
ROEPINGSVERKLARING VAN DIE ALGEMENE SINODE 2007

Ons besef opnuut God roep die NG Kerk deur sy Woord en Gees om aan Hom te behoort. Christus, die Hoof van die kerk, stuur ons om ons roeping te gehoorsaam en ons daaraan toe te wy:

1. Om met ŉ leerbare gees die wil van God deur sy Woord te leer ken en uit te leef in die uitdagende en komplekse wêreld waarin ons lewe. Ons is daarvan oortuig dat slegs die evangelie van Jesus Christus mense op die pad van verlossing, versoening en lewende hoop plaas. Daarom wil ons die Woord van die Here tydig en ontydig verkondig, as profete optree en oral getuienis aflê van die hoop wat in ons leef.

2. Om voortdurend in liefde na mekaar te luister en in ons vertroue van mekaar te groei. Bewus van ons diversiteit, verbind ons ons aan groter eenheid tussen gemeentes, aan die hereniging van die kerkfamilie, asook aan die versterking van ons ekumeniese bande. Ons wil graag met alle ander Christene saamwerk om veilige ruimtes te skep waarbinne ons eerlik met mekaar kan praat en bly praat.

3. Om in deernis met ander saam te leef. Ons word deur God geroep as deel van sy liggaam in Afrika. Ons is dankbaar vir alle positiewe ontwikkelinge op ons kontinent, waaronder die snelle groei van die Christelike geloof. Daar is ook vele tragiese verhale van geweld, misdaad, armoede, hongersnood en die gevolge van MIV-Vigs. Ons betuig ons meegevoel aan die talle slagoffers hiervan en wil meewerk aan genesing vir mens, dier en omgewing. God roep en stuur sy kerk om ŉ verskil te maak. Ons verseker alle owerhede van ons voorbidding.

4. Om met openheid onvoorwaardelik diensbaar te wees in die wêreld. Ons wil graag met alle ander Christene hande vat om ons samelewings op te bou en pynlike omstandighede te verlig. Ons wil mekaar as gemeentes en leiers met liefde aanspoor, begelei en toerus om by die genesing van ons lande betrokke te raak. Ons is beskikbaar en is verbind tot diens aan gemeenskappe. Ons dank die Here vir die toewyding van lidmate en die talle positiewe aksies waarvan ons oral hoor. As gestuurde gelowiges is ons sout van die aarde en lig vir die wêreld. Ons staan in diens van die koms van God se koninkryk. Ons buig voor die Here. Ons is hier. Ons is sy kerk. Ons is gestuurdes. 

Aan God al die eer.
VOORWOORD

Die leuse van Wes-Transvaal se Sinode - “God se gemeentes in Wes-Transvaal gee om vir mekaar en die wêreld” – beteken ook dat gemeentes die Kerkorde as ‘n afspraak, aan die hand waarvan ons die onderlinge verbondendheid prakties uitleef, hoog aanslaan.  Dit is werklik nie ‘n geval van elke gemeente op sy eie bergie nie, maar gemeentes wat omgee vir mekaar en vir die gesamentlike werk wat ons aanpak. Die onderlinge band maak ons anders as die wêreld om ons, sodat ons nie meer  praat van “my werk” en “julle werk” nie, maar van “ons werk”.

Die Kerkorde bevat die jongste Kerkorde van die Algemene Sinode (die “artikels” en besluite ter verduidelikingby die artikels)  saam met die Bepalings van Wes-Transvaal (die “bepalings”).  Beide is van krag in Wes-Transvaalse Sinodale Streek. In die Kerkorde van Wes-Transvaal word verwys na reglemente en besluite van die Algemene Sinode.  Hierdie reglemente en besluite kan angeslaan word in die Kerkorde van die Algemene Sinode, beskikbaar by Bybelmedia, of op die NG Kerk se webwerf  www.ngkerk.org.za
Die gemeente is die eiendom van die lewende God en draer en beskermer van die waarheid van die Evangelie. Kerk-wees vra dus dat die kerk ook sal besin oor die vraag “hoe iemand hom moet gedra in die huisgesin van God” (1 Timoteus 3:15). `n Kerk se ordereëls word bepaal deur sy verstaan van die Skrif (=belydenis)  en hierdie twee, belydenis en orde, bepaal weer die wyse waarop die betrokke kerk aanbid.

Kerkorde-artikels, bepalinge, reglemente en sinodale besluite moet dus nie gesien word as “wette wat deur mense opgestel” is nie, maar as riglyne wat die kerk, onder leiding van die Gees en op grond van die Woord, gee sodat die kerk sy roeping so doeltreffend moontlik kan uitvoer. Die kerk wil, en moet deur sy ordereëls dien en nie heers of inperk nie.

Omdat Kerkorde-artikels, bepalinge, reglemente en sinodale besluite steeds mensewerk bly, bly dit nodig om telkens na die Woord te luister, te besin, te heroorweeg en te herformuleer. Hierdie werksaamheid moet self ordelik geskied en daarom word daar by elke Sinode hieraan aandag gegee

Die Sinodale Regskommissie stel, kragtens Bepaling 35.5.2, hierdie uitgawe van die Kerkorde en Sinodale Bepalinge van die Sinode van Wes-Transvaal beskikbaar

Mag die bestudering en gebruik van hierdie bundel dien tot die eer van die Koning van die Kerk en tot heil van elke gemeente.

HOOFSTUK 1 XE "HOOFSTUK 1" 
DIE BELYDENIS EN ORDE VAN DIE KERK XE "DIE BELYDENIS EN ORDE VAN DIE KERK"  

Artikel 1

 XE "Predikant" \t "Kyk by: Bedienaar van die Woord" 

 XE "Proponentseksamenkommissie" \t "Kyk by:Kuratorium:Eksamenkommissie" 

 XE "Leraar" \t "Kyk by: Bedienaar van die Woord" Die Nederduitse Gereformeerde Kerk staan gegrond op die Bybel as die heilige en onfeilbare Woord van God. Die leer wat die Kerk in ooreenstemming met die Woord van God bely XE "Belydenis: Formuliere van eenheid" , staan uitgedruk in die Formuliere van Eenheid soos vasgestel op die Sinode van Dordrecht in 1618-1619, naamlik die sewe en dertig artikels van die Nederlandse Geloofsbelydenis, die Heidelbergse Kategismus en die vyf Dordtse Leerreëls.

Artikel 2

2.1
Waar die Woord van God eis dat in die gemeente van Christus alles welvoeglik en ordelik moet toegaan (1 Kor 14:40), word in die volgende artikels ’n aantal bepalinge gegee vir die lewe en werk van die Kerk met die oog op die volbrenging van sy taak en roeping ooreenkomstig die Heilige Skrif en die Belydenis.

2.2 
Hierdie bepalinge handel oor die ampte in die Kerk, die vergaderinge van die Kerk, die werksaamhede van die Kerk, regering en tug van die Kerk en die betrekkinge van die Kerk na buite.

2.3 
Die Nederduitse Gereformeerde Kerk reël sy eie interne orde op grond van sy onvervreembare roeping en interne bevoegdheid as kerk van Jesus.

HOOFSTUK 2

DIE AMPTE VAN DIE KERK XE "DIE AMPTE VAN DIE KERK" 
2.1
Algemene bepalinge

Artikel 3

3.1 
Dienswerk is deelname aan die werk wat God die Vader in Christus deur sy Gees in die wêreld doen om Sy koninkryk te vestig.

3.2 
Elke lidmaat is deur God tot diens in die gemeente en wêreld geroep.

3.3 
Lidmate kan afgesonder word om op ’n besondere wyse in een of meer van die gemeente se bedieninge diensbaar te wees.

3.4 
Die volgende ampte word onderskei om amptelik leiding te neem:

Dié van lerende ouderling of bedienaar van die Woord

Dié van regerende ouderling

Dié van diaken

3.5 
Die ampte is gelykwaardig, maar word in opdrag en werk onderskei.

Artikel 4

Niemand mag in die kerk van Christus in een van die besondere ampte dien sonder dat hy/sy 

· op wettige wyse beroep (of verkies) is,

· die nodige approbasie verkry het, en

· bevestig is nie.

2.2
Die bedienaars van die Woord

Artikel 5

5.1
Vir die toelating tot die bediening van die Woord XE "Evangeliebediening: Toelating"   XE "Bedienaar van die Woord:Toelating tot die bediening" word vereis:

5.1.1
’n geskiktheid vir die amp;

5.1.2
’n deeglike teologiese opleiding; en

5.1.3
die ondertekening van die legitimasieverklaring waarin die ondertekening van die  Formuliere van Eenheid XE "Belydenis: Formuliere van eenheid"  vervat is.

5.2
Die Algemene Sinode bepaal die vereistes vir die opleiding, die aard en die toesig daaroor en die plekke waar dit moet geskied.

5.3
Die sorg vir, asook die beheer en toesig oor die opleiding van evangeliedienaars word deur ’n kuratorium behartig.

5.3.1
Wanneer meer as een sinode om historiese of ander redes by ’n kuratorium betrokke is, reël die betrokke sinodes onderling die wyse waarop die kuratorium saamgestel word. XE "Kuratorium: Samestelling"   Ander sinodes het die reg om op eie koste elk een verteenwoordiger in die kuratorium te benoem.

5.3.2
Die kuratorium is verantwoordelik vir die keuring, begeleiding, toesighouding oor, eksaminering en aanbeveling vir toelating tot die evangeliebediening van teologiese studente. Hierdie verantwoordelikhede kan namens die kuratorium deur (’n) kommissie(s) van die kuratorium behartig word.

5.3.3
Die raad van dosente is meer bepaald vir die akademiese opleiding van die studente verantwoordelik.

5.3.4
Een lid van die raad van dosente het met adviserende stem sitting in die kuratorium.

5.4
Ten opsigte van universiteite waar daar nie ’n teologiese fakulteit van die Nederduitse Gereformeerde Kerk bestaan nie, geskied die keuring, begeleiding en toesighouding oor studente wat met die eerste fase van die opleiding vir die evangeliebediening besig is, deur ’n sinodale kommissie vir begeleiding wat deur die betrokke sinode benoem word.

5.5
Die kuratorium benoem ’n eksamenkommissie XE "Kuratorium: Eksamenkommissie" 

 XE "Eksamenkommissie" \t "Kyk by Kuratorium: Eksamenkommissie"  wat bestaan uit soveel lede as wat hy nodig ag uit bevoegde persone voorgelê aan die kuratorium deur die onderskeie sinodes en wat nie noodwendig lede van die kuratorium hoef te wees nie.


Die eksamenkommissie het as opdragte:

5.5.1
Die keuring en aanbeveling by die kuratorium van kandidate ná voltooiing van hul teologiese studies.

5.5.2
Die afneem van colloquium doctum XE "Colloquium doctum: Afneem van" .

Artikel 6

Die verlening van ampsbevoegdheid as bedienaar van die Woord in al sy gestaltes XE "Algemene Regskommissie: Verlening van bevoegdheid"  (KO art. 9) of die wegneem daarvan geskied deur die Algemene Taakspan Regte XE "Algemene Regskommissie: Kennisgewing i.v.m. diensbeëindiging van predikant" 

 XE "Algemene Regskommissie"  namens die Algemene Sinode.

Artikel 7

7.1
’n Bedienaar van die Woord vir ’n plaaslike gemeente word deur die kerkraad van die gemeente met goedkeuring van die gemeente en die ring XE "Bedienaar van die Woord:Deur ’n kerkraad beroep" , beroep.  Voordat die beroepsbrief afgestuur word, moet

7.1.1
die goedkeuring van die gemeente deur afkondiging XE "Bevestiging: Approbasie van die gemeente"  verkry word;

7.1.2
die Ring (of sy gevolmagtigde Kommissie) skriftelik bevestig  XE "Bedienaar van die Woord:Beroep - rol van die Ring/Ringskommissie" dat daar aan al die kerklike vereistes vir die uitbring van die beroep voldoen is.  Indien nie aan die vereistes voldoen is nie, word die beroep deur die Ring of sy gevolmagtigde Kommissie ongeldig verklaar.

7.1.3
besware teen ’n beroep of beroepene by die betrokke ring of ringskommissie ingedien word wat dit volgens die Bepalinge van die betrokke sinodale gebied hanteer.

7.2
Bedienaars van die Woord in diens van die kerkverband (Ring, Sinode of Algemene Sinode [sien Regl. 3: 2.3.1 en 2.3.2] word deur die betrokke kerkvergadering of sy gevolmagtigde kommissie beroep XE "Bedienaar van die Woord:Beroep vir diens in kerkverband" . Voordat die Beroepsbrief afgestuur word, moet

7.2.1
die goedkeuring van die kerkverband verkry word deur bekendmaking van die beroep in Die Kerkbode en

7.2.2
die betrokke Sinodale Regs-/Kerkordekommissie of sy gevolmagtigde skriftelik bevestig dat daar aan al die kerklike vereistes vir die uitbring van die beroep voldoen is. Indien nie aan die vereistes voldoen is nie, word die beroep deur die betrokke Sinodale Regs-/Kerkordekommissie of sy gevolmagtigde na die kerkvergadering terugverwys vir regstelling, of, indien nodig, die beroep ongeldig verklaar.

7.3 
Die beroepsvergadering stel die beroepsbrief op.

7.3.1
’n Verteenwoordiger van die Ringskommissie, wat nie lid van die betrokke gemeente is nie, adviseer die kerkraad

7.3.2
In gevalle van beroepe deur die kerkverband, word die advies deur die betrokke Sinodale Regs-/Kerkordekommissie of sy gevolmagtigde gegee.

7.4
Die beroepsbrief is die diensaanbod XE "Beroepsbrief: Diensaanbod"  wat aan die hand van KO art. 9 die diensopdrag en na aanleiding van KO art. 13 die diensvoordele van die beroepene omskryf.  In gevalle van beroepe deur die kerkverband, word die nodige aanpassings gemaak ten opsigte van die diensopdrag en diensvoordele.

7.5
Binne die raamwerk van die Kerkorde en die sinodale besluite van toepassing is die bepalinge in die beroepsbrief onderhandelbaar by oorweging van die beroep.

7.6
Na oorweging van die bepalinge van die beroepsbrief en enige onderhandelinge daaromtrent, word die diensooreenkoms waarvolgens die bedienaar van die Woord in diens van die gemeente of die kerkverband gaan tree, finaal opgestel.

7.7
Die finale diensooreenkoms met ’n gemeenteleraar word deur die Ring (of sy gevolmagtigde Kommissie) en in geval van ’n Bedienaar van die Woord in diens van die kerkverband deur die betrokke Sinodale Regs-/Kerkordekommissie of sy gevolmagtigde goedgekeur.  Hierna word die finale ooreenkoms deur beide partye onderteken en kan die bevestiging plaasvind met in agneming van die ander vereistes vir bevestiging (sien KO art. 8).

7.8
Hierdie diensooreenkoms kan van tyd tot tyd gewysig word met instemming van beide partye en skriftelike goedkeuring van die Ring (of sy gevolmagtigde Kommissie) in die geval van ’n gemeenteleraar, en die betrokke Sinodale Regs-/Kerkordekommissie of sy gevolmagtigde in die geval van ’n leraar in diens van die kerkverband.

Besluite by Artikel 7

7b1
Proforma vir ’n beroepsbrief XE "Beroepsbrief: Pro forma" 

 XE "Beroepsbrief: Bepalinge van"  en die finale diensooreenkoms.

7b1.1
Identifikasie van die partye.

7b1.2
Aanhef.

7b1.3
Diensomskrywing:  Algemene diensverpligtinge (Artikel 9) met gepaardgaande spesifieke verwagtinge.

7b1.4
Vergoeding en byvoordele (Artikel 13).

7b1.5
Die wedersydse erkenning deur die partye dat hulle geskrewe ooreenkoms onderhewig is aan die bepalinge van die Kerkorde en die besluite van die Algemene Sinode en die betrokke sinode soos van tyd tot tyd gewysig.

7b1.6
Aanvangsdatum (a) in die geval van leraars in diens van gemeentes of in diens van die kerkverband, die datum van demissie.  (b)  in ander gevalle waar ’n  beroep aanvaar is, is die aanvangsdatum die datum van bevestiging of  ’n  datum soos ooreengekom.

7b1.7
’n Verklaring deur die beroepene dat daar geen hangende of dreigende tughandeling teen hom/haar is nie en dat hy/sy aan die plegtige legitimasie-verklaring getrou sal bly.

7b1.8
Die partye se handtekeninge met getuies en datum van ondertekening as aanvaarding dat ’n diensooreenkoms tussen die partye tot stand kom.

7b2
Besluit ter verduideliking van Art. 7.1:

7b2.1
Hierdie beroeping vind plaas vanuit ’n groslys wat saamgestel is op die volgende wyse:

7b2.1.1
Die kerkraad van die beroepende gemeente  XE "Bedienaar van die Woord:Deur ’n kerkraad beroep" stel die groslys saam en elke kerkraadslid het die reg om soveel name op die groslys te plaas as wat daar vakatures is EN/OF

7b2.1.2
Die kerkraad kan ook geskikte name van die ringskommissie en die Algemene Kommissie vir Gemeentebediening XE "Algemene Kommissie vir Gemeentebediening: Naam, samestelling en opdrag"  aanvra om die groslys aan te vul EN 

7b2.1.3
Die lidmate van die gemeente moet versoek word om by die skriba van die kerkraad/ pre-advieskommissie name in te gee vir plasing op die groslys EN/OF

7b2.1.4
Die kerkraad kan die naam van die beroepende gemeente en die datum van die beroepsvergadering onder amptelike berigte in die Kerkbode plaas. Leraars en proponente kan dan indien hulle wil, vertroulik daarop reageer deur hulle name tesame met ’n  curriculum vitae aan die kerkraad voor te lê. Kerkrade van beroepende gemeentes kan aan leraars op die groslys ’n vraelys uitstuur waarin uitdruklike bedieningsgerigte vrae gestel word. 

7b2.1.5
Die kerkraad het die reg om ’n curriculum vitae aan te vra van enige leraar of proponent wie se naam op die groslys verskyn. Beroeping geskied in die strengste vertroulikheid volgens die bepalings van elke sinode.

7b2.2
Indien die kerkraad van ’n pre-advieskommissie gebruik maak, word die beskikbare name aan die kommissie voorgelê wat daaruit minstens drie name kies en dit in alfabetiese volgorde aan die kerkraad voorlê tesame met al die ander name op die groslys. Enige lid van die kerkraad het die reg om ’n verdere naam op die groslys te plaas.

7b3
Besluit ter verduideliking van Art.7.5: 

Enige vorm van onderhandeling met iemand wie se naam op die groslys verskyn, kan slegs plaasvind nadat ’n beroep op hom/haar uitgebring is. Kerkrade word daarop gewys dat hulle in hierdie verband nie verder kan gaan as waarvoor die besluite van die Algemene Sinode voor ruimte laat nie.

Bepaling 7

Die beroeping van Leraars XE "Die beroeping van Leraars" 
7.1
Wie is beroepbaar XE "Wie is beroepbaar" 
Alleen proponente en predikante benede die ouderdom van 65 jaar is beroepbaar.

7.2
Wie beroep XE "Wie beroep" 
7.2.1
Die beroeping van predikante geskied deur die kerkraadsvergadering (Vgl Art 28.4). Die kerkraad het die reg om telkens by die uitbring van 'n beroep die datum van ‘n volgende vergadering te bepaal met die oog op die moontlikheid dat daar vir die beroep wat uitgebring is, bedank kan word. Van sodanige vergaderings hoef dan slegs op een Sondag aankondiging
te geskied, gelyktydig met die aankondiging dat vir die vorige beroep bedank is.

7.2.2
As twee of meer gemeentes ooreenkom om saam 'n predikant te beroep hetsy in die geval van kombinasiegemeentes, hetsy waar twee of meer gemeentes 'n bepaalde werksaamheid gesamentlik onderneem en daarvoor ‘n leraar beroep, word die beroep deur 'n vergadering uitgebring wat bestaan uit die kerkraadsvergaderinge van die betrokke gemeentes wat saam vergader, nadat daar vooraf  'n ooreenkoms opgestel is waarin onder andere bepaal word watter aandeel van die lewensonderhoud van die leraar deur elke kontrakterende gemeente gedra word, aan watter gemeente die predikant as leraar verbonde sal wees. (Vgl Bepaling 8.2.4).

7.2.3
Leraars wat vir diens tot beskikking van die ander kerkverbande in die  N G Kerkfamilie beskikbaar gestel word, word beroep ingevolge die ooreenkomste met die ander kerkverbande in dié verband.

7.2.4
Predikante wat benodig word vir diens in die kerk in wyer verband word nie beroep nie, maar benoem (Vgl Bepaling 7.9.1).

7.2.5
Voordat 'n beroep uitgebring gaan word, moet die kerkraad hom deeglik vergewis dat die gemeente die pos finansieël kan dra. Die ringskommissie se advies kan ingewin word.

7.3
Vasstelling van die groslys XE "Vasstelling van die groslys"  (Vgl 7b.2)

7.4
Die wyse van beroeping XE "Die wyse van beroeping" 
7.4.1
Die beroeping van leraars geskied met geslote stembriefies en met volstrekte meerderheid van stemme uit ‘n groslys wat volgens Bepaling 7.3 saamgestel is.

7.4.2
By die eerste stemming bring elke stemgeregtigde een stem op een van die name op die groslys uit.

7.4.3
Indien niemand by die eerste stemming 'n volstrekte meerderheid van stemme kry nie, vind 'n verdere stemming plaas tussen die name wat die hoogste getal stemme gekry het en saam ‘n volstrekte meerderheid van die stemme het.

7.4.4
Indien nog geen volstrekte meerderheid van stemme verkry is vir een van die name nie, word daar weer gestem tussen diegene wat die hoogste getal stemme gekry het en saam 'n meerderheid van die stemme getrek het totdat daar 'n tweetal gevorm kan word wat saam die meerderheid stemme ontvang het. Indien twee of meer name dieselfde aantal stemme gekry het sodat dit nie duidelik is wie op die tweetal moet kom nie, word daar gestem tussen diegene wat eweveel stemme gekry het om vas te stel wie die tweetal vorm.

7.4.5
Daar word finaal tussen die tweetal gestem en indien die stemme staak, word die Naam van Here aangeroep om deur die lot te beslis wie beroep word. 

7.5
Pligte van die voorsitter in verband met die beroep: XE "Pligte van die voorsitter in verband met die beroep" 
7.5.1
Die voorsitter van die vergadering sien toe dat die vereistes van die ampseed van predikante by beroeping in ag geneem word en dat daar geen vooraf ooreenkoms of afspraak by die beroeping is nie. Kerkraadslede is verplig om alles wat in hierdie verband ongerymd is, onder die aandag van die voorsitter te bring.

7.5.2
Die voorsitter van die beroepende vergadering gee dadelik aan die beroepene kennis van die beroep wat op hom/haar uitgebring is en  gee aan die amptelike blad van die N G Kerk kennis daarvan sowel as van die aanname of bedanking van die beroep deur die beroepene.

7.5.3
Die voorsitter sorg dat die naam van die beroepene deur aankondiging op twee opeenvolgende Sondae aan die gemeente bekend gemaak word.

7.6
Besware teen ‘n beroep XE "Besware teen ‘n beroep" 
7.6.1
Enige belydende lidmaat (van die beroepende gemeente) wat nie onder amptelike tug geplaas is nie, het die reg om tot die aand van die dag van die tweede aankondiging van 'n beroep ‘n skriftelike beswaar met opgawe van redes by die kerkraad in te dien en wel op grond van bepaalde klagtes teen die leer of lewenswandel van die beroepene, of op grond van klagtes insake onreëlmatigheid in verband met die uitbring van die beroep.

7.6.2
Die konsulent of ’n lid van die ringskommissie mag oor onreëlmatighede in verband met die uitbring van die beroep, die kerkraad adviseer. 

7.6.3
Alle besware wat teen ‘n beroep ingebring word, word dadelik na die voorsitter van die kerkraad verwys.

7.6.4
As dit besware insake onreëlmatighede in verband met die uitbring van die beroep is, beslis die kerkraad daaroor en stuur aan die beroepene berig van sy beslissing.

7.6.5
As dit besware in verband met die leer of lewe van die beroepene is, roep die kerkraad die hulp van die ring in onder wie se opsig en tug die beroepene staan. Blyk dit uit die inligting wat deur daardie ring  na ondersoek verskaf word, dat die besware ongegrond is, word met die beroep voortgegaan. Blyk dit egter dat die besware gegrond is, kan die beroepende kerkraad besluit om die diensaanbieding terug te trek en die beroep as vervalle te beskou.

7.6.6
lndien die kerkraad ‘n bepaalde beroep as vervalle beskou, roep die voorsitter die kerkraad op om 'n ander beroep uit te bring. (Vgl Bepaling 7.1.2.)

7.7
Goedkeuring van ‘n beroep XE "Goedkeuring van ‘n beroep" 
7.7.1
Wanneer 'n leraar van 'n gemeente 'n beroep na 'n ander gemeente ontvang, het die kerkraad van die gemeente waarin die leraar staan die reg om hom/haar amptelik van advies te be​dien.

7.7.2
In die geval van ‘n beroep wat volgens Bepaling 7.2.2 uitgebring is, word die beroepsbrief deur die voorsitter en skriba van die kerkraad waarin die leraar bevestig sal word onderteken.

7.8
Omruiling van standplase XE "Omruiling van standplase" 
7.8.1
Leraars wat 'n omruiling van standplaas begeer, kan in oorleg met die betrokke kerkrade reëlings tref vir die omruiling van hulle standplase. Die Ring mag 'n aanbeveling maak dat 'n standplaasruiling heilsaam kan wees. (Vgl Riglyne en Funksionele Besluite 20, Die Kerkorde, Algemene Sinode 2007, p 133)

7.8.2
Sodanige reëlings moet in 'n geskrewe ooreenkoms deur die betrokke kerkrade goedgekeur word. 

7.8.3
Kennisgewing hiervan word in die amptelike blad van die N G Kerk gegee.

7.8.4
Die bepalinge ten opsigte van die bevestiging van ‘n leraar in 'n gemeente is ook hier van toepassing.

7.9
Benoeming van predikante en amptenare in sinodale diens XE "Benoeming van predikante en amptenare in sinodale diens" 
7.9.1
Predikante en amptenare wat benodig word om onder toesig van die Sinode die kerk in wyer verband op bepaalde terreine te dien, word deur die betrokke kommissie(s) van die sinode benoem.

7.9.2
Hierdie persone arbei onder toesig van en in oorleg met die betrokke kommissie(s) van die sinode, is ampshalwe lede en skribas van daardie kommissies en doen jaarliks aan daardie kommissies van hulle werksaamhede verslag.

7.10 
Predikantsposte wat sinodaal ondersteun word XE "Predikantsposte wat sinodaal ondersteun word" 
7.10.1
Waar daar in 'n bepaalde gemeente 'n buitengewone arbeidsterrein ontstaan wat te groot is om deur een gemeente behartig te word, kan die kerkraad by die Sinode aansoek doen om die subsidiëring van 'n addisionele predikantspos vir die gemeente, met dien verstande dat die leraar wat met die ondersteuning van die Sinode beroep word, hom/haar hoofsaaklik moet toelê op die arbeidsveld met die oog waarop die ondersteuning aangevra is, hetsy binne die grense van die een gemeente, hetsy ook daarbuite in oorleg met die kerkrade van ander betrokke gemeentes.

7.10.2
 'n Kerkraad moet so 'n aansoek om ondersteuning via die kommissie van die Sinode wat hom met die besondere arbeidsterrein besig hou, aan die Sinode rig. Die betrokke kommissie kom daaroor met 'n aanbeveling voor die Sinode.

7.10.3
Wanneer die Sinode op hierdie wyse ’n predikantspos subsidieer, het die betrokke kommissie van die Sinode die reg om drie name op die groslys te plaas by die beroeping. Die kerkraad is verder verplig om jaarliks aan die betrokke kommissie van die Sinode verslag te doen oor die arbeid waarvoor die subsidie gegee word.

Artikel 8

8.1
Die bevestiging van ’n gemeenteleraar geskied nadat:

8.1.1
die Ring (of sy gevolmagtigde Kommissie) skriftelik bevestig XE "Bedienaar van die Woord:Beroep - rol van die Ring/Ringskommissie"  het dat aan al die kerklike vereistes voldoen is.

8.1.2
’n Akte van demissie uit die vorige werkkring of in die geval van evangeliedienaars wat in ’n nie-kerklike betrekking gestaan het, ook ’n getuigskrif van eervolle ontslag en ’n attestaat uit die vorige gemeente aan die Ring of sy gevolmagtigde kommissie voorgelê en by die beroepende kerkraad ingedien is.

8.1.3
In die geval van proponente 

8.1.3.1 moet die akte van legitimasie getoon word XE "Bevestiging: Akte van legitimasie" ;

8.1.3.2 moet ’n attestaat by die beroepende kerkraad ingelewer word;  en

8.1.3.3 geskied die bevestiging met oplegging van hande XE "Bevestiging: Met oplegging van hande"  waarna predikantsbevoegdheid verkry word.
8.2
Die bevestiging van ’n leraar in diens van die kerkverband vind plaas nadat:
8.2.1
Die betrokke Sinodale Regs-/Kerkordekommissie of sy gevolmagtigde skriftelik bevestig het dat aan al die kerklike vereistes voldoen is;

8.2.2
’n Akte van demissie uit die vorige werkkring, of in die geval van evangeliedienaars wat in ’n nie-kerklike betrekking gestaan het, ook ’n getuigskrif van eervolle ontslag en ’n attestaat uit die huidige gemeente aan die Sinodale Regs-/Kerkordekommissie of sy gevolmagtigde voorgelê is.

8.2.3 In die geval van proponente, moet die akte van legitimasie aan die Sinodale Regs-/Kerkordekommissie of sy gevolmagtigde voorgelê word en geskied die bevestiging met die oplegging van hande waarna predikantsbevoegdheid verkry word.

8.3 Dit is die verantwoordelikheid van die betrokke kerkvergadering in wie se diens die    leraar/proponent is om onverwyld kennis aan die ATR te gee van enige verandering wat mag intree ten opsigte van standplaas en/of bevoegdheid. XE "Ring:Taak by beroep en bevestiging van Bedienaar van die Woord" \r "Beroepsproses" 

 XE "Ringskommissie:Taak by beroep en bevestiging van Bedienaar van die Woord" \r "Beroepsproses" 
Bepaling 8

Die bevestiging van predikante XE "Die bevestiging van predikante" 
8.1
Verlening van demissie XE "Verlening van demissie" 
8.1.1
Demissie word verleen nadat die beroepene skriflelik aan die voorsitter van die kerkraad of konsulent te kenne gegee het dat hy/sy die beroep aanneem. 'n Akte van demissie, volgens die voorgeskrewe vorm in duplikaat, onderteken deur die voorsitter en skriba van die vergadering wat demissie verleen, word aan hom/haar oorhandig. Een van die kopieë van die akte van demissie dien as attestaat.

8.1.2
Aan ‘n proponent wat tydelik in 'n gemeente werksaam was, oorhandig die kerkraad by sy/haar vertrek 'n getuigskrif aangaande sy/haar leer, lewenswandel en arbeid. 

8.1.3
Indien die beroepene gearbei het in diens van die kerkverband reik die voorsitter en skriba van die kommissie onder wie se toesig hy/sy gearbei het, namens daardie kommissie, aan hom/haar 'n gewysigde akte van demissie in duplikaat uit.

8.2  Bevestiging XE "Bevestiging" 
8.2.1
Waar die beroep aanvaar word, lê die kerkraad die volgende dokumente aan 'n lid van die ringskommissie voor vir advies:


die beroepsbrief


die antwoord daarop


die akte van demissie uit die vorige gemeente of werkkring


die akte van legitimasie in die geval van proponente


‘n attestaat in die geval van predikante in sinodale diens en proponente


die diensooreenkoms met die predikant


'n getuigskrif aangaande sy/haar leer, lewenswandel en arbeid in die geval van ‘n proponent wat tydelik in ‘n gemeente gewerk het

8.2.2
Die bevestiging van 'n leraar geskied deur 'n predikant van die gemeente of ‘n predikant wat deur die kerkraad daartoe uitgenooi is. Die beves​tiging van 'n proponent geskied met die oplê van hande. Deelname hieraan word beperk tot predikante van die N G Kerk.

8.2.3 Die bevestiging van 'n leraar geskied so gou doenlik, maar nie later nie as een maand nadat demissie ontvang is. Die bevestiging van proponente geskied binne 21 dae na die aanvaarding van die beroep. Oorskryding van hierdie tydperke kan alleen geskied met goedkeuring van die beroepende vergadering. (Vgl Reglement van die Sinodale Pensioenfonds). 

8.2.4 In die geval voorsien in Bepaling 7.2.2, word die leraar bevestig as die predikant van die gemeente waaroor vooraf ooreengekom is en hy/sy word deur die ring benoem as konsulent van die ander kontrakterende gemeente(s) waar dit van toepassing mag wees.

8.2.5
Die indiensstelling van predikante en amptenare in diens van die kerkverband word gereël deur die kommissie van die meerdere vergadering onder wie se toesig hulle arbei.

8.2.6
'n Leraar wat vir diens in die sending afgesonder word, word bevestig in die gemeente deur wie hy/sy uitgestuur word, of in ‘n gemeente wat daarvoor aangewys word wanneer meer as een kerkraad of die sendingkommissie van ‘n ring of die Sinode hom/haar uitstuur. (Vgl Bepaling 7.2.3.)

8.3
Kennisgewing aangaande bevestiging XE "Kennisgewing aangaande bevestiging" 
8.3.1
Die skriba van die beroepende vergadering gee aan die skriba van die ringskommissie kennis van die bevestiging van ‘n leraar. In die geval van die bevestiging van 'n proponent gee die skriba van die beroepende vergadering ook aan die aktuarius van die Sinode kennis (vgl die Akte van Bevestiging vir die gegewens wat benodig word) en laasgenoemde reik 'n akte van bevestiging op die voorgeskrewe vorm uit.

8.3.2
Die skriba van die beroepende vergadering of die kommissie van die meerdere vergadering gee in die amptelike blad van die N G Kerk kennis van die bevestiging/indiensstelling, met vermelding van die datum waarop dit plaasvind.

8.3.3
Die skriba van die beroepende vergadering stuur aan die Predikant in Sinodale Diens van die Sinode van Wes-Tranvaal berig van die bevestiging van die betrokke leraar met vermelding van sy/haar vorige en huidige adres sodat hy/sy daarvan kennis kan gee aan die registrateur van huwelike en, in die geval van ‘n proponent, kan aansoek doen om sy/haar aanstelling as huweliksbevestiger deur die staat.

Artikel 9
9.1 
Die fokus van die amp van die predikant is die bediening van die Woord (in al sy gestaltes) en van die sakramente, sowel as die toerusting van gelowiges vir die deelname van die kerk aan die werk van God in sy wêreld.

9.2 
Die predikant is geroep om die Woord van God te bestudeer, onderrig daarin te gee en dit oral te verkondig; om die sakramente te bedien en om saam met en vir die gemeente te bid en 'n navolger van Christus te wees op so 'n manier dat ander hom / haar kan navolg.

9.3 
Die amp van die predikant funksioneer binne ŉ gemeente of as deel van dienswerk van die kerkverband in die wêreld.

9.4 
In gemeentes aanvaar die predikant veral verantwoordelikheid vir die prediking en die bediening van die sakramente. Die predikant is, saam met die ander ampte, verantwoordelik vir: 

· die diens van die gebede,

· eredienste,

· onderrig en toerusting,

· opbou van die gemeente,

· die gemeente se dienswerk in die wêreld,

· leiding en organisering van die gemeente,

· uitoefening van Christelike liefde en tug,

· pastorale versorging.

Kerkrade onderskei, saam met die predikant, oor die wyse waarop die roeping en verantwoordelikhede, in lyn met bepaalde begaafdhede, uitgeleef word en vervat dit in ŉ diensooreenkoms.

9.5 
Die predikant neem ook deel aan die gesamentlike bediening van die kerkverband in die onderskeie kerklike vergaderinge en ekumeniese verhoudings.

9.6 
As deel van die dienswerk van die kerkverband aan die wêreld tref die kerkverband reëlings oor wyses waarop die predikant deelneem aan die werk wat God in Christus deur sy Gees in die wêreld doen.
 XE "Bedienaar van die Woord:Diensooreenkoms" \r "Diensooreenkoms" 
Artikel 10

’n Bedienaar van die Woord mag geen ampspligte (Artikel 9) uitoefen XE "Bedienaar van die Woord: Ampspligte binne grense van ander gemeente"  binne die grense van ’n ander gemeente sonder die toestemming van daardie kerkraad nie.

Besluit by art. 10

10b1
Die behartiging van herderlike sorg by ingeskrewe lidmate van ’n gemeente wat in ’n ander gemeente se grense woon, mag wel ge​skied in ooreenstemming met die besluit van die sinode dat lidmate ook buite ’n gemeente se geo​grafiese grense mag woon.

Artikel 11

11.1 
Predikante kan die kerkdiens slegs om ernstige en gewigtige redes verlaat. Hulle hou op om predikant te wees indien hulle hul gemeente of werkkring in die kerkverband verlaat om ’n ander betrekking te aanvaar. Hulle kan egter vooraf van die ATR verlof ontvang om hulle bevoegdheid as proponent te behou.

11.2
Sodanige behoud van die bevoegdheid kan alleen verleen word indien die betrekking wat hulle aanvaar, ’n geestelike karakter dra wat regstreeks met die verkondiging van die Woord in verband staan en ten bate van die Nederduitse Gereformeerde Kerk geag word.

11.3
Indien daar ander gewigtige redes is, kan sodanige behoud van die bevoegdheid alleen verleen word indien die ATR, op grond van aanbevelings van die kerkraad en die ring, oordeel dat daar genoegsame bona fide
 redes is om ŉ ander betrekking
 te aanvaar.

Besluit by Artikel 11

11b1
Besluit by Artikel 11

11b1
Dit staan kerkrade vry om predikante vir ’n bepaalde termyn en vir ’n bepaalde taak te beroep in gevalle waar dit nie gaan om ’n permanente pos nie maar om die gemeente se bedieningsbehoeftes.

11b2
’n Emeritus, ouer as 65 jaar maar jonger as 70 jaar, kan met die goedkeuring van die ring, vir ’n bepaalde termyn en ŉ bepaalde taak beroep word.

11b3
Die termynbepaalde pos word geskep met approbasie/goedkeuring van die Ring/Ringskommissie wat die meriete daarvan moet oorweeg.

11b4
Aan die einde van die termyn behou so ’n persoon die bevoegdheid wat hy/sy gehad het voor hy/sy in die pos bevestig is.
Bepaling 11

11.1
Die bevoegdheid van predikante XE "Die bevoegdheid van predikante" 
11.1.1
Aangeleenthede wat saamhang met die bevoegdheid van predikante en proponente word gehanteer aan die hand van die Reglement vir die reëling van die bevoegdheid van predikante en proponente. (Die Kerkorde, Algemene Sinode 2007, p 57.)

11.2
Uitdienstreding met behoud van bevoegdheid XE "Uitdienstreding met behoud van bevoegdheid" 
11.2.1
Leraars wat in ooreenstemming met Artikel 12, 13 en 14 of Bepaling 11.4 uit diens tree, of in ooreenstemming met Artikel 11 van die Algemene Taakspan Regte verlof ontvang het om die bevoegdheid as proponent te behou, word deur die kerkraad van hulle betrekking tot die gemeente onthef. Die kerkraad reik ‘n akte van demissie uit volgens die voorgeskrewe vorm, ingerig na die eis van omstandighede, en ‘n verklaring oor die leraar se pensioen.

11.2.2
Voordat demissie verleen word, win die kerkraad eers van die Hoofbeampte van die Predikante Pensioenfonds inligting in oor die vraag of die leraar geregtig is op pensioen volgens die bepalings van die reglement vir die pensioenfonds. Die kerkraad lê die dokumente in verband met die demissie vooraf aan die ring/ringskommissie vir advies voor en doen ‘n aankondiging oor die demissie aan die gemeente.

11.2.3
Die ring/ringskommissie kontroleer dat aan Artikel 11 en 62.2 en Bepaling 13.1.1 en 14.1 voldoen is.

11.2.4
Die skriba van die kerkraad gee van al die gevalle in Bepaling 11.2.1 genoem aan die Predikant  Sinodale Bedieninge van die Sinode van Wes-Tranvaal kennis.

11.2.5
Die skriba van die kerkraad gee van al die gevalle waar demissie verleen word in ooreenstemming met Artikel 12 en 13 en Bepaling 11.4 aan die skriba van die Algemene Taakspan Regte kennis.

11.2.6
Die skriba van die kerkraad gee van al die gevalle van uitdienstreding in ooreenstemming met Bepaling 11.2.1 kennis in die amptelike blad van die N G Kerk.

11.3 
Uittrede sonder verlof om die bevoegheid as predikant of proponent te behou XE "Uittrede sonder verlof om die bevoegheid as predikant of proponent te behou" . 

Die skriba van die kerkraad gee van al die gevalle van uittrede sonder verlof om die bevoegdheid van proponent te behou, kennis aan die Predikant Sinodale Bedieninge van die Sinodale Kerkkantoor van die Sinode van Wes-Tranvaal en aan die skriba van die Algemene Taakspan Regte en in die amptelike blad van die N G Kerk.

11.4 
Uittrede as gevolg van verplasing/diensbeëindiging van eggenoot/eggenote XE "Uittrede as gevolg van verplasing/diensbeëindiging van eggenoot/eggenote" 
Indien die eggenoot/eggenote van ‘n predikant verplaas word, of sy/haar dienste deur sy/haar werkgewer beëindig word en dit meebring dat die predikant demissie moet ontvang, word die predikant se dienste in die gemeente beëindig met behoud van die bevoegdheid as proponent.

11.5
Terugkeer tot die bediening XE "Terugkeer tot die bediening" 
11.5.1
'n Predikant wat weens ouderdom of gesondheidsredes uitgetree het en weer tot die aktiewe bediening van die Evangelie wil toetree, doen met 'n mediese sertifikaat van geskiktheid by die kerkraad wat die demissie verleen het, aansoek om, na oorlegpleging met die trustees van die Pensioenfonds, in die amptelike blad van die N G Kerk vir beroeping bekendgestel te word.

11.5.2
Predikante/proponente wat met behoud van die bevoegdheid van predikant of proponent uit die aktiewe diens van die kerk was en weer tot die aktiewe bediening toetree, moet by bevestiging weer die plegtige legitimasieverklaring onderteken.

11.5.3
Persone wat die bevoegdheid van predikant of proponent verloor het, word tot die bediening hertoegelaat op die wyse wat in die Reglement vir die reëling van die bevoegdheid van predikante en proponente aangedui word.

Artikel 12 
12.1
Predikante word vir die uitvoering van hulle amp of bediening deur 'n kerkvergadering (kerkraad, ring, sinode, Algemene Sinode) beroep en in diens gestel.

12.2
'n Predikant is, as geroepene van die Here deur Sy kerk, aan die Here én aan die betrokke kerkvergadering verantwoording verskuldig.

12.3
Die kerkvergadering gee aan die predikante die respek en ondersteuning wat hulle as geroepenes van die Here en sy kerk in staat kan stel om hulle amp en bediening effektief uit te voer.

12.4
Indiensneming en diensbeëindiging geskied deur die betrokke kerkvergadering soos bepaal deur die Kerkorde en ander geldende besluite.

12.5
Slegs persone wat die nodige ampsbevoegdheid het (vgl. KO Art. 6) kan in 'n gemeente of in die kerkverband as predikant dien (vgl. voetnoot 1 by KO Art. 3 en ook Reglement 3).

12.6
'n Predikant se dienste word met onmiddellike effek beëindig by verlies van bevoegdheid ingevolge  die Reglement vir die reëling van die bevoegdheid van predikante en proponente. 

12.7
Die betrokke kerkvergadering, soos bepaal deur die Kerkorde en ander geldende besluite, kan die dienste van 'n predikant in die volgende gevalle beeïndig:

12.7.1
Op grond van wangedrag (vgl. Kerkorde, hoofstuk 5).

12.7.2
Op grond van gebrekkige bedieningsvaardigheid of dienslewering (vgl. 12b2.2 en 12b 2.4.2).

12.7.3
Op grond van die gemeente of  kerkverband se bedienings- en bedryfsvereistes (insluitend finansiële onvermoë (vgl. 12b2.3 en 12b 2.4.4).

Besluite by Artikel 12 XE "Besluite by Artikel 12" 
12b 1

Algemene uitgangspunte
12b 1.1
Elke kerkvergadering het ’n kommissie wat die diensverhouding tussen hom as werkgewer en sy werknemers bestuur. Die kommissie kan kundiges betrek.

12b 1.2
In alle gevalle van diensbeëindiging ingevolge Artikel 12.7 word aan die Algemene Taakspan Regte kennis gegee van die predikant se diensbeëindiging.

12b 1.3
Werkgewers moet vir elke predikant ‘n rekord hou waarin die aard van optrede ingevolge Artikel 12, die optrede van die werkgewer en die redes vir die optrede aangedui word.

12b 1.4
Vir die diensverhouding tussen gemeentes en die kerkverband met ander werknemers as predikante sien Artikel 58.

12b 2
Prosedures (wyses van optrede)

12b 2.1
Wangedrag

In geval van wangedrag deur predikante tree die toesighoudende ring volgens die prosedure vir kerklike tug op.

12b.2.2
Onbekwaamheid of ongeskiktheid

Indien 'n kerkraad of die betrokke ring as toesighoudende liggaam, oordeel dat 'n formele ondersoek na die bekwaamheid of geskiktheid van 'n predikant nodig is, word die saak op die agenda van die kerkraad geplaas vir hantering aan die hand van die volgende prosedure met verslag aan die ring:

12b 2.2.1
Die betrokke kerklike vergadering versoek sy kommissie wat die diensverhouding tussen predikant en gemeente/kerkverband hanteer, bygestaan deur die Ringskommissie of ten minste drie lede van die laaste ringsvergadering deur die Ringskommissie aangewys, om die bekwaamheid of geskiktheid van die predikant formeel te ondersoek. Die vereistes vir 'n formele ondersoek is dieselfde as die vereistes wat geld vir 'n tugondersoek (vgl. KO Art 63) soos aangepas vir die formele ondersoek na bekwaamheid of geskiktheid.

12b2.2.2
Tydens die ondersoek kry die predikant die geleentheid om sy/haar kant van die saak te stel en hom/haar te verweer teen die besware teen sy/haar diens. Die predikant kan deur ‘n medelidmaat bygestaan word.

12b 2.2.3
Die besware oor ongeskiktheid of onbekwaamheid wat formeel ondersoek gaan word, moet skriftelik onder die aandag van die predikant gebring word.

12b 2.2.4
Indien bevind word dat die predikant onbevredigende diens lewer, moet die redes vir die onbevredigende diens en die vereistes waaraan hy/sy moet voldoen, in oorleg met hom/haar en skriftelik onder sy/haar aandag gebring word.

12b 2.2.5
Die kommissie doen alles in sy vermoë om deur toepaslike evaluering, toerusting, begeleiding (leiding en advies) en berading die betrokke predikant te help om bevredigende diens aan die gemeente te lewer.

12b 2.2.6
‘n Redelike tyd word toegelaat vir die predikant om sy/haar dienste te verbeter en te voldoen aan die vereistes wat die kerkraad aan hom/haar gestel het.

12b 2.2.7
Die kerkraad oorweeg ander wyses buiten diensbeëindiging om die aangeleentheid reg te stel.

12b 2.2.8
Indien die kommissie tot die gevolgtrekking kom dat die onbekwaamheid of ongeskiktheid nie uit die weg te ruim is nie, kan die kerkraad die predikant uit diens van die gemeente ontslaan met behoud van bevoegdheid en die  uitreiking van ‘n akte van demissie.

12b2.2.9
In gevalle waar die predikant in diens van die kerkverband is, versoek die kerkvergadering sy kommissie wat die diensverhouding tussen die predikant en die kerkvergadering hanteer, om in samewerking met die Sinodale Regs-/Kerkordekommissie of sy gevolmagtigde die bekwaamheid of geskiktheid van die predikant formeel te ondersoek.  Dieselfde prosedure soos uiteengesit in 12b2.2.2 – 12b2.2.8 soos aangepas, word gevolg.

12b.2.3
Die gemeente/kerkverband se finansiële onvermoë (bedryfsvereistes)

Indien 'n kerkraad of die betrokke ring as toesighoudende liggaam, oordeel dat 'n gemeente om finansiële redes nie meer 'n predikant kan bekostig nie, word die saak op die agenda van die kerkraad geplaas vir hantering aan die hand van die volgende prosedure met verslag aan die ring.

12b 2.3.1
Die kerkraad versoek sy finansiële kommissie om in samewerking met die ring se kommissie vir fondse en in oorleg met sy kommissie wat die diensverhouding tussen predikant en kerkraad hanteer, die saak formeel te ondersoek.

12b 2.3.2
Die kommissie bepaal die omvang van die finansiële probleem en wend daadwerklike pogings aan om oplossings te soek.

12b 2.3.3
Indien diensbeëindiging die enigste oplossing blyk te wees, pleeg die kommissie oorleg met die predikant(e) wat waarskynlik deur die beoogde diensbeëindiging geraak sal word.

12b 2.3.4
Die oorlegplegende partye poog om eenstemmigheid te bereik oor:

12b 2.3.4.1
geskikte maatreëls om die diensbeëindiging te vermy, dit tot die minimum persone te beperk, die tydsberekening daarvan te verander en die nadelige gevolge daarvan te versag;

12b 2.3.4.2
die metode van selektering van die predikant(e) wie se dienste beëindig gaan word;

12b 2.3.4.3
voorsiening by diensbeëindiging (uittreeloon of skeidingspakket).

12b 2.3.5
Die kommissie voorsien skriftelik aan die predikant(e) met wie oorleg gepleeg word:

12b 2.3.5.1
die redes vir die beoogde diensbeëindiging;

12b 2.3.5.2
alternatiewe wat oorweeg is voordat diensbeëindiging voorgestel is en die redes waarom elk van die alternatiewe verwerp is;

12b 2.3.5.3
die aantal predikante wat waarskynlik geraak gaan word;

12b 2.3.5.4
die voorgestelde metode van selektering van welke predikant(e) se diens beëindig moet word;

12b 2.3.5.5
die datum waarop die diensbeëindiging waarskynlik van krag sal word;

12b 2.3.5.6
die voorgestelde voorsiening by diensbeëindiging (uittreeloon of skeidingspakket);

12b 2.3.5.7
enige bystand wat die kerkraad beoog om aan te bied;

 12b 2.3.5.8
die moontlikheid van 'n toekomstige beroep.

12b 2.3.6
Die betrokke predikant(e) word geleentheid gebied om vertoë te rig oor enige aangeleentheid waaroor oorleg gepleeg word, en die kommissie oorweeg die vertoë en reageer daarop. Indien die kommissie nie daarmee eens is nie, verstrek die kommissie redes daarvoor.

12b 2.3.7
Die kommissie selekteer die predikant(e) wie se diens beëindig gaan word volgens maatstawwe waaroor die oorlegplegende partye ooreengekom het of wat, indien daar nie eenstemmigheid is nie, billik en objektief is.

12b 2.3.8
By bereiking van 'n ooreenkoms en na ondertekening daarvan deur die oorlegplegende partye, beëindig die kerkraad die diens van die predikant(e) met behoud van bevoegdheid en uitreiking van 'n akte van demissie. Indien daar nie eenstemmigheid is nie, besluit die werkgewer op billike en objektiewe wyse in die lig van die voorgeskrewe voorsiening.

12b 2.4 
Voorsiening

In gevalle van diensbeëindiging geld die volgende reëling met betrekking tot billike voorsiening:

12b 2.4.1
Diensbeëindiging weens wangedrag

12b 2.4.1.1
Die uitbetaling van alle uitstaande verlof ingevolge die bepalings van die Reglement vir die Verlof van Predikante en Sinodale Amptenare (Regl 19).

12b 2.4.1.2
In gevalle van summiere ontslag word behuisingsvoordele vir 30 dae na die ontslag voorsien.

12b 2.4.1.3
In gevalle van ontslag op 'n datum soos besluit deur die kerkraad word lewensonderhoud, toelaes en behuisingsvoordele voorsien soos ooreengekom tot op dié datum.

12b 2.4.2
Diensbeëindiging weens onbekwaamheid of ongeskiktheid

12b 2.4.2.1
In gevalle van diensbeëindiging weens onbekwaamheid, 'n uittree​loon/skeidingsloon gelyk aan ten minste twee weke se lewensonderhoud en toelaes vir elke voltooide jaar van aaneenlopende diens by die betrokke werkgewer, asook reëlings in verband met pensioendekking en die werkgewer se bydraes tot die mediese fonds en groepversekering vir hierdie periode. In dié verband geld 'n minimum van 4 weke en 'n maksimum van 26 weke.

12b 2.4.2.2
Die uitbetaling van alle uitstaande verlof ingevolge die bepalings van die Reglement vir die Verlof van Predikante en Sinodale Amptenare (Regl 19).

12b 2.4.3
Diensbeëindiging weens mediese ongeskiktheid

12b 2.4.3.1
In gevalle van mediese ongeskiktheid ontvang die predikant toelae volgens die bepalinge van die betrokke reglement.

12b 2.4.3.2
In gevalle waar 'n reglement wat ongeskiktheidsvoordele reël nie van toepassing is nie, 'n uittreeloon/skeidingsloon gelyk aan ten minste 2 weke se lewensonderhoud en toelaes vir elke voltooide jaar van aaneenlopende diens by die betrokke werkgewer, asook reëlings in verband met pensioendekking en die werkgewer se bydraes tot die mediese fonds en groepslewensversekering vir hierdie periode. In dié verband geld 'n minimum van 4 weke en 'n maksimum van 26 weke.

12b 2.4.3.3
Die uitbetaling van alle uitstaande verlof ingevolge die bepalings van die Reglement vir die Verlof van Predikante en Sinodale Amptenare (Regl 19).

12b 2.4.4 
Diensbeëindiging weens finansiële onvermoë

12b 2.4.4.1
In gevalle van diensbeëindiging weens die gemeente/kerkverband se finansiële onvermoë, 'n uittreeloon/skeidingsloon gelyk aan ten minste twee weke se lewensonderhoud en toelaes vir elke voltooide jaar van aaneenlopende diens by die betrokke werkgewer, asook reëlings in verband met pensioendekking en die werkgewer se bydraes tot die mediese fonds en groepsversekering vir hierdie periode.

12b 2.4.4.2
Die uitbetaling van alle uitstaande verlof ingevolge die bepalings van die Reglement vir die Verlof van Predikante en Sinodale Amptenare (Regl 19).

12b 3
Appèl

12b 3.1
In alle geval van diensbeëindiging het die predikant die reg van appèl ingevolge Artikel 23.  By diensbeëindiging ingevolge Artikel 12.7 word die predikant oor die rede ingelig en herinner aan die reg van appèl.

12b 3.2
In geval van die verlies van bevoegdheid  het 'n predikant die reg van appèl na die Moderamen/ Algemene Sinode.

Artikel 13

Die gemeente, kerkverband of instansie in wie se diens ’n bedienaar van die Woord staan, moet omsien na sy/haar geestelike, emosionele en fisiese behoeftes en beroepsontwikkeling en is verantwoordelik vir sy/haar lewensonderhoud (of in geval van deeltydse bediening vir die kontraktuele deel van die lewensonderhoud en toelaes) XE "Bedienaar van die Woord:Lewensonderhoud" .
Bepaling 13

13.1
Die finansiële verantwoordelikheid van 'n kerkraad of meerdere vergadering teenoor die leraar XE "Die finansiële verantwoordelikheid van 'n kerkraad of meerdere vergadering teenoor die leraar" 
13.1.1
Kerkrade behoort by die vasstelling van lewensonderhoud die riglyne van die Algemene Sinode in verband met vergoeding, verblyf, vervoer en verlof in ag te neem.

13.1.2
Die wedersydse verantwoordelikhede tussen die leraar en die kerkraad/kerkverband in wie se diens hy/sy staan, word in die beroepsbrief en enige ooreenkomste wat deel van die beroepsbrief vorm, bepaal. Alle wysiginge moet deur albei partye goedgekeur word. 

13.1.3 
Die verantwoordelikheid van die beroepende vergadering begin vanaf die datum van die leraar se demissie uit sy/haar vorige werkkring en in die geval van proponente vanaf die datum van bevestiging.

13.1.4
Alle verpligtinge van 'n leraar teenoor sy/haar gemeente, met insluiting van verlof, moet by die datum van demissie afgehandel wees.
Artikel 14

Wanneer bedienaars van die Woord weens verswakte gesondheid of ouderdom of andersins uit die diens tree en as hulle daarvoor kwalifiseer, moet hulle toelae ontvang volgens die bepalinge van die betrokke reglement. Daar behoort ook voldoende voorsiening gemaak te word vir die weduwees en wese van die bedienaars van die Woord.

Bepaling 14

Pensioen XE "Pensioen" 
14.1
Elke kerkraad of kommissie wat 'n predikant beroep of benoem, is verplig om voorsiening te maak vir pensioenvoorregte volgens die bepalings van die betrokke reglement.

14.2
Die kerkraad moet deelneem aan die groepslewensversekeringskema vir die versorging van afhanklikes van leraars (VAL‑versekering) wat voorsiening maak vir die versorging van afhanklikes van leraars wat in die bediening te sterwe kom.  Die premie word deur die kerkraad betaal.

Opmerking:

Let op Sinodale Besluite aangaande subsidiëring van pensioenarisse se mediesefonds bydrae.

2.3
Ouderlinge en diakens

Artikel 15

15.1
Ouderlinge en diakens onderskryf met hulle be​ves​tiging deur hulle handtekening hulle instemming met die belydenis van die kerk.

15.2
Daar behoort 'n gereelde aftrede van ouderlinge en diakens te wees.  Elke sinode bepaal die diens​termyn van ouderlinge en diakens.

Bepaling 15

15.1
Die verkiesing van ouderlinge en diakens XE "Die verkiesing van ouderlinge en diakens" 
15.1.1
Die verkiesing van ouderlinge en diakens geskied deur die kerkraad.

15.1.2
Die verkiesing van ouderlinge en diakens in nuutgestigte gemeentes geskied deur 'n vergadering van lidmate wat twee weke vantevore in die amptelike blad van  die N G Kerk deur die ringskommissie opgeroep is en wat onder sy toesig gehou word.  Op hierdie vergadering, wat gelyktydig met die stigtingsvergadering van die gemeente gehou kan word, is alle belydende lidmate wat binne die grense van die nuwe gemeente woon en wie se name aangeteken is op die lidmateregister(s) van die gemeente(s) waarvan afgestig word, stemgeregtig.

15.2
Wie as ouderlinge en diakens mag dien XE "Wie as ouderlinge en diakens mag dien" 
15.2.1
Tot ouderlinge en diakens mag alleen belydende lidmate gekies word wat ooreenkomstig die eise van die Skrif bekend staan as persone wat onberispelik in leer en lewenswandel is.

15.3
Hoe die verkiesing plaasvind XE "Hoe die verkiesing plaasvind" 
15.3.1
By die verkiesing van ouderlinge en diakens mag daar geen afsprake gemaak word nie.  Die kerkraad het die reg om 'n kommissie vir preadvies te benoem wat name op die groslys kan plaas.

15.3.2
Die verkiesing van ouderlinge en diakens, behalwe in die geval van 'n nuutgestigte gemeente, vind met geslote stembriefies plaas en wel soos volg:

15.3.2.1
'n Groslys word gevorm waarin elke lid soveel name mag plaas as wat hy/sy verlang, benewens die name wat deur die kommissie vir preadvies aanbeveel word.

15.3.2.2
Indien daar net soveel name of minder as die getal wat gekies moet word, op die groslys verskyn, word daar oor elkeen gestem. Diegene wat 'n volstrekte meerderheid van stemme verkry, is verkies.

15.3.2.3
Indien daar meer name op die groslys verskyn as die getal wat gekies moet word, kan elke lid soveel name op die stembriefie plaas as wat verkies moet word.  Die verlangde getal persone wat die meeste stemme en 'n volstrekte meerderheid van stemme verkry, is verkies.

15.3.2.4
Die kerkraad kan desverkiesend vir elke vakature wat gevul moet word, afsonderlik stem.

15.4
Die dienstyd van ouderlinge en diakens XE "Die dienstyd van ouderlinge en diakens" 
15.4.1
Elke kerkraad besluit self hoe lank die dienstermyn van ouderlinge en diakens is; verkieslik nie langer as vyf jaar nie.  Ouderlinge en diakens is herkiesbaar na voltooiing van hulle  dienstermyne.

15.4.2
In 'n nuwe gemeente of waar daar addisonele poste geskep word, tree die helfte van die verkosenes af na die helfte van die vasgestelde dienstyd.  Hulle word deur die lot aangewys, na aanroeping van die Naam van die Here.

15.5
Approbasie XE "Approbasie" 
Behalwe in die geval ouderlinge en diakens van 'n nuwe gemeente wat sonder enige aankondiging bevestig mag word, word die name van diegene wat as ouderlinge en diakens gekies is, op twee agtereenvolgende Sondae by die openbare eredienste met die oog op approbasie aangekondig.

15.6
Besware XE "Besware" 
15.6.1
Indien daar beswaar gemaak word teen die verkiesing van een of meer van die eerste ouderlinge en diakens wat vir 'n pasgestigte gemeente gekies word, word hulle bevestiging uitgestel totdat die kerkraad geleentheid kry om die besware te oorweeg.

15.6.2
Enige belydende lidmaat van 'n gemeente wat nie onder sensuur is nie, het die reg om voor of op die dag van die tweede aankondiging teen enige van die verkosenes skriftelik by die voorsitter van die kerkraad beswaar te maak.

15.6.3
As 'n beswaar teen enige van die verkosenes by die voorsitter van die kerkraad ingedien word, belê hy/sy so spoedig moontlik 'n kerkraadsvergadering om dit te oorweeg.  Vind die kerkraad die beswaar gegrond, verval die verkiesing van die betrokke persoon en iemand anders word so spoedig moontlik daarna in sy/haar plek verkies.  Indien die beswaar ongegrond bevind word, mag die bevestiging van die betrokke persoon plaasvind, behalwe wanneer appèl aangeteken word.

15.7
Bevestiging XE "Bevestiging" 
15.7.1
Die persone wat verkies is, moet binne een week na die tweede aankondiging skriftelik daarop antwoord.  Diegene wat hulle verkiesing aanvaar en teen wie geen gegronde beswaar ontvang is nie, word so gou moontlik in hulle ampte bevestig.

15.7.2
Iemand mag as ouderling of diaken bevestig word nadat sy/haar attestaat by die gemeente ingedien is.

15.7.3
Die bevestiging geskied deur ‘n predikant van die gemeente, die konsulent of  'n predikant wat deur die kerkraad daartoe uitgenooi is.

15.7.4
Ouderlinge en diakens wat herkies is, word nie weer bevestig nie, tensy hulle tot 'n ander amp verkies word.
Artikel 16

16.1
Die amp of bediening van die ouderling XE "Die amp of bediening van die ouderling"  is gerig op geestelike leiding, bestuur en toesig, en omvat:

16.1.1
die toerusting van lidmate vir hulle diens​werk;

16.1.2
die regering van die gemeente;

16.1.3
die doen van huisbesoek;

16.1.4
die uitoefening van opsig en tug;

16.1.5
waaksaamheid oor die suiwerheid van die leer;

16.1.6
medeverantwoordelikheid vir die kategetiese onderwys;

16.1.7
die roeping om ander na Christus te lei;

16.1.8
ander opdragte wat deur die kerkraad bepaal word in die lig van 16.1.

16.2
Die kerkraad bepaal met inagneming van 16.1.1 tot 16.1.8 die bedienings​verantwoordelikheid van elke ouderling.

Artikel 17

17.1
Die amp of bediening van die diaken XE "Die amp of bediening van die diaken"  is gerig op praktiese dienswerk. Dit begin in die erediens, en gaan vandaar uit na die gemeente en die wêreld waarin die lidmate leef. Die diakenamp omvat:

17.1.1
die toerusting van lidmate vir hulle dienswerk;

17.1.2
die opheffing, vertroosting en ondersteuning van almal wat in een of ander opsig barmhartig​heidsdiens benodig;

17.1.3
die insameling en besteding van middele wat vir die diakonale werk nodig is;

17.1.4
die organisering en leiding van die barmhar​tigheidsbediening van die gemeente;

17.1.5
ander opdragte wat deur die kerkraad bepaal word in die lig van 17.1.

17.2
Die kerkraad bepaal, met inagneming van 17.1.1 tot 17.1.5, die bedienings​verantwoordelikheid van elke diaken.

HOOFSTUK 3

DIE VERGADERINGE VAN DIE KERK XE "DIE VERGADERINGE VAN DIE KERK" 
3.1
Algemene bepalinge XE "Algemene bepalinge" 
Artikel 18

Daar is vier kerkvergaderinge: Kerkraad, Ring, Sinode en Algemene Sinode.

Artikel 19

Die opsig oor, die regering van en die tug in die Kerk word aan hierdie vergaderinge toevertrou.

Artikel 20

20.1
Hierdie vergaderinge het, elkeen na sy eie aard, 'n kerklike gesag deur Christus aan hulle verleen.

20.2
Die gesag van die ring oor die kerkraad is dieselfde as dié van die sinode oor die ring en van die Algemene Sinode oor die sinode.

Artikel 21

Die kerkvergaderinge behandel sake vanuit kerklike perspektief, in die lig van die Woord van God en op kerklike wyse.

Artikel 22

22.1
In meerdere vergaderinge word alleen die sake behandel wat daar tuis hoort of daarheen verwys is deur mindere vergaderinge en wat nie in mindere ver​gaderinge afgehandel kon word nie.

'n Meerdere vergadering kan optree indien 'n kerkraad of ring nie meer bestaan nie of nie kan konstitueer nie.

Bepaling 22

'n Meerdere vergadering het die bevoegdheid om 'n saak wat by 'n mindere vergadering tuis hoort, onder die volgende omstandighede te hanteer:

22.1
as die mindere vergadering nie bestaan nie of nie funksioneer nie;

22.2
as daar onvermoë of wanbestuur by die mindere vergadering voorkom;

22.3
as daar appèl na die meerdere vergadering aangeteken word.

Artikel 23

23.1 Die besluite van vergaderinge of hulle gevolmagtigde kommissies is bindend, maar daaroor kan in appèl na ’n meerdere vergadering of die meerdere vergadering se gevolmagtigde kommissie gegaan word.

23.2 Lidmate, ampsdraers en amptenare van die Nederduitse Gereformeerde Kerk mag hulle nie tot die burgerlike hof wend in hulle beswaar teen ’n kerkvergadering se besluit(e) nie, voordat hulle nie éérs die kerklike middele tot hulle beskikking aangewend en uitgeput het nie.

Besluite by Artikel 23

23b 1
Algemene Bepalings ten opsigte van Appèlprosedures XE "Algemene Bepalings ten opsigte van Appèlprosedures" 
23b 1.1
Benewens die weg van revisie vir lede van kerkvergaderings, kan die weg van kerklike appèl deur enige lidmaat gevolg word.

23b 1.2
In die hantering van appèlle kan enige vergadering wat dit moet hanteer die saak éérs vir bemiddeling en versoening verwys (vgl. Riglyne vir die besleg​ting van kerklike geskille – Funksionele besluite bl. 121).




Indien hierdie proses nie die gewenste resultaat lewer nie, gaan die appèl amptelik voort.
23b 2
Appèl teen besluite van kerkrade XE "Appèl teen besluite van kerkrade" 

 XE "Appèl: Teen besluite van kerkrade" 
23b 2.1
As eerste instansie neem die ring of sy gevolmagtigde appèlkommissie die appèlle van kerkrade, kerkraadslede en lidmate teen die besluite van kerkrade in behandeling.

23b 2.2 
Kennis van appèl XE "Appèl: Kennis van"  teen besluite van ’n kerkraad asook die appèlstukke word gestuur aan die skriba van die ring of sy appèlkommissie XE "Appèl: Ring of sy gevolmagtigde appèlkommissie" .

23b 3
Appèl teen besluite van ringe en ringsappèlkommissies XE "Appèl teen besluite van ringe en ringsappèlkommissies" 
23b 3.1 
Appèl teen die besluite van ’n ring of ringsappèlkommissie XE "Appèl: Teen besluite van ringe en ringsappèlkommissies"  mag deur ’n lidmaat of kerkvergadering wat deur die besluit van ’n ring of ringsappèlkommissie verontreg voel, of wat meen dat die besluit in stryd is met die Skrif, die Belydenis of die Kerkorde, by die skriba van die sinode of die sinodale appèlliggaam aangeteken word.

23b 3.2
Kennis van appèl XE "Appèl: Kennis van"  teen besluite van ’n ring asook die appèlstukke word gestuur aan die skriba van die betrokke sinode of die skriba van sy gevolmagtigde appèlkommissie.

23b 4 
 Appèl teen besluite van sinodes XE "Appèl teen besluite van sinodes" 

 XE "Appèl: Teen besluite van sinodes" 
23b 4.1
Kennis van appèl XE "Appèl: Kennis van"  teen ’n besluit van ’n sinode word aan die skriba van die sinode of sy gevolmagtigde appèlkommissie gestuur.

23b 4.2
Die beslissing van die sinodale appèlliggaam is finaal ten opsigte van daardie aangeleenthede wat tot sy bevoegdheid behoort XE "Appèl: Beslissing van die Sinodale Appèlliggaam is finaal" .

23b 4.3
Benewens die reg van appèl kan ’n lidmaat of ’n kerkvergadering wat beswaar op grond van die Skrif, die Belydenis of die Kerkorde XE "Appèl: Op grond van die Skrif, die Belydenis of die Kerkorde"  teen ’n besluit van ’n sinode het, die beswaar by wyse van ’n gravamen/beswaarskrif aan die ring/ringskommissie waaronder hy/sy resorteer voorlê. Die ring of ringskommissie oorweeg die beswaar en indien dit aanvaar word, word dit by wyse van ’n beskrywingspunt aan die sinode vir oorweging voorgelê.

23b 5
Appèl teen besluite van ’n Algemene Sinode XE "Appèl teen besluite van ’n Algemene Sinode" 

 XE "Algemene Sinode: Appèl" 
23b 5.1
Appèl teen ’n besluit van ’n Algemene Sinode mag deur ’n lidmaat of kerkvergadering wat deur ’n besluit van ’n Algemene Sinode veronreg word, of wat meen dat die besluit in stryd is met die Skrif, die Belydenis of Kerkorde, gemaak word by die skriba XE "Algemene Sinode:Skriba" \t "Kyk by: Algemene Sinode: Algemene Sekretaris"  van die Algemene Sinode XE "Algemene Sinode: Algemene Sekretaris"  of sy gevolmagtigde appèlkommissie.

23b 5.2 
Kennis van appèl XE "Appèl: Kennis van"  teen besluite van ’n Algemene Sinode asook die appèlstukke word gestuur aan die skriba van die Algemene Sinode of sy gevolmagtigde appèlkommissie. Die appèlkommissie dien die volgende Algemene Sinode of die Moderamen met ’n aanbeveling.

23b 5.3
Teen ’n besluit van die Algemene Sinode kan ook ’n gravamen/beswaarskrif ingedien word by die skriba van die beswaarde se sinode vir deursending na die Algemene Sinode indien dit deur die betrokke sinode, sinodale kommissie of moderamen aanvaar word.

23b 5.4
Ingevolge Artikel 44.3 van die Kerkorde kan sake in verband met leergeskille of geskille tussen sinodes onderling of tussen sinodes en mindere vergaderinge by wyse van appèl/beroep voor die Algemene Sinode of sy appèlkommissie dien.  Dieselfde voorskrifte vir alle appèlle is ook met betrekking tot die behandeling van appèlle voor die Algemene Sinode of sy appèlkommissie van toepassing.

23b 6
Bepalings in verband met appèlle en beswaarskrifte wat geld vir alle kerkvergaderings wat appèlle en beswaarskrifte hanteer

23b 6.1


Vergaderings wat appèlle aanhoor, is geslote vergaderings.

23b 6.2
’n Lidmaat of ’n kerkvergadering wat hom/haar deur die beslissing van 'n kerkvergadering veronreg voel, of wat meen dat ’n besluit in stryd is met die Skrif, die Belydenis of die Kerkorde, mag binne 30 dae nadat hy/sy kennis geneem het van die besluit van die vergadering, kennis gee van appèl of beswaar (in die geval van 23b 4.3) by die skriba van die rings- of sinodale appèlliggaam binne wie se gebied die besluit geneem is.

23b 6.3
Die appèllant gee ook skriftelik kennis van die appèl aan die skriba van die kerkvergadering teen wie se besluit geappèlleer of beswaar aangeteken word. (Vgl Artikel 23.2 en Artikel 65 van die Kerkorde).

23b 6.4
Die appèllant moet binne 30 dae nadat hy/sy kennis van appèl of beswaar gegee het die skriba van die appèlliggaam van ’n skriftelike uiteensetting van die gronde/redes van die appèl of beswaar (ter sake dokumentasie kan ingesluit word) voorsien, anders verval die reg op appèl.

23b 6.5
Die skriba van die appèlliggaam verkry by die kerkvergadering teen wie se besluit geappèlleer of beswaar aangeteken word hulle skriftelike reaksie op die appèlgronde/redes (ter sake dokumentasie, waaronder alle dokumente, notules, bandopnames, ensovoorts, moet ingesluit word) en besorg dit aan die lede van die appèlliggaam wat die appèl of beswaar sal hanteer.

23b 6.6
Die indiener van ’n appèl of ’n beswaarskrif word by die indiening van die appèl of beswaarskrif in kennis gestel dat die uiteindelike koste van die saak van hom/haar gevorder mag word indien die betrokke appèlvergadering so besluit. Die indiener van die appèl/beswaarskrif moet dan skriftelik instemming met die reëling betuig.

23b 6.7 
Die appèlliggaam vergader so spoedig moontlik en beslis oor die appèl na aanleiding van die stukke voor hom.

23b 6.8
Hoewel die appèlondersoek op grond van die skriftelike uiteensetting van die appèlgronde (en ter sake dokumentasie) deur die appèllant en die skriftelike reaksie van die kerkvergadering op die appèlgronde (en ter sake dokumentasie) gedoen word, kan die appèlliggaam self versoek of verlof gee dat mondelinge getuienis deur die appèllant en/of ’n verteenwoordiger(s) van die betrokke kerkvergadering voor hom gelewer word.

23b 7
Middele tot beskikking van ’n appèlliggaam XE "Middele tot beskikking van ’n appèlliggaam" 

 XE "Appèlliggaam: Middele tot beskikking van" 
23b 7.1.1
Na oorweging van die appèl kan die appèlliggaam behalwe in ’n geval wat onder 23b 7.2 val, die appèl op een van die volgende wyses hanteer:

23b 7.1.2
Die appèl geheel of gedeeltelik toestaan en die besluit van die kerkvergadering ter syde stel of wysig;

23b 7.1.3
Die appèl in geheel of gedeeltelik afwys en die besluit van die kerkvergadering in geheel of gedeeltelik bekragtig;

23b 7.2
Waar die appèl berus op wesenlike onreëlmatighede tydens die vergadering wat die besluit geneem het, stel die appèlliggaam die besluit van die betrokke kerkvergadering ter syde en verwys die aangeleentheid terug na die betrokke kerkvergadering om die aangeleentheid van nuuts af te hanteer. Die betrokke kerkvergadering kan ’n ander soortgelyke kerkvergadering vra om die aangeleentheid van nuuts af te hanteer.

23b 8
Besluit van die appèlliggaam XE "Besluit van die appèlliggaam" 
Die appèlliggaam kom tot ’n besluit oor die appèl wat hy saam met sy redes daarvoor notuleer.  Skriftelike kennis hiervan word aan die partye gegee. XE "Appèlliggame" \r "Appélliggame" 
Artikel 24

Die handelinge van elke vergadering word daagliks met Skriflesing en gebed begin en met danksegging beëindig.

Artikel 25

Elke vergadering moet ’n voorsitter hê wat verantwoordelik is vir die leiding en ordelike verloop van die vergadering, en ’n skriba wat die handelinge van die vergadering opteken. 

Bepaling 25

Ordereëls vir kerkvergaderinge en kommissies, XE "Ordereëls vir kerkvergaderinge en kommissies,"  waar van toepassing

25.1
Algemeen XE "Algemeen" 
25.1.1
Alle vergaderings is oop tensy daar anders besluit word, behalwe kerkraadsvergaderings wat geslote is tensy die kerkraad anders besluit.  Amptenare, wat nie lede van die kerkraad is nie, se teenwoordigheid verander nie die geslotenheid van die vergadering nie.

25.1.2
Al die lede is verplig om vergaderings by te woon en om, as hulle nie kan verskyn nie, betyds kennis te gee met opgawe van redes.

25.1.3
Lede mag nie die vergadering sonder verlof van die voorsitter verlaat nie.

25.2
Konstituering en opening XE "Konstituering en opening" 
25.2.1
Die volstrekte meerderheid van die lede van 'n vergadering vorm, met inagneming van Bepaling 30.2.1 en 34.3.3, die kworum.

25.2.2
Nadat aan al die vereistes voldoen is, verklaar die voorsitter die vergadering gekonstitueerd. Daarna word die vergadering met Skriflesing en gebed geopen. (Vgl Artikel 24.)

25.2.3
Die voorsitterskap van kerkvergaderinge word in Artikel 28 en Bepalings 30.2.1, 30.2.2 en 34.4.1 gereël.

25.2.4
Indien die voorsitter en ondervoorsitter die vergadering verlaat, kies die vergadering 'n waarnemende voorsitter. (Vgl ook Artikel 28.4.)

25.2.5
Kerkvergaderinge gebruik kommissies, tydelike en ad hoc‑kommissies om sy werk te vergemaklik.  Die aanwysing van sodanige kommissies geskied deur die vergadering desverkiesend op voordrag van 'n kommissie van advies.

25.3
Sake vir behandeling XE "Sake vir behandeling" 
25.3.1
'n Kerkvergadering behandel kerklike sake (Artikel 21) wat daar tuishoort (Artikel 22) en wat

*
van 'n vorige vergadering oorgestaan het, of

*
in 'n verslag van 'n kommissie voorgedra word, of

*
by wyse van korrespondensie of 'n versoekskrif deur 'n lidmaat/lidmate voor die vergadering kom, of

*
in die geval van 'n meerdere vergadering, deur 'n mindere vergadering per beskrywingspunt voor die vergadering gelê word.

25.3.2
'n Kommissie wat daarvoor aangewys is, stel vooraf  'n voorlopige sakelys op en lê dit vir goedkeuring aan die vergadering voor.

25.3.3
Byvoegings word in uitsonderlike gevalle deur die vergadering tot die sakelys gemaak.

25.4
Behandeling van sake XE "Behandeling van sake" 
25.4.1
Die voorsitter stel die sake wat behandel moet word aan die orde en wel in die volgorde wat vir hom/haar die geskikste voorkom.  Hy/sy verstrek alle inligting wat nodig is en doen, as die saak dit vereis, wenke aan die hand om die vergadering te help om tot 'n besluit te kom.  Die voorsitter mag 'n saak na 'n ad hoc‑kommissie verwys om die vergadering met advies te dien.

25.4.2
Die voorsitter stel 'n saak, wat op meer as een plek voorkom, op dié plek waar dit vir hom/haar die sinvolste voorkom, aan die orde.

25.4.3
Oor 'n saak wat aan die orde is, kan net een voorstel op 'n keer voor die vergadering dien.  Indien 'n voorsteller afwesig is by die behandeling van 'n saak, kan die vergadering besluit om die bespreking daarvan uit te stel tot later.

25.4.4
Voorstelle en amendemente moet gesekondeer wees en skriftelik ingedien word.

25.4.5
'n Kommissie se aanbeveling is die voorstel voor die vergadering.

25.4.6 Beskrywingspunte en versoekskrifte is nie voorstelle wat voor die vergadering dien nie, maar versoeke dat die betrokke meerdere vergadering aan ’n saak aandag gee en ’n aanduiding van die wyse waarop die insender oordeel dat die saak gehanteer moet word. Hierdie beskrywingspunte of versoekskrifte moet minstens twee maande voor die Sinode ingedien word en deur die Dagbestuur van die SBK na ’n permanente kommissie verwys word om die Sinode met ’n voorstel te bedien. Die oorspronklike beskrywingspunte moet in die agenda opgeneem word.

25.4.7 'n Tydelike kommissie se aanbeveling oor 'n aanbeveling van 'n kommissie is 'n amendement.

25.4.8
'n Amendement wysig of verbeter die inhoud, taal, woorde of woordorde van 'n voorstel, maar mag nooit 'n teenvoorstel wees nie.

25.4.9
'n Voorstel/amendement kan alleen met toestemming van die vergadering teruggetrek word.  As die voorstel teruggetrek word, verval ook al die amendemente wat daarvan afhanklik is.

25.4.10
'n Mosie van orde is 'n voorstel wat betrekking het op die volgorde waarin sake ter tafel moet kom of wat vra dat die bespreking van 'n bepaalde saak beëindig moet word en die vergadering oorgaan tot stemming of dat van 'n bepaalde saak afgestap word.  'n Ordemosie kan op enige tydstip gedurende die voortgang van die bespreking ingedien word deur 'n lid van die vergadering wat nog nie aan die bespreking deelgeneem het of  'n voorstel ingedien het nie.  'n Ordemosie word sonder motivering of  bespreking tot stemming gebring.  Die voorsitter kan 'n ordemosie terughou as hy/sy oordeel dat dit die behandeling van die saak gaan benadeel.

25.4.11
'n Punt van orde het te doen met vergaderingprosedure en word in vraagvorm aan die voorsitter gestel.

25.4.12
'n Punt van inligting is 'n vraag of  'n antwoord om toeligting van die saak wat bespreek word, te verkry.

25.4.13
Tydens die vergadering wend elke lid hom/haar tot die voorsitter en weerhou hom/haar van alles wat in stryd is met die waardigheid van 'n kerklike vergadering.

25.4.14 
Geen spreekbeurte mag aangevra word alvorens 'n saak aan die orde gestel is nie.

25.4.15
Wanneer twee of meer lede gelyk om 'n spreekbeurt vra, bepaal die voorsitter die volgorde van die spreekbeurte.

25.4.16
Voorstelle en amendemente moet aan die begin van 'n spreekbeurt ingedien en aan die vergadering voorgelees word en eers daarna gemotiveer word.

25.4.17
Geen lid mag meer as twee keer oor dieselfde saak praat nie en op sinodale vergaderings nie meer as eenkeer nie, behalwe om 'n punt van inligting te opper of repliek te lewer.  Die indiener van 'n voorstel of die kommissie/tydelike kommissie wat 'n aanbeveling voorlê, het die reg tot repliek.  Een afgevaardigde van die mindere vergadering wat 'n beskrywingspunt ingestuur het, het die reg op 'n tweede spreekbeurt voor die tydelike kommissie repliek lewer.

25.4.18
Die spreekbeurte van die indiener van 'n voorstel, die kommissie/tydelike kommissie wat ’n aanbeveling voorlê en een afgevaardigde van die mindere vergadering wat 'n beskrywingspunt ingestuur het, is beperk tot 8 minute, met 5 minute tyd vir repliek of vir die tweede spreekbeurt namens die mindere vergadering en dié van ander sprekers tot 5 minute.

25.5
Stemming XE "Stemming" 
25.5.1
Oor alle sake word met volstrekte meerderheid van stemme van die aanwesige stemgeregtigdes besluit.

25.5.2
Geen lid mag sonder verlof van die vergadering buite stemming bly nie.

25.5.3
Persone wat die vergadering met adviserende stem bywoon, mag aan die bespreking deelneem, maar mag nie voorstelle indien of stem nie.  Persone wat volgens Artikel 28.2 as voorsitter van 'n kerkraadsvergadering optree, het wel stemreg.

25.5.4
Oor elke saak moet afsonderlik vir en teen gestem word.

25.5.5
Indien daar amendemente op 'n voorstel ingedien is, word die amendemente in opgaande volgorde, vanaf die een wat laaste ingedien is, tot stemming gebring.  Amendemente wat aanvaar is, wysig die oorspronklike voorstel.  Daarna word vir of teen die oorspronklike voorstel (as al die amendemente verwerp is) of vir of teen die gewysigde voorstel gestem.

25.5.6
Wanneer die stemme staak, het die voorsitter 'n beslissende stem, behalwe wanneer daar vir persone gestem word.

25.5.7
Die verkiesing van persone geskied per geslote stembrief uit 'n groslys wat vooraf saamgestel is, behalwe by die aanwysing van kommissies.  Met inagneming van Bepaling 7.4 en 15.3 bring elke stemgeregtigde een stem op een van die name op die groslys uit.  Indien niemand 'n volstrekte meerderheid behaal nie, vind 'n verdere stemming(s) plaas tussen dié name wat die hoogste getal stemme gekry het en wat saam 'n volstrekte meerderheid van die stemme getrek het totdat een 'n volstrekte meerderheid verkry.  Indien twee of meer name dieselfde aantal stemme gekry het en dit nie duidelik is wie saam met die naam (name) wat die meeste stemme gekry het die volstrekte meerderheid vorm nie, word daar eers tussen hierdie name gestem om te bepaal wie by die volgende stemming betrokke moet wees. Indien die stemme by die finale stemming staak, beslis die lot na aanroeping van die Naam van die Here.

25.6  
Nadat besluite geneem is XE "Nadat besluite geneem is" 
25.6.1
Enige lid van die vergadering kan laat aanteken dat hy/sy in die minderheid gestem het.

25.6.2
Besluite wat eenmaal geneem is, mag slegs met toestemming van die vergadering in hersiening geneem word.

25.6.2.1Hersiening van 'n besluit geskied in die geval van 'n kerkraad òf na aanleiding van 'n onbestrede voorstel op die vergadering waarop die besluit geneem is, òf na voorafgaande kennisgewing by 'n vorige vergadering, òf na aanleiding van 'n gepubliseerde agenda.

25.6.2.2Hersiening van 'n besluit geskied in die geval van meerdere vergaderinge óf na aanleiding van 'n gepubliseerde agenda, óf onmiddellik na 'n onbestrede voorstel, óf na voorafgaande kennisgewing later in dieselfde vergadering.

25.6.2.3By die behandeling van 'n versoek tot hersiening van 'n besluit moet die aansoeker eers 'n motivering gee waarom die hersiening nodig geag word, sonder om die beoogde nuwe voorstel te beredeneer.

25.6.2.4Na die motivering besluit die vergadering eers of hy toestemming gee dat die saak weer bespreek mag word.  Indien die toestemming gegee word, word die nuwe voorstel gemaak en bespreek.  Indien die nuwe voorstel aanvaar word, verval die oorspronklike besluit.  Word dit nie aanvaar nie, bly die oorspronklike besluit staan.

25.6.3
Besluite van kerkrade en ringe tree onmiddellik in werking. Besluite van die Sinode tree in werking met die publikasie van die handelinge van die Sinode, tensy die Sinode anders besluit.  Bepalinge en reglemente tree in werking by die publikasie van die Bepalinge, reglemente en besluite van die Sinode.

25.7
Die notule XE "Die notule" 
25.7.1
Alle voorstelle en amendemente wat deur lede van die vergadering ingedien word, ook die wat nie aanvaar word nie en voorstelle wat teruggetrek word, word woordeliks in die notule opgeneem. Geen verslag word gegee van wat sprekers gesê het nie.

25.7.2
Die notule van 'n kerkvergadering word soos volg behandel:

25.7.2.1Die notule van 'n kerkraadsvergadering word op die volgende vergadering goedgekeur en op elke bladsy deur die voorsitter en skriba onderteken.

25.7.2.2Die notule van 'n ringsvergadering word ter vergadering goedgekeur en op elke bladsy deur die voorsitter en skriba onderteken.  Die notule van die laaste sittingsdag kan deur die ringskommissie goedgekeur en deur die voorsitter en skriba van die ringskommissie onderteken word.

25.7.2.3Die notule van die sinode word ter vergadering goedgekeur en op elke bladsy deur die voorsitter en skriba onderteken.  Die notule van die laaste sittingsdag kan deur die dagbestuur van die Sinodale Bestuurskommissie goedgekeur en deur die voorsitter en skriba van die Sinodale Bestuurskommissie onderteken word.

25.7.3
Die notule van 'n vergadering kan alleen gewysig word as die vergadering toestem.  Die wysiginge word in die daaropvolgende notule aangeteken.
3.2
Besondere bepalinge XE "Besondere bepalinge" 
3.2.1
Die kerkraad XE "Die kerkraad" 
Artikel 26

26.1
Elke gemeente het ’n  kerkraad aan wie die opsig oor, die regering van en die tug in die gemeente toevertrou is.

Die kerkraad bestaan XE "Kerkraad: Samestelling"  uit die bedienaars van die Woord, asook die ouderlinge en diakens wat as kerkraadslede verkies is.  Daar kan ook bedienaars van die Woord, ouderlinge en diakens wees wat nie in die kerkraad dien nie.

Riglyne by Artikel 26.2

A - Algemeen

Die agtergrond van Kerkorde (KO) Artikel (Art.) 26.2 is dat nie alle ouderlinge en diakens  noodwendig op die kerkraad hoef te dien nie. In die oorweging van die grootte van die kerkraad speel plaaslike bedieningsbehoeftes ’n deurslaggewende rol. Voordat ’n kerkraad besluit op verkleining in terme van artikel 26.2 of nie, moet hy die saak goed oorweeg. Terwyl daar baie vir en teen ’n kleiner kerkraad in ’n groot gemeente gesê kan word, skep ’n groter kerkraad die moontlikheid van ’n breër deelname aan besluite én daarby ’n groter/breër aanvaarding van eienaarskap daarvoor.

By die bepaling van die grootte van so ’n kerkraad kan sake soos ’n breë verteenwoordiging van die gemeente, van die ampte, van gemeente-aksies en van hoe om in die bepaalde gemeente te verseker dat die kerkraad oor insette oor ’n breë front in die gemeente beskik, in ag geneem word. ’n Kerkraad behoort nie te klein wees nie, omdat dit afstand en verwydering tussen kerkraad en gemeente kan veroorsaak. Waar moontlik behoort ook ’n gelyke aantal ouderlinge en diakens op die nuwe kerkraad dien en hierdie twee ampte moet die aantal predikante in getal oortref.

Oorlegpleging tussen die kerkraad en daardie ouderlinge en diakens wat nie op die kerkraad dien nie, is wenslik en noodsaaklik. Hierin kan ’n inligtingsvergadering/kontakvergadering help terwyl die kerkraad dit ook kan oorweeg om sy notules aan hierdie ouderlinge en diakens vir kennisname deur te gee.

Omdat alle gemeentepredikante as bedienaars van die Woord ’n sleutelrol in die gemeente speel, is dit wenslik dat hulle op die kerkraad dien.

Die beginsel dat geen amp bo of belangriker as ’n ander is nie, word gehandhaaf in die feit dat geen onderskeid gemaak word tussen ouderlinge en diakens as kerkraadslede en hulle wat nie op die kerkraad dien nie. Dit moet ook hier gaan om die gawes wat die Here aan sy gemeente gee. Alle leraars, ouderlinge en diakens in elke gemeente oefen dus steeds hulle ampspligte uit in terme van KO Art. 9, 16 en 17 onder leiding van en met verantwoording aan die kerkraad. Kerkrade kan egter, waar omstandighede dit vereis, die bestaande kerkraad verklein volgens die prosedure hieronder, en na hiérdie ampsdraers word verwys as ouderlinge- en diakens-kerkraad, en aan húlle word die opdragte soos vervat in KO Art. 26-28 toevertrou.

B – Prosedure indien ’n kerkraad op die implementering van KO art. 26.2 besluit

Die bestaande kerkraad besluit formeel om die kerkraad só saam te stel dat nie alle ouderlinge en diakens daarin dien nie, asook hoeveel ouderlinge en diakens daar in die gemeente en op die kerkraad onderskeidelik moet dien.

Die bestaande kerkraad verkies die lede van die nuwe kerkraad en lê die name vir approbasie aan die gemeente voor.

Ten einde moontlike (gemeenregtelike) regsprobleme te voorkom, word die lede van die huidige/bestaande kerkraad wat nie tot die nuwe kerkraad verkies word nie, versoek om as kerkraadslede (maar nie as ampsdraers nie) te bedank. Indien hulle nie wil nie, kan hulle hulle huidige termyne uitdien.

Die toekomstige kerkraad verkies voortaan alle ouderlinge en diakens in die gemeente met approbasie van die gemeente.

C – Afvaardiging na meerdere vergaderings

Afgevaardigdes na meerdere vergaderings (vgl. KO Art. 30 en 33) word uit die korpus van alle ouderlinge en diakens in die gemeente gekies.

Bepaling 26

Lidmaatskap van die Gemeente XE "Lidmaatskap van die Gemeente" 
26.1
Wie tot die gemeente behoort XE "Wie tot die gemeente behoort" 
26.1.1
Elke N G gemeente bestaan uit:

26.1.1.1 Die doop en belydende lidmate van die gemeente wat deur die Kerkraad aangeteken is; Lidmate wat buite die gemeentegrense woon en wat in ooreenstemming met die besluite van die 

Algemene Sinode by die gemeente aangesluit het. [Vgl Die Kerkorde, 

Algemene Sinode 2007, p 128.]; 

26.1.1.2
die nog ongedoopte kindertjies van belydende lidmate wat kragtens die verbond van God in betrekking tot die gemeente staan.

26.2
Beëindiging van lidmaatskap XE "Beëindiging van lidmaatskap" 
26.2.1
Lidmate, soos bedoel in Bepaling 26.1, bly aan die betrokke gemeente behoort todat hulle

26.2.1.1
deur 'n kerklike tughandeling van die gemeente afgesny is,

26.2.1.2
skriftelik verklaar dat hulle die kerkverband opsê, of

26.2.1.3
mondeling voor twee kerkraadslede bevestig dat hulle die verband met die kerk verbreek en dit deur die kerkraad bekragtig is.  Die Kerkraad verklaar die lidmaatskap van sodanige persone formeel as vervalle, doen 'n aankondiging daaroor by die erediens en laat dit in die register aanteken. (Vgl Handleiding vir die voltooiing van lidmaatregisters en registerafskrifte, 3.3)

26.2.2

Die kerkraad handel met lidmate wat hulle nie formeel van die kerk afskei nie, maar hulle tog skuldig maak aan godsdienstige bedrywighede wat volgens die oordeel van die kerkraad 'n verbreking van hulle lidmaatbelofte is, volgens die voorskrifte van die kerklike tug. (Vgl Artikels 58‑66, Die Kerkorde, Algemene Sinode 2007.)

26.3
Terugkeer tot en oorkoms na 'n gemeente van die N G Kerk XE "Terugkeer tot en oorkoms na 'n gemeente van die N G Kerk" 
Die beslissing met betrekking tot terugkeer tot en oorkoms na 'n gemeente van die N G Kerk berus by die kerkraad wat optree aan die hand van die besluite van die Algemene Sinode in hierdie verband. (Vgl  Regl 18. Die N G Kerk en ander Christelike kerke en groepe, Die Kerkorde, Algemene Sinode 2007 p 112)

26.4
Oordrag van lidmaatskap XE "Oordrag van lidmaatskap" . 

26.4.1
'n Attestaat wat ouer as ses maande na uitreiking is, of wat langer as ses maande na die vertrek van die lidmaat uit die gemeente uitgereik word, behoort nie aanvaar te word sonder 'n ondersoek deur die kerkraad nie.(Verwys KO Algemene Sinode 2007 besluit 16 p 128 vir praktiese riglyne oor lidmaatskap )

26.4.2
Sodra 'n lidmaat uit die gemeente verhuis, verval sy/haar lidmaatsregte in daardie gemeente. Voordat sy/haar attestaat nie ingedien is by die kerkraad van die gemeente waar hy/sy hom/haar vestig nie, geniet hy/sy daar geen lidmaatsregte nie, alhoewel die kerkraad kragtens die aard van die kerkverband geroepe is om aan dergelike lidmate amptelike sorg te verleen.  Nuwe intrekkers, word voortdurend, maar veral by elke aankondiging van die volgende doop‑ en nagmaalsgeleentheid daaraan herinner dat hulle sonder versuim hulle attestate moet indien.

26.4.3
Geen lidmaat wat in ‘n tugproses betrokke is, het die reg om 'n attestaat op te eis nie.  Lidmate wat 'n attestaat opeis met die doel om hulle van die kerk af te skei, word voorsien van 'n blote verklaring op die voorgeskrewe vorm dat hulle lidmate was en 'n aankondiging daarvan geskied by 'n erediens.

26.4.4
Lidmate wat nie onder tug staan nie en op reis gaan, mag om 'n reisattestaat aansoek doen.  

Indien 'n bewys van lidmaatskap nie opgespoor kan word nie, kan op die voorgeskrewe vorm (vgl Handleiding vir die voltooiing van lidmateregisters en registerafskrifte 1.10 en  3.4 bl 47 en 48 en Vorm vir aansoek om inskrywing van naam wat uit die lidmateregister vir belydende lidmate geval het,) aansoek gedoen word om inskrywing in die lidmateregister.

26.5
Stigting van Nuwe Gemeentes  XE "Voorbereidings vir die stigting van nuwe gemeentes" 
Voorbereidende stappe met die oog op die stigting van 'n nuwe gemeente word getref wanneer:

26.5.1
lidmate van een of meer gemeentes die behoefte voel aan die stigting van 'n nuwe gemeente en hulle kerkraad of kerkrade in verband daarmee nader; of

26.5.2
die kerkraad of kerkrade self die noodsaaklikheid van die stigting van 'n nuwe gemeente aanvoel; of

26.5.3
die ring by 'n kerkraad of kerkrade daarop aandring om werk te maak in verband met die stigting van 'n nuwe gemeente.  Laasgenoemde kan onder andere ook gebeur as die versoek van lidmate, soos in Bepaling 26.5.1 bedoel, deur die kerkraad geweier word en hulle hulle daarna tot die ring wend en die ring oordeel dat daar voldoende redes vir sodanige versoek bestaan.

26.6
Stappe by die stigting van 'n nuwe gemeente XE "Stappe by die stigting van 'n nuwe gemeente" 
Nadat die gemeentelike beplanningskommissie die nodige ondersoek en beplanning gedoen het, moet die advies van die ring se finansiële kommissie ingewin word.  Na gelang van die advies, is die stappe soos volg:

26.6.1
'n Stigting word voorberei wanneer 'n kerkraad aan lidmate, wat die versoek tot die stigting van 'n nuwe gemeente aan hom gerig het, verlof gee om die nodige stigtingsvorms te laat invul deur die belanghebbende lidmate of wanneer die kerkraad dit self laat doen.

26.6.2
Indien dit blyk dat die nuwe gemeente moet bestaan uit gedeeltes van meer as een bestaande gemeente, nader die kerkraad by wie die saak aanhangig gemaak is, die kerkraad(e) van die ander betrokke gemeente(s) en vra hul medewerking.

26.6.3
Indien dit vir die betrokke kerkrade uit die stigtingsvorms blyk dat daar voldoende steun vir die stigting van 'n nuwe gemeente bestaan, stel hulle aanbevelings in verband met die stigting van die nuwe gemeente op.  Dit sluit sake in soos die voorgestelde grense, die voorwaardes vir die stigting, die naam van die nuwe gemeente, die verdeling ten opsigte van verpligte sinodale bydraes en enige ander saak wat van belang mag blyk te wees.  Die dokumente word aan die ring voorgelê.  In gemeentes met meer as een predikant mag dit in die voorwaardes opgeneem word dat alle skenkings aan die gemeente wat gestig sal word, opgeskort word tot tyd en wyl een van die predikantsposte in die moedergemeente verval.

26.7
Die aandeel van die ring by die stigting van nuwe gemeentes XE "Die aandeel van die ring by die stigting van nuwe gemeentes" 
26.7.1
Wanneer daar by die ring aansoek gedoen word om die stigting van 'n nuwe gemeente, beoordeel die ring die aansoek op grond van die dokumente.  Slegs indien die ring oordeel dat die nuwe gemeente finansieel en andersins lewensvatbaar is, kan verlof tot die stigting gegee word.

26.7.2
Die ring dra dit aan die ringskommissie op om die stigting van die nuwe gemeente te lei.  In besondere gevalle mag die ring, indien hy oordeel dat hy oor genoegsame inligting beskik, sy magte ten opsigte van die stigting van 'n bepaalde gemeente van wie die vereiste dokumente nog nie voor die ring kan dien nie, aan die ringskommissie oordra.

26.7.3
As die gemeente wat gestig moet word, bestaan uit gedeeltes van gemeentes wat in meer as een ring se gebied val, moet die dokumente aan al die betrokke ringe voorgelê word. Die ringe besluit onderling watter ring verder belas sal wees met die leiding van die stigting.  Die ander ring(e) gee aan hierdie ring skriftelike verlof tot die stigting van die nuwe gemeente.

26.8
Die grense van die nuwe gemeente XE "Die grense van die nuwe gemeente" 
26.8.1
Die ringskommissie bepaal die grense van die nuwe gemeente noukeurig en duidelik op grond van die aanbevelings van die betrokke kerkraad of kerkrade.  Onder geen omstandighede mag 'n deel van 'n aangrensende gemeente by 'n nuwe gemeente gevoeg word as daar geen stigtingsvorms uit daardie gemeente ontvang is nie of as die kerkraad van daardie gemeente verklaar dat die meerderheid van die lidmate in die betrokke gedeelte teen insluiting by die nuwe gemeente gekant is.

26.8.2
By die vaslegging van die grense van nuwe gemeentes word geen lynplase genoem nie.

26.8.3
Die ringskommissie stel 'n beskrywing van die grense van die nuwe gemeente asook van die veranderde grense van die bestaande gemeente(s) op.  Volledige kaarte van die nuwe en bestaande gemeentes moet opgestel word.  Na goedkeuring deur die ring moet afskrifte vir bewaring na die kerkargief gestuur word.

26.8.4
Wanneer die grense van gemeentes eenmaal vasgestel is, word wysiginge nie sonder gegronde redes aangebring nie.  Voorstelle om veranderinge van grense moet eers deur die betrokke kerkrade goedgekeur word.  Daarna word dit aan die ringskommissie voorgelê wat dit na goedkeuring aan die skriba van die Sinodale Bestuurskommissie stuur vir publikasie in die amptelike blad van die N G Kerk.

26.8.5
Waar 'n groep lidmate om gegronde redes aansoek doen om deur middel van 'n grenswysiging by 'n aangrensende gemeente ingeskakel te word en die betrokke kerkaad(e) dit weier, het hulle reg op appèl.

26.9
Die stigting van 'n nuwe gemeente XE "Die stigting van 'n nuwe gemeente" 
26.9.1
Die stigting van 'n nuwe gemeente vind plaas op 'n vergadering van gemeentelede wat binne die voorgestelde grense woon en wat ten minste twee weke vantevore in die amptelike blad van die NG Kerk deur die skriba van die ringskommissie opgeroep is.

26.9.2
Op hierdie vergadering word finaal besluit oor die naam van die nuwe gemeente en die ringskommissie maak bekend wat die afstigtingsvoorwaardes is en watter leraar hulle as konsulent  van die nuwe gemeente aangewys het.  Normaalweg word die eerste kerkraadslede van die nuwe gemeente ooreenkomstig Bepaling 15.3.2, 15.4.2 en 15.5 by dieselfde geleentheid gekies.

26.9.3
Met die oog op publikasie in die amptelike blad van die N G Kerk gee die skriba van die ringskommissie aan die skriba van die Sinodale Bestuurskommissie kennis van die stigting van die nuwe gemeente met vermelding van:

26.9.3.1
die naam van die gemeente

26.9.3.2
die datum van die stigtingsvergadering

26.9.3.3
die konsulent

26.9.3.4
die grenslyne

26.9.4
Die skriba van die ringskommissie voorsien die kerkraad van die nuwe gemeente van 'n uittreksel uit die notule van die ringskommissie waarin al die besonderhede in verband met die stigting van die gemeente vermeld word.

26.9.5
Die naam van die gemeente word soos volg aangedui:  Die N G Kerk NN wat die eienaar is van alle roerende en onroerende bates wat deur die kerkraad verkry en beheer word.  Vaste eiendom word in die naam van die Nederduitse  Gereformeerde Gemeente NN geregistreer.

26.9.6
Geskille wat mag ontstaan by die stigting van 'n gemeente, tussen gemeentes onderling of tussen kerkrade en die ringskommissie of tussen die afstigtende gemeentes en die ringskommissie, word voor die ring gebring om beslissing.  Appèl kan na die sinode of Sinodale Bestuurskommissie aangeteken word.

26.9.7
Geskille wat tussen ringe by die stigting van nuwe gemeentes mag ontstaan, word na die Sinodale Bestuurskommissie vir beslissing verwys. 

Artikel 27

27.1
’n Kerkraad mag desentraliseer en aan gedesentraliseerde kerkrade duidelik omskrewe bevoegdhede gee wat aan die ring vir goedkeuring voorgelê word.

Vir die behartiging van die besondere werksaamhede aan die onderskeie ampte verbonde, mag die ouderlinge en diakens gereeld afsonderlik vergader.

Bepaling 27

27.1
Samestelling van die kerkraad XE "Samestelling van die kerkraad" 
Die kerkraad bestaan uit minstens vyf lede.  Die ouderlingsposte mag nie minder as die diakensposte wees nie. Die Kerkraad word saamgestel uit die leraar(s), ouderlinge en diakens van die gemeente.

27.2
Huishoudelike bepalings van die kerkraad XE "Huishoudelike bepalings van die kerkraad" 
27.2.1
Die kerkraad stel huishoudelike bepalings op vir sy vergaderings, werksaamhede, amptenare en kommissies.  Hierdie bepalings mag nie in stryd wees met die Woord van God, die Kerkorde en sinodale besluite nie.

27.2.2
'n Wykskerkraad is 'n kommissie van die kerkraad.

Artikel 28

28.1
Die kerkraad vergader minstens vier keer per jaar.

28.2
Die kerkraad kies jaarliks ‘n voorsitter uit die leraar(s) en ouderlinge.

Buitengewone vergaderings van die kerkraad word deur die voorsitter byeengeroep na oorlegpleging met die leraar(s) indien die voorsitter nie 'n leraar van die gemeente is nie.

Indien die plaaslike leraar(s) nie by 'n gewone of buitengewone kerkraadsvergadering teenwoordig kan wees nie, moet die konsulent of 'n ander ringsleraar deur hom/haar daartoe versoek, die vergadering adviserend namens die ring bywoon.  Die konsulent kan ook op versoek van die kerkraad as voorsitter optree.

Bepaling 28

28.1
Vergaderings van die kerkraad XE "Vergaderings van die kerkraad" 
28.1.1
Al die dienende kerkraadslede vorm die kerkraadsvergadering.

28.1.2
Gewone vergaderings van die kerkraad geskied na aankondiging by die erediens op minstens twee agtereenvolgende Sondae of na 'n skriftelike kennisgewing minstens tien dae voor die tyd.

28.1.3
Buitengewone vergaderings van die kerkraad word opgeroep deur die voorsitter met kennisgewing aan al die lede wanneer daar by hom skriftelik daarom aansoek gedoen word met opgawe van redes deur minstens drie lede van die kerkraad of wanneer hy/sy dit self nodig ag. 

28.2
Die kerkraad van 'n vakante gemeente sorg vir die vervoer, huisvesting en billike vergoeding van die konsulent.

28.3
Die konsulent doen van sy optrede in 'n vakante gemeente verslag aan die ring.

3.2
Die Ring

Artikel 29

As uitdrukking van die kerkverband en met die oog op behoorlike kerklike dissipline, word naburige gemeentes onderling gegroepeer tot ringe. Hierdie groepering van gemeentes word van tyd tot tyd deur die sinode gedoen. Die ring vergader een maal per jaar of soos deur die betrokke sinode bepaal.

Bepaling 29

Die herindeling van ringe XE "Die herindeling van ringe" 
29.1
Die herindeling van ringe word deur die Sinode gedoen.  Slegs hierdie nuwe gewysigde ringe kom tydens die sinode byeen vir konstituering en gee verder uitvoering aan Bepaling 31.2.

29.2
Vir hierdie vergadering asook vir die daaropvolgende buitengewone vergaderings van die ring tot by die volgende gewone vergadering, tree die afgevaardigdes na die Sinode as die wettige lede van die  ringsvergadering op.
Artikel 30

30.1
Die ring word saamgestel uit die leraar(s) en een ouderling/diaken as afgevaardigdes deur die kerkraad van elke gemeente binne die ringsgebied.

30.2
As 'n gemeente meer as een predikantspos het, het die kerkraad die reg om nog een ouderling/diaken vir elke bykomende predikantspos af te vaardig, indien die sinode daartoe besluit.

30.3
Vir elke afgevaardigde word 'n sekundus aangewys. 'n Ouderling/diaken mag as sekundus vir 'n leraar optree.

Alle afgevaardigdes moet van geloofsbriewe voorsien wees.

Bepaling 30

30.1
Ouderlinge/diakens op die ring XE "Ouderlinge/diakens op die ring" 
30.1.1
Na die vergadering van die ring, saamgestel volgens Artikel 30, mag die kerkraad net soveel ouderlinge/diakens met sekundi afvaardig as wat daar predikantsposte in die gemeente is.

30.1.2
'n Primarius‑ en sekundus‑afgevaardigde mag, met verlof van die vergadering, by die gewone werksaamhede die een die ander se plek in die vergadering inneem.  Dit geld egter nie by die behandeling van tugsake nie.

30.1.3
Die afgevaardigdes na die vergadering van die ring tree ook op as afgevaardigdes na buitengewone vergaderings van die ring.  As die primarius‑ en sekundus‑afgevaardigdes albei verhinder word, word 'n ander ouderling/diaken met sekundus aangewys.

30.2
Konstituering van die ring XE "Konstituering van die ring" 
30.2.1
Die voorsitter van die ringskommissie roep die afgevaardigdes van die verskillende gemeentes op om hulle geloofsbriewe in te dien.  Indien dit blyk dat minstens twee derdes van die lede van die vergadering teenwoordig is, word verklaar dat die ring wettig gekonstitueerd is.  Van die getal op die presensielys vorm die helfte vir gewone werksaamhede van die ring 'n kworum.   Na die konstituering word die vergadering met Skriflesing en gebed geopen. (Vgl Artikel 24 en Bepaling 25.2.)

30.2.2
Die ring kies na sy konstituering en opening op elke vergadering 'n voorsitter en skriba uit sy lede.  Dieselfde persone moet verkieslik nie vir meer as twee agtereenvolgende gewone vergaderings tot voorsitter en skriba van die ring verkies word nie.

Artikel 31

Tot die werksaamhede van die ring XE "die werksaamhede van die ring"  behoort:

31.1
kerkvisitasie;

31.2
die opsig oor die gemeentes, om toe te sien dat kerkrade en gemeentes hulle roeping nakom;

31.3
advies en hulp aan kerkrade;

31.4
die stigting van nuwe gemeentes of ontbinding van gemeentes op versoek van kerkrade en die reëling van gemeentelike grense;

31.5
die behandeling van sake wat óf in eerste instansie óf in beroep voor die ringsvergadering gebring word;

31.6    die behartiging van die gemeenskaplike roeping en gesamentlike werksaamhede van die gemeentes binne die ring soos telkens deur die ring bepaal;
31.7
die opsig en tug oor alle ouderlinge, diakens XE "Ouderlinge en diakens: Tug"  en predikante, wat                                                                                                                                                                                                                                                                                                                                                                            emeriti en proponente insluit, sonder om die opsig van die kerkraad oor sy ampsdraers uit te sluit (sien Art. 62.2).

Bepaling 31

31.1
Pligte van die skriba XE "Pligte van die skriba" 

Behalwe die gewone funksies van die skriba, soos aangedui in Artikel 25 en Bepaling 25, voer die skriba van die ring/ringskommissie ook die volgende opdragte uit met verslag aan die volgende gewone vergadering van die ring:

31.1.1
Stuur beskrywingspunte van die ring na die skriba van die Sinodale Bestuurskommisie.

31.1.2
Stuur onmiddellik na afloop van die gewone jaarlikse vergadering van die ring alle benodigde besonderhede van die ring aan die hoofkompilator van die Jaarboek van die N G Kerke.

31.1.3
Gee so spoedig moontlik na afloop van die gewone jaarlikse vergadering van die ring kennis aan die kerkrade binne die ringsgebied van al die besluite wat op hulle van toepassing is.

31.1.4
Stel die skriba van die betrokke Streek onverwyld in kennis van sy/haar verkiesing.

31.1.5
Stel die skribas van die betrokke Streek en die onderskeie kommissies van die Sinode in kennis van veranderinge van personeel van die kommissies van die ring. 


31.2
Kommissies van die ring XE "Kommissies van die ring" 
31.2.1
Voor die verdaging van elke gewone vergadering van die ring word 'n ringskommissie gekies, bestaande uit die skriba van die ringsvergadering en twee ander lede van die vergadering met drie sekundi wat in volgorde opgeroep word by ontstentenis van een van die primarii.  Hierdie kommissie verkies sy eie voorsitter wat nie langer as twee jaar agtereenvolgend dieselfde persoon mag wees nie

31.2.2 Met die oog op die behartiging van die werksaamhede wat volgens Artikel 31 aan die ring opgedra word, benoem die ring by elke gewone vergadering kommissies vir  sy werksaamhede. 

31.2.3 Die ring benoem ‘n gevolmagtigde ondersoekliggaam wat tug- en appélsake moet hanteer, met verslag aan die ring. (Vgl Art 63.1.4)

31.2.4 Die ring se finansiële kommissie doen aan die ring by elke gewone vergadering verslag oor die finansiële state van al die gemeentes in die ringsgebied, oor die toestand van die finansiële boeke van die gemeente waar die ring vergader en oor die toestand van die finansiële boeke van gemeentes wat sedert die vorige gewone vergadering van die ring gestig is.  

31.2.5 Die ring benoem 'n konsulent vir elke gemeente binne sy gebied.  Medeleraars mag nie oor‑en‑weer konsulent wees nie (Vgl ook  Bepaling 26.9.2 en 28.)

31.3
Kerkvisitasie XE "Kerkvisitasie" 
31.3.1 Kerkvisitasie word persoonlik deur visitatore en skriftelik deur middel van 'n kerkvisitasievorm behartig.  Die ring benoem jaarliks minstens twee primarii met sekundi vir visitasie en sorg dat daar by die benoeming wisseling en kontinuïteit is. 

31.3.2 By die ontmoeting van die visitatore met die kerkraad tree die voorsitter van die kerkraad as voorsitter op, tensy anders verlang word.

31.3.3 Die visitatore voorsien voor die ringsvergadering 'n afskrif van hulle verslag aan die betrokke kerkraad.

31.3.4 Onvermydelike uitgawes word uit die ringskas vergoed.

31.4
Oorsig oor die toestand van die geestelike lewe in die gemeente XE "Oorsig oor die toestand van die geestelike lewe in die gemeente" 
31.4.1
Die ring ontvang by elke gewone vergadering van elke kerkraad 'n oorsig oor die toestand van die geestelike lewe in die gemeente, onderteken deur die voorsitter en skriba namens die gemeente.  Hierdie oorsig moet ook deur die kerkraad aan die gemeente voorgelê word.

31.4.2
Die oorsig oor die toestand van die geestelike lewe in die gemeente moet 'n oorsigtelike antwoord, met inligting oor die verskillende diensterreine, gee van die mate waarin die gemeente die Bybelse doelwitte vir gemeente‑wees bereik onder die volgende opskrifte:

31.4.2.1
Aanbidding en feesviering

31.4.2.2
Opbou, wat onderskei word in



*
Koinonia ‑ liefdesgemeenskap



*
Diakonia ‑ diens



*
Didache ‑  lering

31.4.2.3 Uitbou 

31.6
Ander sake wat die ring behandel XE "Ander sake wat die ring behandel" 
31.6.1
Die ring is bevoeg om enige werksaamheid te onderneem en daarvoor kommissies aan te wys en selfs ampsdraers te benoem vir buitengewone werksaamhede.  Die ring mag vir al sy werksaamhede en kommissies bepalings opstel, solank dit nie in stryd is met die Woord van God, die Belydenisskrifte, die Kerkorde of die besluite van die Sinode nie.

3.2.3
Die sinode XE "Die sinode" 
Artikel 32

Die sinode word saamgestel uit afgevaardigdes van gemeentes wat geografies 'n eenheid vorm en maklik vergader. Die groepering kan deur die Algemene Sinode/Moderatuur gewysig word op versoek en met goedkeuring van die betrokke Sinode(s)/Sinodale Kommissie(s).

Artikel 33

33.1
Sinodes word op een van die volgende maniere - waaroor elke sinode self besluit - saamgestel:

33.1.1
'n Gelyke aantal leraars en ouderlinge/diakens uit elke gemeente in die sinodale gebied as afgevaardigdes van elke kerkraad. Die sinode besluit op die aantal afgevaardigdes per gemeente.

33.1.2
'n Gelyke aantal leraars en ouderlinge/diakens uit elke ring in die sinodale gebied. Die sinode besluit op die wyse van afvaardiging en die aantal afgevaardigdes per ring.

33.2
Die teologiese opleiding word in adviserende hoedanigheid verteenwoordig deur een lid van die personeel van die Teologiese Fakulteit Stellenbosch en/of die Teologiese Fakulteit Pretoria en/of die Teologiese Fakulteit Bloemfontein.

33.3
Vir elke afgevaardigde word 'n sekundus aangewys. 'n Ouderling/diaken mag as sekundus vir 'n leraar optree.

33.4
Afgevaardigdes moet van geloofsbriewe voorsien wees.

Bepaling 33

33.1
Elke gemeente is verplig om afgevaardigdes na die Sinode aan te wys.

33.2 Elke gemeente vaardig alle leraars met sekundi en een ouderling/diaken met sekundus per leraarspos af na die Sinode.

33.3 Elke gemeente wys ook sekundi aan vir die primarii in 33.2 genoem.   Die sekundi word in volgorde opgeroep as van die primarii nie die vergadering kan bywoon nie.  Sekundi vir die leraars en ouderlinge/diakens hoef nie apart aangewys te word nie.

Artikel 34

Die sinode vergader ten minste elke vier jaar, sover moontlik in die jaar na die gewone vergadering van die Algemene Sinode.

Bepaling 34

Roeping en Koninkryksvisie XE "Roeping en Koninkryksvisie" 
34.1
Visie XE "Visie" 
Die Wes-Transvaalse Sinode is ‘n familie van gemeentes wat mekaar van harte ondersteun in ons Godgegewe roeping (soos vervat in die Skrif en ons gedeelde belydenis) in vandag se wêreld.

34.2
Missie XE "Missie" 
Die gemeentes in ons sinode verbind hulleself

om God in ons wêreld te dien

om saam op pad te wees na God se toekoms.

34.3
Leuse XE "Leuse" 
God se gemeentes in Wes-Transvaal gee om vir mekaar en die wêreld. Hierdie leuse gee uitdrukking aan die volgende beginsels:

Ons is ‘n geloofsgemeenskap wat omgee;

Ons gee om vir mekaar as huisgesin van God, daarom help ons mekaar om ons roeping as gemeentes na te kom;

Ons gee om vir die wêreld met sy talle vorme van nood, daarom vervul ons ons roeping ook in die wêreld met woord en daad;

Ons verbind ons om volgens vermoë en gawes ook van ons gemeentes se arbeidskrag, finansies en ander vermoëns ten bate van die huisgesin aan te wend, of met dank van ander te aanvaar;

Ons vermy oorheersing en distansiëring van mekaar;

Ons streef na optimum strukture wat bogenoemde beginsels dien.

Vergaderings van die Sinode XE "Vergaderings van die Sinode" 
Die Sinode vergader jaarliks en verkieslik in die eerste helfte van die jaar.

34.2.1
Gewone vergaderings van die Sinode word deur 'n kennisgewing van die skriba van die Sinodale Bestuurskommissie in die amptelike blad van die N G Kerk opgeroep.

34.2.2
Die Sinodale Bestuurskommissie het die reg om die Sinode uit te stel of 'n buitengewone Sinode byeen te roep met kennisgewing aan al die kerkrade.

34.3
Konstituering en kworum XE "Konstituering en kworum" 
34.3.1 Die geloofsbriewe van afgevaardigdes, onderteken deur die voorsitter en skriba van die kerkraad, moet ten minste een week voor die Sinode aan die skriba van die Sinodale Bestuurskommissie gestuur word. 

34.3.2
Die skriba stel die presensielys op volgens die geloofsbriewe, asook 'n verslag wat die aantal persone weergee wat vir die vergadering aanmeld. Die voorsitter van die Sinodale Bestuurskommissie lê die verslag aan die aanwesiges voor.  Alle regstellings geskied via die stemtellers aan die skribaat.

34.3.3
Die Sinode word met die personeel op die presensielys gekonstitueer, mits dit minstens twee derdes van die getal afgevaardigdes waaruit die Sinode moet bestaan, bevat.

34.3.4
Persone wie se name nie op die presensielys verskyn nie, mag nie aan die verrigtinge deelneem voordat hulle geloofsbriewe by die skriba ingedien en by die aanvang van 'n sitting aangekondig is nie.

34.3.5
Die volstrekte meerderheid van die getal afgevaardigdes op die presensielys vorm die kworum.

34.3.6
'n Primarius‑ en sekundus‑afgevaardigde mag, met verlof van die vergadering, die een die ander se plek by die gewone werksaamhede inneem.  Dit geld egter nie by die behandeling van tugsake en apèlle nie.  Die Sinode dra slegs die koste van een sodanige verwisseling.  Verwisselinge word via die verlofkommissie aan die vergadering gestel.

34.4
Die Dagbestuur XE "Die Dagbestuur" 
34.4.1 Die voorsitter van die Sinodale Bestuurskommissie neem die leiding by die konstituering en opening van die Sinode totdat die voorsitter verkies is.  Terwyl die verkiesing van die voorsitter  plaasvind, gaan die voorsitter van die Sinodale Bestuurs​kommissie voort met die behandeling van die agenda.  Onder leiding van die voorsitter word 'n ondervoorsitter, aktuarius en ‘n addisionele lid gekies wat saam met die voorsitter en die predikant in sinodale bedieninge (PSB) die dagbestuur vorm.  Al die lede van die dagbestuur word uit 'n groslys verkies.  Die presensielys van die vergadering mag nie as groslys dien nie.  'n Voorsitter en ondervoorsitter mag nie langer as vier (4) jaar aaneenlopend in dieselfde hoedanigheid verkies word nie. 

34.4.2 Die voorsitter sorg vir die ordelike verloop van die vergadering.

34.4.3 Die PSB sorg vir die publisering van die Handelinge van die Sinode en lewer die oorspronklike handelinge met bylaes by die Kerkargief in.  Hy/sy voer alles uit wat in die Kerkorde en Bepalinge aan die skriba opgedra word

34.4.4 Die aktuarius verstrek op skriftelike aanvraag advies oor die uitleg en toepassing van die Kerkorde asook van die sinodale bepalinge in dié verband.    Hy/sy is voorsitter van die Sinodale Regskommissie.
Artikel 35

Tot die taak en bevoegdhede van die sinode XE "die taak en bevoegdhede van die sinode"  behoort:

35.1
die opstel en wysiging van bepalinge en reglemente vir die werksaamhede aan hom toevertrou, mits dit nie met die Kerkorde in stryd is nie;

35.2
die behartiging van die gemeenskaplike belange van die plaaslike kerke in die gebied, met uitsondering van die sake wat by die Algemene Sinode tuishoort;

35.3
die opleiding van evangeliedienaars soos deur Artikel 5 bepaal;

35.4
sending, barmhartigheidsdiens, gemeentebediening, leer en aktuele sake, jeugsake en ander algemene sake wat aandag vereis binne sy gebied, ooreenkomstig die bepalinge van die Algemene Sinode.

35.5
die opbou van die nodige fondse met die oog op eie werksaamhede en die finansiering van die Algemene Sinode volgens 'n aanvaarde formule;

35.6
die behandeling van alle sake wat in eerste instansie of by wyse van appèl voor hom gebring word;

35.7
die aanwysing van afgevaardigdes na die Algemene Sinode uit sy lede.

Bepaling 35

35.1
Sake vir behandeling deur die Sinode XE "Sake vir behandeling deur die Sinode" 
35.1.1 Kerkrade en ringe lê sake per beskrywingspunt aan die Sinode voor.  Kommissies en Streke van die Sinode dien voorleggings met aanbevelings in.  Lidmate van gemeentes binne die sinodale gebied wend hulle by wyse van versoekskrifte tot die Sinode.

35.1.2 Sake vir behandeling deur die Sinode moet ses(6) weke voor die tyd in die hande van die skriba van die Sinodale Bestuurskommissie wees. Die Sinode besluit of  laat-ingekome stukke behandel word.
35.2  Funksionering van die Sinode XE "Funksionering van die Sinode" 
35.2.1 Die personeel van die sinode word bepaal deur die Kerkorde en Bepalinge van die Sinode van Wes-Transvaal.

35.2.2 Verteenwoordigers van sinodale werksaamhede mag die vergadering met adviserende stem bywoon.

35.2.3 In aanvulling tot Art 35 het die sinode ook die volgende funksies:

35.2.3.1 vernuwende en visionêre denke rondom ons roeping;

35.2.3.2 bepaling van gesamentlike prioriteite en fokusareas;

35.2.3.3 eienaarskap van visionêre intensie;

35.2.3.4 verkryging van eie identiteit.

35.2.4 Die agenda van die sinode kan die volgende omvat:

35.2.4.1 kort verslae oor opdragte uitgevoer;

35.2.4.2 inspirerende en visionêre voordragte oor die roeping van die sinode;

35.2.4.3 tafelbesprekings en debat oor sake ter tafel;

35.2.4.4 besluitneming oor sake ter tafel;

35.2.4.5 slegs enkele fokuspunte hoef per vergadering te dien.

35.2.5 Funksionele personeel en kommissies mag by elke vergadering verkies word, maar verkieslik vir ‘n termyn van vier jaar ter wille van effektiewe bestuur.

35.2.6 Die dagbestuur van die Sinodale Bestuurskommissie bepaal die vergaderplek volgens die aard, praktiese behoeftes en bekostigbaarheid.
35.3 Streke XE "Streke" 
35.3.1 Die Sinode word in streke verdeel. 

35.3.2 Die Streke vergader jaarliks, verkieslik in die tweede helfte van die jaar

35.3.3 Elke streek verkies een leraar en een ouderling as streeksleiers asook ‘n visionêre leier, ‘n strategiese leier, ‘n assistant-skriba en een verteenwoordiger op elk van die onderskeie kommissies van die sinode.

35.3.4 Die Sinodale Bestuurskommissie verskaf riglyne vir die tema van die streeksbyeenkomste.
35.4 Die Sinodale Bestuurskommissie (SBK) XE "Die Sinodale Bestuurskommissie (SBK)" 
35.4.1
Die Sinodale Bestuurskommissie word voor die verdaging van die Sinode benoem.  

35.4.2
Die Voorsitter, Ondervoorsitter, PSB, Aktuarius en Addisionele Lid van die Sinode vorm die Dagbestuur van die Sinodale Bestuurskommissie (DSBK)

35.4.3
Die Dagbestuur van die Sinodale Bestuurskommissie plus een leraar en een ouderling as streeksverteenwoordigers uit elke streek (streeksleiers), die streekskribas  plus die leiers van die onderskeie kommissies van die sinode, naamlik Diens vir Barmhartigheid, Fondse, Gemeentebediening, Jeug, Kerkreg, Leer en Aktuele Sake, Predikantebediening, Sending, Vrouelidmate en predikant(e) in voltydse diens van die Sinode vorm die Sinodale Bestuurskommissie (SBK).
35.4.1 Verantwoordelikhede XE "Verantwoordelikhede" 
35.4.1.1 Die kommissie reël alles in verband met die saamkom van sinodes en verskaf riglyne vir die tema van streeksbyeenkomste,

35.4.1.2 Wys tydelike kommissies aan met die oog op die Sinode,

35.4.1.3 Wys by vakature 'n aktuarius aan,

35.4.1.4 Kanaliseer ingekome stukke na die betrokke kommissie(s) van die Sinode,

35.4.1.5 Keur die sinodale begroting, soos opgestel deur die SKF, goed.

35.4.1.6 Koördineer werksaamhede in die sinode,

35.4.1.7 Vul vakatures aan in die onderskeie kommissies van die sinode
35.4.2 Vergaderings XE "Vergaderings" 
35.4.2.1 Die Sinodale Bestuurskommissie vergader soos nodig.

35.4.2.2 Kennisgewings van gewone vergaderings moet deur die skriba van die kommissie minstens drie weke voor die tyd aan elke lid gestuur word.  Buitengewone vergaderings word deur die dagbestuur opgeroep met skriftelike kennisgewing van minstens een week.

35.4.2.3 Indien die Sinode nie betyds vergader nie of die Sinodale Bestuurskommissie oordeel dat dit nie nodig is om die Sinode byeen te roep nie, word die voorlopige hantering van spoedeisende sake wat tot die terrein van die Sinode behoort (onder andere tugsake en geskille wat òf direk òf  by wyse van appèl voor die Sinode moet kom) aan die Sinodale Bestuurskommissie opgedra met dien verstande dat alle beslissings van die Sinodale Bestuurskommissie vir goedkeuring aan die volgende Sinode voorgelê moet word.
35.4.3 Komitees van die Sinodale Bestuurskommissie XE "Komitees van die Sinodale Bestuurskommissie" 
35.4.3.1 Een visionêre verteenwoordiger uit elke streek (4 lede), saam met die Dagbestuur van die Sinodale Bestuurskommissie (DSBK) vorm die Visionêre Komitee (VK).

35.4.3.2 Een assistentskriba uit elke streek (4 lede) saam met die Dagbestuur van die Sinodale Bestuurskommissie (DSBK) vorm die Administratiewe Komitee (AK). 

35.4.3.3 Die leiers van die onderskeie kommissies van die sinode, naamlik, Diens vir Barmhartigheid, Fondse, Gemeentebediening, Jeug, Kerkreg, Leer en Aktuele Sake, Predikantebediening, Sending en Vrouelidmate (9 lede), saam met die Dagbestuur van die Sinodale Bestuurskommissie (DSBK) vorm die Strategiese Komitee (StratKom).

35.5
Die Sinodale Regskommissie (SRK) XE "Die Sinodale Regskommissie (SRK)" 
35.5.1
Die Sinode benoem 'n Sinodale Regskommissie van vyf lede (die aktuarius en een verteenwoordiger uit elke streek). Die Regskommissie benoem 'n regsadviseur met sekundus en het die reg om kundige lede te koöpteer.
35.5.2
Hierdie kommissie adviseer die Sinode omtrent alle voorstelle in verband met wysiginge aan die sinodale bepalinge by die Kerkorde, redigeer die bepalinge en publiseer dit daarna.

35.5.3 Die kommissie bedien kerkvergaderinge, ampsdraers en lidmate van advies aangaande sake rakende die kerkreg en die burgerlike reg.  In gevalle waar kerkvergaderinge of ampsdraers in die uitvoering van hulle ampspligte in 'n regsproses betrokke mag raak, is dit wenslik dat die advies van die Sinodale Regskommissie verkry word.  Die kommissie sorg dat geen saak waarvan die koste uiteindelik op rekening van die Sinode mag kom, ligtelik in die hof aangegaan of verdedig word nie.

35.6 Die Sinodale Kommissie vir Fondse (SKF)

35.6.1 Die kommissie word saamgestel uit een verteenwoordiger, met sekundus, uit elke Streek.

35.6.2 Dit is die SKF se taak om alle aansoeke vir die uitbreiding van die sinodale werksaamhede wat finansiële implikasies het, te bestudeer en die Sinode daaroor te adviseer.

35.6.3 Die SKF stel die sinodale begroting vir goedkeuring deur die SBK op.  

35.6.4 Die SKF adviseer die Sinode oor die bedrag wat elke gemeente vir die sinodale werksaaamhede moet bydra.  

35.6.5 Die SKF wys ‘n Kerkkantoorkommissie aan, bestaande uit die volgende lede: die voorsitter van die SKF, een lid van die SKF, en een lid wat nie lid van die SKF is nie.

35.6.5.1 Die Kerkkantoor Kommissie is ‘n subkommissie van die SKF

35.6.5.2 Die Kerkkantoor Kommissie is verantwoordelik vir:

35.6.5.2.1 Die personeel in die kantore van die sinode of sy kommissies, en dit sluit in salarispakette, verlof, pensioen en mediese voordele

35.6.5.2.2 Die hantering van die geouditeerde verslae van al die kommissies van die sinode

35.6.5.2.3 Verslag van sy werksaamhede aan die SKF

35.6.5.2.4 Die verkiesing van sy eie voorsitter en skriba

35.7 Ander kommissies van die Sinode XE "Ander kommissies van die Sinode" 
35.7.1 In die kommissies van die Sinode vir die Diens van Barmhartigheid (SKDB), Fondse (SKF), Gemeentebediening (SKG), Jeug (SJK), Leer en Aktuele Sake (SKLAS),  Predikantebediening (SKPB), Sending (SSK) en Vrouelidmate (SKV) dien een leier (aangewys deur die Sinode) en een verteenwoordiger, met sekundus, uit elke streek (benoem op aanbeveling van die Streke deur die Sinode) en ander kundige persone wat deur die betrokke kommissie  benoem word. 

35.7.2 Die Sinode wys 'n Kommissie vir In Memoriam (SKIM), 'n Kommissie vir Kerklike Media (SKKM) en 'n  Kommissie vir Begeleiding (lede word deur die SJK benoem) aan.

35.7.3 Die Sinode wys verteenwoordigers, met sekundi, vir die volgende liggame en instansies aan:

35.7.3.1 Teologiese Fakulteit, Universiteit van Pretoria 

Kuratorium (vier lede) 

Eksamenkommissie (twaalf  lede, sonder sekundi ‑ sover moontlik twee lede vir elke departement in die Teologiese Fakulteit)

35.7.3.2 Teologiese Kweekskool, Universiteit van Stellenbosch (een lid vir die Kuratorium, Eksamenkommissie en Kieskollege)

35.7.3.3 Teologiese Fakulteit, Universiteit van die Vrystaat (een lid vir die Kuratorium, Eksamenkommissie en Kieskollege)

35.7.4 Op die volgende liggame en instansies word die verteenwoordigers van die Sinode, met sekundi, deur die aangeduide kommissies van die Sinode aangewys:

35.7.4.1 Bybelgenootskap (twee lede, waarvan een nie 'n predikant is nie, aangewys deur die SKG)

35.7.4.2 Hugenote Kollege (een lid aangewys deur die SKDB)

35.7.4.3 Interkerklike Kommissie vir Opvoeding en Onderwys ‑ IKOO (een lid aangewys deur die SJK)

35.7.4.4 Gesamentlike Kommissie vir Radio en Televisie (een lid aangewys deur die SKG)

Artikel 36

Die samestellende kerke of sinodes behou volle seggenskap oor hul eiendomme, finansies, werksaamhede, ensovoorts, wat hulle voor toetreding tot die algemene sinodale verband gehad het of daarna verwerf, behalwe dié wat volgens die Kerkorde aan die Algemene Sinode oorgedra is of sal word, of deur die Algemene Sinode in trust gehou word.

Artikel 37

Dit staan die samestellende kerke vry om met behoud van alle regte, voorregte, besittings, naam, ensovoorts, uit die algemene sinodale verband te tree wanneer hulle so 'n stap voor God in die lig van sy Woord kan regverdig.

3.2.4
Die Algemene Sinode XE "Die Algemene Sinode" 
Artikel 38

38.1        Die Algemene Sinode bestaan uit ’n maksimum van 400 lede wat saamgestel word uit afgevaardigdes van die sinodes.
38.2     
Die afvaardiging van elke sinode moet uit ’n gelyke getal predikante en ouder​linge/diakens bestaan en word soos volg saam​gestel:

38.2.1 ’n Vaste komponent van 10 pre​di​kante en 10 ouderlinge/diakens; en

38.2.2 ’n Proporsionele komponent waar​vol​gens 100 afgevaardigdes aangewys word vol​gens ’n formule gebaseer op die aantal ge​meen​tes en 100 afgevaardigdes gebaseer op die aantal lidmate. Dit word telkens ’n jaar voor die vergadering van die Algemene Sinode deur die Moderamen bereken.

38.2.3 Sinodes het die reg om minder afge​vaar​digdes te stuur.

38.3.1 Die teologiese opleiding word in adviserende hoedanigheid verteenwoordig deur een lid van die personeel van elk van die teologiese fakulteite van Stellenbosch, Pretoria en Bloemfontein.

38.4
Elke afvaardiging moet van 'n geloofsbrief voorsien wees.
Artikel 39

Die Moderatuur van die Algemene Sinode, bestaande uit ’n moderator, ’n asses​​sor, ’n aktuarius en ’n addisionele lid, lei die Sinode (artikel 25).
Artikel 40

40.1 
Voor die verdaging van die Algemene Sinode word ’n Moderatuur verkies en ’n Moderamen van die Algemene Sinode saamgestel.

40.2
 Lede van die Moderatuur kan vir meer termyne in dieselfde posisie verkies word.

Besluit by Art 40.2

Indien die huidige 2 jaar-siklus verander word na ’n 3 of 4 jaar-siklus, kan die moderatuur vir 2 termyne in dieselfde posisie verkies word. Indien die huidige 2 jaar-siklus behou word, kan die moderatuur vir 3 termyne in dieselfde posisie verkies word. Die persoon mag daarna wel in een van die ander posisies verkies word.
Artikel 41

Die afgevaardigde leraar met die langste diens wat die oudste in jare is, gaan op die Algemene Sinode voor totdat die moderator gekies is.

Riglyn by art. 41

In die lig van art. 39 open die leraar met die langste diens wat die oudste in jare is, die Algemene Sinode.  Daarna lei die Moderatuur die vergadering.
Artikel 42

42.1
Die Algemene Sinode besluit self wan​neer die volgende Algemene Sinode byeen​kom, met    dien verstande dat die Algemene Sino​​de nie langer as vier jaar uitmekaar ver​gader nie.

Die Moderatuur roep ’n buiten​​gewone Algemene Sinode byeen indien hy dit nodig ag, óf op eie inisiatief, óf op ver​soek van een of meer sinodes.

Artikel 43

Tot die taak van die Algemene Sinode XE "die taak van die Algemene Sinode"  behoort:

43.1
Wat kerklike roeping en standpunte betref:

43.1.1
Die formulering van die roeping /leidende beginsels / standpunte in sake van gemeenskaplike belang soos gereformeerde teologiese oortuigings, Bybels-etiese uitgangspunte en ekklesiologiese verantwoordelikhede en –praktyke, wat deur alle kerkvergaderings kragtens hulle deelname aan die verband gevolg moet word.;

43.1.2
die behartiging van die openbare getuienis van die Ned Geref Kerk in sy breedste verband;

43.1.3
die aanwysing van die Bybelvertaling(s) wat amptelik gebruik moet word;

43.1.4
die vasstelling van die Belydenisskrifte ooreenkomstig Artikel 44, die Kerkorde,  die liturgiese formuliere en gebruike, die liederebundel(s) en die liturgiese  grondlyne vir eredienste;

43.1.5
die vasstelling van die formele vereistes vir die opleiding van die bedienaars  van die Woord;

43.1.6
die bepaling op algemene sinodale terrein van verhoudinge en ooreenkomste  met die staat en ander nie-kerklike lewenskringe;

43.2
Wat werksaamhede betref:

43.2.1
die administrasie van vaste eiendom en fondse van die Algemene Sinode;

43.2.2
die koördinering van sake wat voortvloei uit Art 43.1.1;

43.2.3
die behartiging van die ekumeniese belange van die Kerk op sy terrein;

43.2.4 die beheer oor algemene kerklike media;

43.2.5 die hantering van appèlsake.

Besluit by Art 43.1.2 en 43.1.6

43b.1 Met betrekking tot Kerkorde Artikel 43.1.2 en 43.1.6 besluit die Algemene Sinode dat ’n sinode wat in ’n staat buite die Republiek van Suid-Afrika funksioneer (bv Namibië), die openbare getuienis en die verhouding en ooreenkomste met die staat en ander lewenskringe, namens die kerkverband (Algemene Sinode), in daardie gebied kan behartig.
Artikel 44

44.1
Die wysiging van die Belydenis kan alleen geskied nadat elke sinode afsonderlik met ’n tweederdemeerderheid én twee derdes van alle kerkrade elk met ’n tweederdemeerderheid ten gunste daarvan besluit het.
44.2
Artikel 44.1 en 44.2 word gewysig nadat elke sinode afsonderlik met ’n tweederdemeerderheidstem ten gunste daarvan besluit het en die Algemene Sinode daarna met ’n tweederdemeerderheidstem ten gunste daarvan besluit.

44.3
Die Algemene Sinode mag, met uitsondering van Artikel 44.1 en 44.2, die Kerkorde wysig of aanvul met ’n tweederdemeerderheidstem.

44.4
Sake in verband met leertug, leergeskille of geskille tussen sinodes en mindere vergaderinge kan by wyse van appèl voor die Algemene Sinode dien XE "Appèl: Na die Algemene Sinode" .  In gevalle van leertug en leergeskille word ’n tweederdemeerderheidsbesluit vir die bekragtiging van die uitspraak van die Algemene Sinode vereis (vgl Artikel 65.2).

44.5
Indien ’n tweederdemeerderheid nie verkry word nie, mag enige van die partye ’n verdere beroep op die afsonderlike sinodes doen. Die gesamentlike volstrekte meerderheid van stemme van die afsonderlike sinodes is dan beslissend.

Artikel 45

45.1
Die Algemene Sinode kan vir sy vergaderings en diensgroepe/kommissies/taakspanne reglemente opstel.

45.2
Die Algemene Sinode mag artikels van die Kerkorde, met die uitsondering van Artikel 44.1 en 44.2, met ’n tweederdemeerderheidstem óf opskort óf daarvan vrystelling verleen.

Artikel 46

Die Algemene Sinode mag diensgroepe/kommissies/taakspanne benoem om hom van advies te bedien of om besluite en opdragte uit te voer.

Artikel 47

Die Algemene Sinode kan deur die Algemene Kommissie vir Fondse XE "Algemene Kommissie vir Fondse: Reglement, naam, samestelling, opdrag"  kerkkantore organiseer en personeel aanstel om die kantore te beman.

HOOFSTUK 4 XE "HOOFSTUK 4" 
DIE ARBEID VAN DIE KERK XE "DIE ARBEID VAN DIE KERK" 
4.1
Die openbare erediens XE "Die openbare erediens" 
Artikel 48

48.1
Die erediens is, onder die genadige werking van die Heilige Gees, die openbare samekoms van die gemeente tot ontmoeting met God en onderlinge gemeenskap van die heiliges onder leiding van die besondere ampte en deur die bediening van die Woord, die bediening van die heilige sakramente XE "Eredienste: Sakramente" , die gebed, kerklied en dankoffers XE "Nagmaal" 

 XE "Doop" .

48.2
Die inrigting van die eredienste XE "Eredienste: Inrigting van die"  word deur die kerkraad vasgestel met gebruikmaking van Bybelvertalings wat vir amptelike gebruik aanvaar is, die liturgiese grondlyne vir eredienste, asook die liederebundel(s) en die liturgiese formuliere, soos deur die Algemene Sinode vasgelê.

48.3
Die leiding van eredienste XE "Eredienste: Leiding van"  berus by een van die volgende persone:

48.3.1
die bedienaar van die Woord van die plaaslike gemeente, of in sy/haar afwesigheid: XE "Bedienaar van die Woord:Leiding van eredienste" 

 XE "Bedienaar van die Woord:Bediening van die Woord" 
48.3.2
die konsulent;

48.3.3 ’n ander bevoegde evangeliedienaar van gereformeerde belydenis wat deur die kerkraad daartoe uitgenooi is;

48.3.4
’n student van ’n teologiese fakulteit van die Nederduitse Gereformeerde Kerk (Artikel 5.2) wat, óf in ooreenstemming met die vereistes van die betrokke fakulteit en met toestemming van die kerkraad, deel van sy/haar praktiese opleiding in die gemeente ontvang, óf na voltooiing van sy/haar praktiese werk deur ’n kerkraad uitgenooi is;

48.3.5
’n ouderling van die betrokke gemeente wat ’n leesdiens waarneem.

48.4
Prediking

48.4.1
Met die oog op die verkondiging van die volle raad van God moet die prediking deurgaans volle reg aan die kerklike jaar XE "Eredienste:  Prediking"  en die belydenisskrifte laat geskied.

48.4.2
Die inhoud van die prediking moet steeds ’n verklaring en toepassing van die Heilige Skrif wees.

48.5
Die Heidelbergse Kategismus, Nederlandse Geloofsbelydenis en Dordtse Leerreëls moet deurentyd sistematies in die prediking aan die orde gestel word XE "Prediking: Belydenisskrifte aan die orde gestel" .

4.2
Die sakramente XE "Die sakramente" 
Artikel 49

49.1
Die Doop XE "Die Doop" 
 XE "Sakramente" \t "Kyk by: Doop of Nagmaal" Die heilige doop word deur ’n bedienaar van die Woord bedien met gebruikmaking van ’n goed​gekeurde liturgiese formulier.  Dit word, behalwe by hoë uitsondering, in die erediens bedien. XE "Bedienaar van die Woord:Doopbediening" 
Besluite by Artikel 49.1

49.1b 1
Wanneer geeneen van die ouers geregtig is om op die doopvrae te antwoord nie, kan die kerkraad in oorleg met die ouers ’n doopgetuie(s) vind wat genoegsame waarborg kan bied vir ’n christelike opvoeding van die dopeling.

49.1b 2
Die kerkraad moet toesien dat die doop van verbondskinders so gou as moontlik aangevra en bedien word.

49.1b 3   By die doop van ’n kind ouer as sewe jaar XE "Doop: Kind ouer as sewe jaar"  en voor belydenisaflegging:

49.1b3.1
moet die kerkraad daarvan oortuig wees dat die ouers/doopgetuies se gesindheid en meelewing tans reg is, en die kind wat gedoop moet word, moet in staat wees om, na gelang van die kind se bevatlikheid, 'n een​voudige belydenis van instemming met die Christelike waarheid af te lê, tesame met 'n getuienis aangaande liefde tot en geloof in Jesus Christus.

49.1b3.2
Die eenvoudige belydenis word deur die kind slegs by die dooponderhoud afgelê.

49.1b3.3
Tydens die dooponderhoud word die kind voorberei op die vrae en antwoord slegs met 'n “ja”.   Die vrae lui soos volg:

Glo jy dat die Bybel die Woord van God is ?

Glo jy dat God, die Vader, die Skepper van hemel en aarde is ?

Glo jy dat die Here Jesus Christus vir jou sondes gesterf het en dat Hy uit die dood opgestaan het, en het jy Hom lief ?

Glo jy dat die Heilige Gees in jou woon en jou lewe nuut maak ?

49.1b4
Persone sestien jaar en ouer wat nie gedoop is nie kan gedoop word na openbare belydenis van geloof.

49.1b5
Die doop van iemand uit 'n ander kerkverband word erken as dit geskied het in die Naam van die Drie-enige God, Vader, Seun en Heilige Gees; met water bedien is; en deur 'n persoon met bevoegdheid in die betrokke kerkverband bedien is. XE "Doop" \r "Doop" 
49.2
Die Nagmaal XE "Die Nagmaal" 
49.2.1
Die heilige nagmaal word minstens vier maal per jaar XE "Nagmaal: In ’n erediens"  in elke gemeente gevier (vgl Funksionele besluit 19).

49.2.2
Tot die heilige nagmaal word toegelaat :

49.2.2.1
belydende lidmate van die gemeente;

49.2.2.2
dooplidmate van die gemeente wat deur die kerkraad toegelaat is tot die heilige nagmaal (vgl Funksionele besluit 19);

49.2.2.3
besoekers uit ander NG gemeentes;

49.2.2.4
besoekers uit ander kerke (vgl. Reglement 18:  3.2.2.1 en 3.2.2.2). XE "Nagmaal" \r "Nagmaal" 
Bepaling 49

49.1
Die bediening van die doop XE "Die bediening van die doop" 
49.1.1
Die doop word aan kinders van ongesensureerde belydende lidmate van die gemeente bedien. Ouers wat verlang om hulle kinders elders te laat doop, verkry die toestemming van die kerkraad onder wie se toesig hulle is.  Hierdie toestemming kan slegs gegee word as die doop plaasvind in 'n gemeente van die Ned Geref Kerkfamilie of 'n erkende Protestantse kerk.

49.1.2
Die kerkraad wat toestemming verleen, moet reël hoe die dooponderhoud vooraf met die ouers gevoer word.

49.1.3
Die doop mag by wyse van hoë uitsondering bedien word aan die kinders van lidmate van erkende Protestantse kerke, mits hulle daartoe skriftelike verlof ontvang van hulle eie leraar of die verantwoordelike verteenwoordigers van hulle gemeente.

49.1.4
Buite‑egtelike kinders van wie die ouers nie belydende lidmate is nie, of van wie die ouers afstand gedoen het van alle aanspraak op die kinders, asook vondelingkinders, mag slegs gedoop word as hulle deur gelowige ouers wettig aangeneem word (vgl Handleiding vir die voltooiing van lidmateregisters en registerafskrifte, 2.2 en 2.3 vir die registrasie) of in pleegsorg geplaas is en die prosedure in Bepaling 49.1.5 gevolg word.

49.1.5
Die doop mag nie aan ongedoopte kinders wat aangeneem word, bedien word voordat die aanneming nie wetlik afgehandel is nie.  Aannemende ouers is verplig om die doopbelofte na te kom wanneer kinders wat reeds gedoop is, aangeneem word. (Vgl Kerkorde 2007 p 126).

49.1.6
Kinders wat in pleegsorg geplaas is, kan gedoop word nadat die kerkraad skriftelike toestemming van die pleegsorginstansie wat die pleegsorg bestuur, verkry het. (Vgl Kerkorde 2007, p 126).

Doop van kinders wat in kinderhuise geplaas word.

Die Algemene Sinode besluit dat die kinderdoop nie aan klein kindertjies in kinderhuise bedien word nie maar dat alle pogings aangewend moet word om die kinders in ouerlike sorg herstel te kry of in permanente substituut-sorg geplaas te kry, sodat die doop in hulle tuisgemeente, onder opsig en tug van die plaaslike gemeente bedien kan word. (sien Kerkorde 2007, p 126)

Kinders in Kinderhuise ouer as 7 jaar (Vgl Kerkorde 2007, p 126)

49.2
Die doop van kinders ouer as sewe jaar (Vgl Besluite by Art 49.1) XE "Die doop van kinders ouer as sewe jaar" 

Opmerking: Kinders in Kinderhuise ouer as 7 jaar (Vgl Die Kerkorde Algemene Sinode 2007,  p 126)

49.3
Aanmelding vir die doop XE "Aanmelding vir die doop" 
49.3.1
Ouers wat die doop vir hulle kinders verlang, moet hulle persoonlik aanmeld by die leraar wat met hulle 'n persoonlike gesprek oor die erns en betekenis van die doop voer.  Indien dit enigsins moontlik is moet een of meer ouderlinge by hierdie gesprek teenwoordig wees.

49.3.2
Indien die leraar alleen of die leraar tesame met die ouderlinge beswaard voel oor die bediening van die doop in bepaalde gevalle, mag die doop uitgestel word om die gevoele van die   kerkraad in te win.

49.3.3
Doopseels word by geleentheid van die bediening van die doop aan die ouers oorhandig.  Dit dien as herinnering aan die doop en as appèl op die kind om op God se verbond met hom/haar te antwoord.

49.4
Die nagmaal XE "Die nagmaal" 
49.4.1
Dit is die verantwoordelikheid van die plaaslike kerkraad om toe te sien dat die nagmaal ordelik en in ooreenstemming met die Skrif geskied.

49.4.2
Die nagmaal word, behalwe by hoë uitsondering, in die erediens bedien deur 'n leraar.  Die kerkraad besluit oor die bediening van die nagmaal in sulke uitsonderlike gevalle.


(Vgl Riglyne en Funksionele Besluite 3, Die Kerkorde, Algemene Sinode 2007, p 122.) 

49.4.3
Tot die nagmaal word die volgende persone toegelaat:

49.4.3.1
Belydende lidmate van die gemeente;

49.4.3.2
Besoekers uit sowel ander gemeentes as uit ander erkende Protestantse kerke op voorwaarde dat hulle toegang en vrymoedigheid daartoe in hulle eie gemeentes het 


Opmerking:


Vir die toelating van kinders tot die Nagmaal, vgl Riglyne en Funksionele Besluite 19, Die Kerkorde, Algemene Sinode 2007, p 131.
4.3
Die Jeugbediening XE "Die Jeugbediening" 
Artikel 50

50.1
Die jeug as wesenlike deel van die gemeente is die verantwoordelikheid van die Kerk en hierdie verantwoordelikheid is onvervreembaar en onoordraagbaar.

50.2
Die bediening aan die jeug as verbondsjeug is 'n geïntegreerde deel van die omvattende gemeentelike bediening waarin God deur sy Woord tot die jeug kom deur verkondiging, onderrig, toerusting, herderlike sorg en dienswerk. Hierdie gemeentelike bediening geskied onder die leiding van die ampte aan en deur die jeug.

50.3 Die kinders van die gemeente, asook alle buite​kerk​likes wat belydende lidmate van die gemeente wil word, moet onderrig word in die Woord van God en die leer van die Kerk. Hierdie onderrig geskied met die oog op belydenisaflegging waardeur hulle deel in die volle regte en verantwoordelikhede van belydende lidmate.

50.4 Waar die omvang en ander omstandighede van die werk dit vereis, word dit in kerkverband onderneem.

Bepaling 50

50.1
Die kategese XE "Die kategese"  as voorbereiding tot aflegging van belydenis van geloof

50.1.1
Kategese word in elke gemeente as deel van die geloofsonderrig van die kerk behartig. Kategese is die sistematiese toerusting van die kind in sy geloofsgroei op die basis van die belydenis van die kerk.

50.1.2
Die kategese is gerig op 'n verbintenis met Christus en sy kerk.  Dit impliseer:

50.1.2.1
die omgang met die Woord;

50.1.2.2
persoonlike geloofsoortuiging;

50.1.2.3
kennis van die leer van die N G Kerk;

50.1.2.4
volhardende geloofslewe.

50.1.3
Die kerkraad is direk verantwoordelik vir die daarstelling en instandhouding van die kategeseskool en die aanstelling en toerusting van die leierkategeet, sekretaresse(s) en kategete.

50.1.4
Die junior kategese strek normaalweg oor ses jaar vanaf die kind se eerste skooljaar.  Die senior kategese strek normaalweg oor vier jaar vanaf die kind se sewende skooljaar.  Die belydenisklas duur normaalweg een volle jaar na voltooiing van die volle leergang van die junior en senior kategese.

50.1.5
Die kategesemateriaal wat in opdrag van die Algemene Sinode uitgegee word, word as handleiding by die kategese gebruik.

50.1.6
Volwassenes wat belydenis van geloof wil aflê, kan by die belydenisklas inskakel.  Waar dit nie prakties moontlik is nie, kan hulle 'n afsonderlike klas vorm waar die voorgeskrewe kursusmateriaal vir volwassenes gehanteer word.

50.1.7
Tydens die kategesetydperk moet 'n persoonlike gesprek of gesprekke met elke katkisant gevoer word waarin die noodsaaklikheid van wedergeboorte, bekering, geloofsekerheid en toewyding aan Christus beklemtoon word en navraag gedoen word oor elkeen  se persoonlike verhouding met Jesus Christus.

50.2
Toelating tot belydenis van geloof XE "Toelating tot belydenis van geloof" 
50.2.1
Die formele onderrig in die belydenisklas word normaalweg in die graad 11‑skooljaar gedoen.  Hierdie onderrig geskied tot aan die einde van die betrokke jaar of vroeg in die volgende jaar.  Die sertifikaat wat die Algemene Jeugkommissie hiervoor beskikbaar stel, kan aan die einde van die jaar aan die katkisante wat die belydenisklas voltooi het, oorhandig word.

50.2.2
Na 'n tydperk wat deur die kerkraad bepaal word, kan katkisante wat graag belydenis van geloof wil aflê, hulle aanmeld, waarna hulle individueel voor 'n kommissie van die kerkraad verskyn om getuienis van hulle geloof, hulle persoonlike verhouding met Jesus Christus en hulle diensbaarheid te lewer.  Indien die kommissie tevrede is, word toelating tot belydenisaflegging gegee.  Geleentheid tot belydenisaflegging kan voor elke nagmaalsviering gegee word.

50.2.3
Die kommissie van die kerkraad wat die finale ondersoek hanteer, behoort waar moontlik, die wyksouderling in te sluit.  Dit is wenslik dat die ouers ook teenwoordig is.

50.2.4
Katkisante wat op skool nie normaalweg vorder nie of wat vroeë skoolverlaters is, word op 'n ad hoc‑basis gehanteer.

50.2.5
Voor 'n katkisant toegelaat kan word om belydenis van geloof af te lê, moet bevestiging verkry word of die betrokke katkisant gedoop is deur seker te maak dat hy/sy as dooplidmaat van die gemeente ingeskryf is.  Indien dit nie die geval is nie, moet die bewys van dooplidmaatskap betyds aangevra en deur die katkisant ingelewer word.  Waar kinders in 'n ander kerkgenootskap gedoop is, kan die doopseel ingelewer word in ooreenstemming met die besluit van die Algemene Sinode. (Vgl Die Regelement vir Die N G Kerk en ander Christelike Kerke en Groepe, Die  Kerkorde, Algemene Sinode, 2007, p 112).

50.3
Aflê van belydenis van geloof XE "Aflê van belydenis van geloof" 
50.3.1
Die afneem van belydenis van geloof geskied deur die leraar en in 'n vakante gemeente deur die konsulent of 'n ander leraar van die kerkverband deur die konsulent daartoe versoek en met toestemming van die kerkraad.

50.3.2
Die katkisant wat aan al die vereistes voldoen en deur die kerkraad toegelaat is, lê tydens 'n erediens belydenis van geloof voor die gemeente af.  Die belydenis vind plaas deurdat elke katkisant afsonderlik hardop antwoord op die vrae in die Formulier vir die openbare belydenis van geloof.

50.3.3
Katkisante wat nie bewys van hulle doop kan lewer nie, word gedoop met gebruikmaking van die Formulier vir die bediening van die doop aan volwassenes by die belydenis van geloof. Hulle antwoord nie weer op die vrae in die Formulier vir die openbare belydenis van geloof nie.

50.3.4
Indien katkisante wat aan al die vereistes voldoen en katkisante wat nie bewys van hulle doop kan lewer nie saam belydenis van geloof aflê, word die Formulier vir die Openbare belydenis van geloof vir albei groepe gebruik.

50.3.5
Nadat die katkisante belydenis van geloof afgelê het, word hulle belydende lidmate van die gemeente met al die regte en voorregte daaraan verbonde.

50.3.6
Katkisante wat in 'n ander gemeente as die waartoe hulle behoort, die kategese wil bywoon en/of belydenis van geloof wil aflê, moet verlof van die betrokke kerkrade daartoe ontvang.

50.4
Bediening aan dooplidmate in skoolkoshuise XE "Bediening aan dooplidmate in skoolkoshuise" 
50.4.1
Ouers, tuisgemeentes van koshuiskinders asook die gemeentes waarin die koshuise val, moet steeds gesamentlik en met wedersydse oorlegpleging en ooreenkomste die verantwoordelikheid teenoor elke kind aanvaar vir:

50.4.1.1
volledige en ononderbroke kategese;

50.4.1.2
gereelde Woordbediening;

50.4.1.3
doeltreffende pastorale versorging;

50.4.1.4
effektiewe kerklike toesig.

50.4.2
Koshuiskinders wat gereeld naweke huis toe gaan, word gereken as dooplidmate van die gemeente waar hulle ouers woon.  Dit geld ook vir kategese en statistiese doeleindes.

50.4.3
Koshuiskinders wat slegs af en toe of selde huis toe gaan, skakel volledig by die koshuisgemeente in.

50.4.4
Dooplidmate word vir statistiese doeleindes gereken tot die gemeente waar hulle ouers woon, behalwe in die volgende uitsonderingsgevalle:  gekommitteerde kinders, kinders in pleegsorg en kinders vanuit die buiteland.  Hulle word as dooplidmate van die koshuisgemeente gereken.

50.4.5
Onderlinge ooreenkomste moet op inisiatief van die ouers en die kerkraad van die tuisgemeente met die kerkraad van die koshuisgemeente getref word ten einde die beste pastorale versorging en toesig te verseker.

50.5
Jeugkommissies XE "Jeugkommissies" 
50.5.1
Die jeugkommissies van kerkrade, ringe en die Sinode bestudeer, bevorder en koördineer alle werk ten opsigte van die jeug met die doel om elke doop‑ en jong belydende lidmaat by die jeugwerksaamhede van die gemeente in te skakel.

50.5.2
Die Sinodale Jeugkommissie benoem subkommissies om opdragte ten opsigte van die onderskeie terreine van die jeugwerk uit te voer.

4.4
Die herderlike sorg XE "Die herderlike sorg" 
Artikel 51

Die bedienaars van die Woord, ouderlinge en diakens moet deur die behartiging van getroue huisbesoek die herderlike sorg uitstrek tot alle lidmate van die gemeente, in besonder behoeftiges, siekes en oues van dae. Hulle moet besoek, bemoedig, vertroos en ondersteun word. Voorts moet lidmate voortdurend gewaarsku word teen valse leringe en dwalinge, teen wêreldsgesindheid en goddelose lewenspraktyke.

4.5
Gemeentebediening XE "Gemeentebediening" 
Artikel 52

52.1
Die Kerk rig hom deur middel van gemeentebediening tot die lidmate ten einde die gemeente op te bou tot vervulling van sy dienswerk.

52.2 Die Kerk rig hom deur intensiewe gespesialiseerde gemeentebediening tot kerkvervreemdes wat formeel nog lidmate is ten einde hulle daadwerklik te bereik en hulle tot gemeenskap met Christus te bring.

52.3 Waar die omvang en ander omstandighede van die werk dit vereis, word dit in kerkverband onderneem.

Bepaling 52

Kommissies vir gemeentebediening

52.1
Met die oog op die verantwoordelikheid van die kerk ten opsigte van gemeentebediening benoem kerkrade, ringe en die Sinode elk 'n kommissie om in aansluiting met mekaar die taak van die kerk in hierdie verband te behartig.

4.6
Sending/Getuienis XE "Sending/Getuienis" 
Artikel 53

53.1
Sending is die heilshandeling van die drie-enige God, Vader, Seun en Heilige Gees met die wêreld, waardeur Hy uit die hele menslike geslag vir Hom 'n gemeente deur sy Woord en Gees vergader.

Deur dié gemeente

laat God sy Woord aan die gevalle wêreld verkondig,

bring Hy die gemeenskap van die heiliges uit alle nasies tot stand en

laat Hy diens aan die wêreld in nood lewer,

laat Hy sy opdrag om die skepping te bewaar en te bewerk sigbaar tot uitdrukking kom, en

word sy geregtigheid aan die samelewing en wêreld verkondig.


So laat Hy sy koninkryk kom tot aan die voleinding van die wêreld.

53.2
Deur sending bedien die kerk die evangelie in al sy dimensies aan mense buite die kerk.

53.3
Sending is die roeping van elke lidmaat asook die gemeente. Waar die omvang en ander omstandighede van die werk dit vereis, word dit in kerkverband van ring en sinode onderneem.

4.7
Diens van barmhartigheid XE "Diens van barmhartigheid" 
Artikel 54

54.1
Die Kerk moet met priesterlike bewoënheid omsien na die armes en ander sorgbehoewendes deur hulle te help, te troos en geestelik op te hef.

54.2
Waar die omvang en ander omstandighede van die werk dit vereis, onderneem die gemeentes in kerkverband van ring en sinode barmhartigheidsbediening.

Bepaling 54

54.1
Daar word in elke gemeente 'n diakonie gekonstitueer met die oog op die diens van barmhartigheid.

54.2
Die ringskommissie vir die diens van barmhartigheid koördineer die arbeid van die verskillende diakonieë.

54.3
Die Sinodale Kommissie vir die Diens van Barmhartigheid gee aandag aan die lewering van die nodige barmhartigheidsdienste deur middel van gesins‑, kinder‑ en inrigtingsorg aan alle soorte sorgbehoewendes.  Hy dien as skakel tussen die kerk en die staat in belang van die maatskaplike sorg en bevorder die opleiding van maatskaplike werkers wat in diens van die kerk gebruik kan word.  Die Kommissie lewer aan die Sinode verslag van sy werksaamhede.

54.4
Die predikant in sinodale diens met die oog op die diens van barmhartigheid tree as skriba van hierdie kommissie op.

4.8
Die dienswerk van die gelowiges XE "Die dienswerk van die gelowiges" 
Artikel 55

55.1
Dit is noodsaaklik dat die lidmate van die gemeente geaktiveer word om werksaam te wees ten opsigte van die Skriftuurlike opdragte tot opbouing van die liggaam van Christus en die uitbreiding van die Koninkryk van God.

55.2
Hierdie dienswerk van die gelowiges kan ongeorganiseerd en spontaan geskied, maar behoort ook ter wille van die groter krag en doeltreffender funksionering daarvan kerklik georganiseer te word. Sodanige organisasie moet egter altyd geskied met toepaslike verantwoording aan die kerkraad, ring en sinode.

Die Kerk het die onvervreembare reg om sy eie lidmate vir bepaalde werksaamhede te organiseer deur kommissies van die kerkraad, ring óf sinode óf te laat organiseer deur organisasies wat van die Kerk daartoe opdrag gekry het.

55.4
Waar daar kerklike organisasies vir bepaalde dienswerk bestaan in sinodale en algemeen-sinodale verband, behoort alle georganiseerde dienswerk op daardie terrein daarby in te skakel.

55.5
Organisasies wat in hierdie verband tot stand kom, lê hulle bepalinge aan die betrokke kerkvergadering vir goedkeuring voor. Die voorlegging geskied deur die kerklike kommissie wat verantwoordelik is vir die afdeling van die Kerk se werk waarby die organisasie die nouste betrokke is.

4.9
Leer en aktuele sake XE "Leer en aktuele sake" 
Artikel 56

Die Kerk beywer hom vir Skrifgefundeerde beskouinge ten opsigte van aktuele, leerstellige en etiese aangeleenthede en die bevordering van 'n sedelik gesonde openbare lewe.

Bepaling 56

Dit is die kommissies vir leer en aktuele sake van kerkrade, ringe en die Sinode se taak om maatskaplike euwels en gevare vir die sedelike lewe te bestudeer en inligting daaromtrent te versprei met die oog op die bestryding daarvan.
4.10
Rentmeesterskap XE "Rentmeesterskap"  

Artikel 57

Elke kerkvergadering maak die nodige voorsiening vir die sorgvuldige beheer van die stoflike aangeleenthede van die Kerk en doen jaarliks verslag van sy rentmeesterskap aan die gemeente, ring, sinode of Algemene Sinode, soos die geval mag wees.

Bepaling 57

57.1
Gemeentelike eiendom, goedere en fondse XE "Gemeentelike eiendom, goedere en fondse"  (Vgl Die Kerkorde 2007, p81-83)
57.1.1
Elke gemeente is 'n regspersoon en die kerkraad of sy gemagtigde(s) is sy orgaan.

57.1.2
Die N G Kerk NN is dus die eienaar van alle roerende en onroerende bates wat deur die kerkraad verkry en beheer word en vaste eiendom word in die naam van DIE N G GEMEENTE NN geregistreer.

57.1.3
Eiendom, goedere en fondse word deur die kerkraad geadministreer met jaarlikse verslag aan die gemeente en die ring.

57.1.4
Die kerkraad moet jaarliks, aan die einde van die finansiële jaar (1 Maart tot 28 Februarie), 'n oorsig oor die gemeentelike finansies en die begroting vir die volgende boekjaar op die voorgeskrewe finansiële state aan die ring voorlê.  Hierdie state moet deur die voorsitter en skriba van die kerkraad onderteken word en gesertifiseer wees deur 'n ouditeur, indien moontlik 'n geoktrooieerde ouditeur wat kragtens die Wet op Openbare Rekenmeesters en Ouditeurs van 1991 (Wet no 80 van 1991) geregistreer is.

57.1.5
Die kerkraad is daarvoor verantwoordelik om sy verpligtinge in verband met die werksaamhede van die ring en die Sinode na te kom.

57.1.6
Die kerkraad is bevoeg om enige regshandeling wat verband hou met die verkryging, beskikking, vervreemding, beswaring of versekering van die betrokke bates te verrig met insluiting van die volgende:

57.1.6.1
om eiendom, roerend en onroerend, te verkry deur skenking, erflating, aankoop, huur of op enige ander wyse;

57.1.6.2
om eiendom, roerend en onroerend, te verkoop, te verruil, te skenk of op enige ander manier te vervreem, te verbind, in pand, as sekuriteit of as borg te gee of op enige ander wyse te beswaar;

57.1.6.3
om geld onder sy beheer te belê by erkende banke of bouverenigings, of uit te leen op eerste verband oor vaste eiendom of ander sekuriteit wat hy mag goeddink en om sodanige beleggings te gelde te maak, op te vra, te kanselleer, te sedeer, te verander of andersins daarmee te handel.

57.1.7
Die kerkraad tree op in alle regsgedinge of dispute oor eiendom, goedere en fondse sonder meer bepaalde lasgewing, sowel eisend as verwerend, en ten behoewe van die gemeente.  Die kerkraad behoort in sodanige situasies die advies van die Sinodale Regskommissie te verkry.

57.1.8
Fondse wat deur diensaksies ingesamel word, word in die gemeentekas gestort en onder die naam van die betrokke diensaksie in die boeke van die kerkraad opgeteken.  Uitbetalings geskied op versoek van die diensaksie en gemeentekomitee en word as uitbetaling deur die kerkraad getoon.  Aan die einde van die boekjaar lê die betrokke diensaksie die voorgenome besteding van hulle fondse, volgens keuse, aan die kerkraad vir goedkeuring voor.  Die diensaksie mag 'n analiseboek vir eie informasie ten opsigte van alle inkomste en betalings hou, maar dit vorm nie deel van die boekhouding van die kerkraad nie.

57.2
Eiendom, goedere en fondse van die ring XE "Eiendom, goedere en fondse van die ring"  (Vgl Die Kerkorde 2007, p.79-81)
57.2.1
Die N G Kerk in ringsverband is 'n regspersoon en die ringsvergadering of sy gevolmagtigde(s) is sy orgaan.

57.2.2
Die N G Ring NN is die eienaar van alle roerende en onroerende bates wat deur die ring verkry en beheer word en vaste eiendom word in die naam van DIE N G RING NN geregistreer.

57.2.3
Eiendom, goedere en fondse word geadministreer deur 'n kommissie(s) deur die ring benoem en met verslag aan die ring.

57.2.4
Hierdie kommissie(s) is bevoeg om in opdrag van die ring enige regshandeling wat verband hou met die verkryging, beskikking, vervreemding, beswaring of versekering van die betrokke bates te verrig met insluiting van die volgende:

57.2.4.1
om eiendom, roerend en onroerend, te verkry deur skenking, erflating, aankoop, huur of op enige ander wyse;

57.2.4.2
om eiendom, roerend en onroerend, te verkoop, te verruil, te skenk of op enige ander manier te vervreem, te verbind, in pand, as sekuriteit of as borg te gee of op enige ander wyse te beswaaar;

57.2.4.3
om geld onder sy beheer te belê by erkende banke of bouverenigings, of uit te leen op eerste verband oor vaste eiendom of ander sekuriteit wat hy mag goed dink en om sodanige beleggings te gelde te maak, op te vra, te kanselleer, te sedeer, te verander of andersins daarmee te handel.

57.2.5
Die kommissie(s) hierbo vermeld in Bepaling 57.2.3 tree in alle regsgedinge of dispute oor eiendom, goedere en fondse sonder meer bepaalde lasgewing, sowel eisend as verwerend, en ten behoewe van die ring op met goedkeuring van die ring of ringskommissie.  Die ring moet in sodanige situasies die advies van die Sinodale Regskommissie verkry.

57.2.6
Die ring roep fondse in die lewe vir die werksaamhede wat deur hom onderneem word.  Al die gemeentes dra op eweredige basis tot hierdie fondse by.

57.3
Sinodale eiendom, goedere en fondse XE "Sinodale eiendom, goedere en fondse"  (vgl Die Kerkorde 2007, p77-79)

57.3.1
Die N G Kerk in sinodale verband is 'n regspersoon en die sinode of sy gevolmagtigde(s) is sy orgaan.

57.3.2
Die N G Kerk in Wes‑Transvaal is dus die eienaar van alle roerende en onroerende bates wat deur die sinode verkry en beheer word.

57.3.3
Alle eiendom wat tans geregistreer is in die naam van die N G Kerk van Transvaal, wat as regspersoon bly voortbestaan, bly aldus geregistreer.

57.3.4
Alle eiendom wat geskenk of bemaak word aan die N G Kerk van Transvaal, word ook aldus (in die naam van die N G Kerk van Transvaal) geregistreer.

57.3.5
By die verkryging van nuwe eiendom of by die oprigting of verkryging van administrasie, of soortgelyke eiendom, vind die registrasie plaas in die naam van die N G KERK VAN TRANSVAAL ingevolge die Akte van Verdeling in 1961 en die toepassing daarvan tot dusver.

57.3.6
Geboue en ander vaste bates wat vir die doeleindes van die diens van barmhartigheid gebruik word, word in die naam van die Sinodale Kommissie vir die Diens van Barmhartigheid, Wes‑ Transvaal en/of NG Welsyn Gauteng en/of NG Welsyn Noordwes geregistreer.

57.3.7
Die Sinode van Wes‑Transvaal is bevoeg om enige regshandeling wat verband hou met die verkryging, beskikking, vervreemding, beswaring of versekering van die betrokke bates te verrig met insluiting van die volgende:

57.3.7.1
om eiendom, roerend en onroerend, te verkry deur skenking, erflating, aankoop, huur of op enige ander wyse;

57.3.7.2
om eiendom, roerend en onroerend, te verkoop, te verruil, te skenk of op enige ander manier te vervreem, te verbind, in pand, as sekuriteit of as borg te gee of op enige ander wyse te beswaar;

57.3.7.3
om geld onder sy beheer te belê by erkende banke of bouverenigings, of uit te leen op eerste verband oor vaste eiendom of ander sekuriteit wat hy mag goed dink en om sodanige beleggings te gelde te maak, op te vra, te kanselleer, te sedeer, te verander of andersins daarmee te handel;

57.3.7.4
in alle regsgedinge of dispute oor eiendom, goedere en fondse sonder meer bepaalde lasgewing, sowel eisend as verwerend op te tree na raadpleging met die Sinodale Regskommissie;

57.3.7.5
om fondse in die lewe te roep en te administreer om te voorsien in die uitgawes van die Sinode en vir die instandhouding van die Kerkkantoor;

57.3.7.6
om fondse in die lewe te roep en te onderhou vir die verskillende werksaamhede wat die Sinode onderneem.  Die onkoste van kommissies waarvoor daar afsonderlike fondse bestaan, word uit daardie fondse gedra.

57.3.8
Eiendom soos bedoel in 57.3.3 ‑ 57.3.5 word deur die Sinodale Kerkkantoor kommissie geadministreer.

57.3.9
Eiendom soos bedoel in 57.3.6 word deur die Sinodale Kommissie vir die Diens van Barmhartigheid en/of NG Welsyn Gauteng en/of NG Welsyn Noordwes in ooreenstemming met die Reglement van die Sinodale Kommissie vir die Diens van Barmhartigheid met verantwoording aan die Sinode geadministreer.

57.3.10
Die Sinodale Kerkkantoorkommissie beskik oor al die bevoegdhede wat in 57.3.7 aangedui word.

57.4
Gesamentlike werksaamhede XE "Gesamentlike werksaamhede" 

Waar twee of meer gemeentes of ringe saam 'n bepaalde werksaamheid onderneem, administreer die kommissie wat met die beheer oor die werksaamheid belas is,die fondse wat daarvoor nodig is met verslag aan die betrokke kerkvergaderinge.  Vaste eiendom word geregistreer in die naam van een van die kerkrade of ringe wat dit in trust hou.

Artikel 58

Diensverhoudinge XE "Diensverhoudinge" 
58.1
Werknemers anders as predikante in diens van ‘n gemeente of die kerkverband se diensverhouding, word per diensooreenkoms gereël.

58.2
Vir die diensverhouding van predikante sien  Art. 12.

58.3
In geval van wangedrag deur werknemers, anders as predikante, tree die verantwoordelike kerkvergadering op in gevolge die diensooreenkoms en indien nodig die prosedure van die kerklike tug.

HOOFSTUK 5 XE "HOOFSTUK 5" 
KERKLIKE OPSIG EN TUG XE "KERKLIKE OPSIG EN TUG" 
Artikel 59
59.1
Kerklike opsig word gehou en kerklike tug uitgeoefen

59.1.1
tot eer van God;

59.1.2
tot heil van die Kerk;

59.1.3
tot behoud van die sondaar;

59.2
volgens voorskrifte van

59.2.1
die Woord van God;

59.2.2
die Belydenisskrifte;

59.2.3
die Kerkorde en ander bepalinge van die Kerk.

Artikel 60

60.1
Die kerklike opsig en tug dra 'n geestelike karakter en pas by die kerk as 'n geloofs- en liefdesgemeenskap.  Opsig en tug word dus op 'n kerklike wyse en met geestelike middele uitgeoefen.

60.2
Die amptelike uitoefening van die tug deur kerkvergaderinge of hulle gevolmagtigdes vervang nie die roeping van die gelowiges tot onderlinge vermaning nie, maar vul dit aan.

60.3 
Amptelike kerklike opsig en tug is pastoraal-kerkregtelik van aard en moet uit 'n Bybelse en geestelike oogpunt billik en regverdig toegepas word.

Artikel 61

Tugwaardige sondes XE "Tugwaardige sondes" 
61.1
Tugwaardige sondes is sondes wat indruis teen die Woord van God en die belydenis van die Kerk.

61.2
Sondes wat openbare aanstoot gee of wat na aanleiding van die voorskrifte van Matteus 18:15 - 17 onder die aandag van die Kerk kom, stel die oortreder(s) bloot aan 'n amptelike tugondersoek.

61.3
Wangedrag deur werknemers van die kerk in terme van diensverhoudinge kan ook tugwaardige sondes wees.

61.4
Die kerklike opsig gaan oor die hele lewenswandel (leer en lewe) van al die lidmate (doop en belydend) van die gemeente, ampsdraers ingesluit.

Artikel 62

62.1 
Alle doop- en belydende lidmate van die gemeente val onder die opsig en tug van die kerkraad.

62.2
Alle ouderlinge, diakens en predikante wat emeriti en proponente insluit, staan onder die opsig en tug van die ring, sonder om die opsig van die kerkraad oor sy ampsdraers uit te sluit (vgl. Art. 31.7).

62.3
Predikante in diens van die kerkverband (waarby teologiese dosente ingesluit word), staan wat hulle leer en lewe betref onder die opsig en tug van die ring binne wie se gebied hulle lidmaat is van ‘n gemeente.

Artikel 63

Die amptelike ondersoek XE "Die amptelike ondersoek" 
63.1
Die Ondersoekliggaam XE "Die Ondersoekliggaam" 
63.1.1
Amptelike ondersoeke van beweerde tugwaardige sondes word deur ‘n ondersoekliggaam gehanteer wat of die kerkvergadering self kan wees of ‘n gevolmagtigde kommissie van die kerkvergadering.

63.1.2
Elke kerkvergadering met tugverantwoordelikheid, besluit of die vergadering self tugondersoeke gaan doen en of daar van ‘n gevolmagtigde kommissie gebruik gemaak gaan word.

63.1.3
Indien ‘n kerkraad van ‘n gevolmagtigde kommissie as ondersoekliggaam gebruik maak om ‘n amptelike tugondersoek te hanteer, wys hy ‘n kommissie van ten minste vyf lede aan.  Hierdie kommissie word saamgestel uit minstens drie ouderlinge van die gemeente.  Ander kundige lidmate van binne of buite die gemeente kan ook telkens na behoefte op die kommissie gekoöpteer word as volwaardige lede.

63.1.4
Indien ‘n ring van ‘n gevolmagtigde kommissie gebruik maak as ondersoekliggaam, wys hy ‘n kommissie van ten minste vyf lidmate aan waarvan ten minste drie lede van die ringsvergadering moet wees.  Ander kundige lidmate van binne of buite die ring kan ook telkens na behoefte op die kommissie gekoöpteer word as volwaardige lede.

63.1.5
Indien ‘n kerkvergadering (kerkraad of ring) besluit om self as amptelike ondersoekliggaam op te tree, kan kundige lidmate van binne of buite die gemeente na behoefte as volle lede van die ondersoekliggaam benoem word.

63.1.6
‘n Lid van ‘n ondersoekliggaam wat aan ‘n ondersoek deelneem, behou sittingsreg in die vergadering tot die ondersoek voltooi is al sou die lid se ampstermyn in die betrokke kerkvergadering tydens die duur van die ondersoek verstryk.

63.1.7
As ‘n situasie ontstaan waardeur of die ondersoekliggaam of die geïmpliseerde voel dat ‘n regverdige en billike ondersoek nie kan plaasvind met die huidige samestelling van die ondersoekliggaam nie, het beide die reg om, met opgaaf van redes, aansoek te doen dat ‘n ander ondersoekliggaam die ondersoek doen.

63.7.1
In geval van ‘n ondersoek deur die kerkraad of sy gevolmagtigde kommissie wend hulle hul tot die ring/ringskommissie 

63.7.2
In geval van ‘n ondersoek deur die ring of sy gevolmagtigde kommissie wend hulle hul tot die Sinodale Kommissie/die moderatuur om ‘n ander ondersoekliggaam aan te wys.

63.2
Aanmelding van ‘n klag, gerug of ‘n verslag XE "Aanmelding van ‘n klag, gerug of ‘n verslag" 
63.2.1
Die sondes waarna Artikel 61.2 verwys, kom op een van drie maniere voor die  betrokke kerkvergadering of sy gevolmagtigde:

63.2.1.1   deur ‘n nadelige gerug of

63.2.1.2   ‘n skriftelike klag of

63.2.1.3   ‘n verslag aan die kerkvergadering wat voortvloei uit amptelike werksaamhede.

63.3
Aanvanklike hantering van ‘n klag, gerug of verslag XE "Aanvanklike hantering van ‘n klag, gerug of verslag" 
63.3.1
By ontvangs van ‘n klag, gerug of verslag en vóórdat besluit word om dit amptelik in behandeling te neem:

63.3.1.1
Word die kerkvergadering of die gevolmagtigde kommissie gesuiwer van die persone oor wie die klag gerug of verslag gaan asook van die klaer of aanbringer van die gerug of verslag;

63.3.1.2
Stel die kerkvergadering of sy gevolmagtigde kommissie, eers vas of die klag, gerug of verslag tot ‘n amptelike ondersoek van beweerde tugwaardige sonde sou kon lei;

63.3.1.3
‘n Kerkvergadering of sy gevolmagtigde kommissie kan eers probeer om, waar toepaslik, die saak deur herderlike sorg, versoeningsaksie, of die hantering daarvan as ‘n geskil op te los.  Indien so ‘n proses nie die gewensde resultaat lewer nie, gaan die ondersoek amptelik voort;

63.3.1.4
Indien besluit word om ‘n beweerde tugwaardige sonde nie amptelik te ondersoek nie, moet die klaer of aanbringer van die gerug of verslag, asook die persoon oor wie die klag of gerug gaan, waar nodig skriftelik in kennis gestel word;

63.3.1.5
‘n Klag, gerug of verslag wat ontvang word, word nadat dit ter tafel geneem is, die besit van die betrokke kerkvergadering of sy gevolmagtigde kommissie en kan nie sonder toestemming van die betrokke kerkvergadering of sy gevolmagtigde kommissie teruggetrek word nie.

63.3.1.6 Indien besluit word om die beweerde tugwaardige sonde amptelik te ondersoek, word die inhoud op skrif gestel.

63.3.1.7 
Indien ’n ampsdraer voor of tydens ŉ ondersoek na aanleiding van ŉ tugklag of gerug teenhom/haar bedank, die bevoegde kerkvergadering voortgaan om die ondersoek te hanteer en die nodige besluit(e) te neem.
63.4
Opskrifstelling XE "Opskrifstelling" 
63.4.1
Die aangewese ondersoekliggaam is verantwoordelik vir die opskrifstelling van die gerug.

63.4.2
In die geval van ‘n klag kan die ondersoekliggaam die klaer adviseer met betrekking tot die formulering van die klag.  Dit geskied met goedkeuring van die klaer.

63.4.3
In die geval van ‘n verslag formuleer die ondersoekliggaam self die beweerde sonde wat ondersoek moet word.

63.4.4
‘n Geformuleerde klag wat ondersoek word moet skriftelik die aard, plek en tyd van die beweerde sonde vermeld.

63.5
Besorging van klag of gerug XE "Besorging van klag of gerug" 

Die inhoud van die geformuleerde klag of gerug moet ‘n redelike tyd vóór die ondersoek daarvan, skriftelik aan die aangeklaagde of geïmpliseerde besorg word.

63.6
Die moontlikheid van stuiting XE "Die moontlikheid van stuiting" 
63.6.1
By beweerde ergerlike wangedrag
 deur ‘n ampsdraer (vgl. Art. 61) mag die ring of sy gevolmagtigde kommissie na ontvangs van die klag, die verslag, of na kennisname van die gerug, die betrokkene in die diens stuit.  Die betrokke vergadering moet die geïmpliseerde ampsdraer vooraf skriftelik kennis gee van die voorneme om hom/haar in die amp te stuit.  Hierdie kennisgewing moet ‘n bondige uiteensetting bevat van die beweerde ergerlike wangedrag en die betrokkene uitnooi om skriftelike vertoë te rig voordat ‘n besluit tot stuiting gefinaliseer word.

63.6.2
Hierdie stuiting geskied met kennisgewing aan die betrokkene en die instansie in wie se diens hy/sy staan.

63.6.3
Kerklik gesproke is stuiting nie ‘n tugmaatreël nie.  Stuiting dien tot beskerming van die gemeente en/of individu(e) wat betrokke is in die ondersoek en die maatreël het betrekking op die uitoefening van ampsbevoegdhede tydens die ondersoek.

63.7
Die moontlikheid van ‘n voorlopige ondersoek XE "Die moontlikheid van ‘n voorlopige ondersoek" 
63.7.1
Die ondersoekliggaam kan ‘n voorlopige ondersoek deur van sy lede laat doen.

63.7.1.1
Die lede wat die voorlopige ondersoek doen, berei ‘n verslag voor vir die ondersoekliggaam wat tot ‘n bevinding(e) moet kom.

63.7.1.2
Die verslag moet slegs feitelike inligting betreffende die voorlopige ondersoek bevat, dws:

63.7.1.2.1
‘n beskrywing van die inhoud en verloop van die ondersoek;

63.7.1.2.2
stawende materiaal (notules, dokumente ens.)

63.7.2
Die verslag mag geen bevinding(e) na aanleiding van die ondersoek of aanbevelings betreffende skuld of onskuld en moontlike tugmaatreëls bevat nie.

63.7.3
Die vereistes vir die voorlopige ondersoek is dieselfde as dié vir die ondersoekliggaam wat tot ‘n bevinding(e) en besluite moet kom.

63.7.4
Deelname aan so ‘n voorlopige ondersoek ontneem die lede nie van sittingsreg aan die ondersoekvergadering wat die saak hanteer nie.

63.8
Vereistes vir ‘n tugondersoek XE "Vereistes vir ‘n tugondersoek" 

Ooreenkomstig Art. 59.2 en om gestalte te gee aan Art. 60.3, moet kerkvergaderings of hulle gevolmagtigdes aan die volgende uitvoering gee tydens die ondersoek:

63.8.1
Suiwering van die ondersoekliggaam


Niemand met ‘n botsende belang ten opsigte van die saak wat ondersoek word, mag deel wees van ‘n liggaam wat ‘n tugondersoek doen en besluite daaroor neem nie.  Die ondersoekliggaam moet dus gesuiwer word van persone soos die partye (die klaer(s) en die aangeklaagde(s)), hulle getuies, persone wat in die eerste of tweede graad aan die partye verwant is en ander persone wat een of ander persoonlike belang by die saak het.

63.8.2
Vergaderings wat tugondersoeke doen, is geslote vergaderings.

63.8.3
Klaer(s), aangeklaagde(s) en getuies moet voldoende geleentheid kry om hulle saak te stel. 

63.8.4
Die partye is nie geregtig op iemand wat namens hulle optree nie, maar kan bygestaan word deur ‘n lidmaat van die eie of ‘n ander gemeente.

63.8.5
Die ondersoek van ‘n beweerde tugwaardige sonde vind deurentyd plaas in die teenwoordigheid van die klaer(s) en die aangeklaagde(s).  Vrae deur al die aanwesiges kan oor en weer gestel word.  Die betrokke vergadering kan self ook getuies oproep en getuienis aanbied om tot ‘n behoorlike bevinding in sy ondersoek te kom.  Die partye self kan in die loop van die saak verdere getuienis aanbied om lig op die saak te werp.

63.8.6
Indien enige van die partye weier om voor die betrokke ondersoekliggaam te verskyn of die voortgang van die ondersoek verhinder kan die ondersoekliggaam met opgaaf van redes die ondersoek in sy/haar afwesigheid voortgesit.

63.8.7
Die lede van ‘n ondersoekliggaam wat tot ’n bevinding(e) en besluite in ‘n tugsaak kom, moet almal vir die volle duur van die ondersoek teenwoordig wees.

63.8.8
Ná die ondersoek maak die gesuiwerde ondersoekliggaam in afwesigheid van die partye sy bevindinge en neem besluite.

63.8.9
Die bevindinge en besluite tot tugmaatreëls van kerkvergaderinge of hulle gevolmagtigde ondersoekliggame moet met opgaaf van redes gepaard gaan.

63.8.10
Die koste van ‘n tugondersoek kom op die rekening van die betrokke kerkvergadering, met dien verstande dat die partye self vir die koste van hulle getuies verantwoordelik is.

Artikel 64

Tugmaatreëls XE "Tugmaatreëls" 
64.1 Die onderstaande tugmaatreëls kan deur ondersoekliggame toegepas word.
 

64.2
Dooplidmate

64.2.1
'n bestraffing in 'n privaatgesprek of ter vergadering van die ondersoekliggaam;

64.2.2
sensuur wat bestaan uit onthouding van die nagmaal en/of weerhouding van die aflegging van belydenis van geloof;

64.2.3
afsnyding van die gemeente deur die gebruik van die betrokke formulier.

64.3 
Belydende lidmate

64.3.1 
'n bestraffing in 'n privaatgesprek of ter vergadering van die ondersoekliggaam;

64.3.2 sensuur wat bestaan uit die onthouding van die sakramente en die opskorting van ander lidmaatsregte;

64.3.3
afsnyding van die gemeente nadat sensuur en voortgesette herderlike sorg nie tot berou gelei het nie, en deur die gebruik van die betrokke formulier.

64.4
Ouderlinge en diakens

64.4.1
'n bestraffing in 'n privaatgesprek of ter vergadering van die ondersoekliggaam;

64.4.2
skorsing met of sonder onthouding van die sakramente en met of sonder opskorting van lidmaatsregte totdat daar bewys van grondige berou is;

64.4.3
afsetting uit die diens met opskorting van lidmaatsregte en onthouding van die sakramente.

64.5
Evangeliedienaars

64.5.1
'n bestraffing in 'n privaatgesprek of ter vergadering van die ondersoekliggaam;

64.5.2
skorsing vir 'n vasgestelde tydperk met een of meer van die volgende maatreëls:

64.5.2.1  opskorting van lidmaatsregte;

64.5.2.2  onthouding van die sakramente;

64.5.2.3  gedeeltelike of volle weerhouding van lewensonderhoud en toelaes.

64.5.3 Indien die ondersoekliggaam nie oortuig is van die egtheid van die berou nie, kan hierdie skorsing verleng word.

64.5.4
Ontslag met een of meer van die maatreëls: opskorting van lidmaatsregte en/of onthouding van die sakramente.  Ontslag kan wees:

64.5.4.1
ontslag uit die diens van die gemeente of uit die diens van die kerkverband;

64.5.4.2
ontslag uit die diens van die gemeente of uit die diens van die kerkverband met die aanbeveling aan die Algemene Sinode of sy gevolmagtigde kommissie dat die betrokke leraar se bevoegdheid opgeskort word;

ontslag uit die diens van die gemeente of uit die diens van die kerkverband met die aanbevelings dat die Algemene Sinode of sy gevolmagtigde kommissie die leraar se bevoegdheid beeïndig wat die nietigverklaring van die akte van legitimasie insluit.

Artikel 65

Appèlle

65.1
Ooreenkomstig Artikel 23 kan daar teen die bevindinge en tugmaatreëls van tugliggame geappelleer word.

65.2
Oor leerstellige sake en bevoegdheidsaangeleenthede van gelegitimeerdes kan tot by die Algemene Sinode geappelleer word (vgl Art. 44.4).

65.3 Oor ander sake wat met die tug verband hou, kan daar nie verder as die sinode geappelleer word nie.

Artikel 66

Opheffing van Tugmaatreëls XE "Opheffing van Tugmaatreëls" 
66.1 
Tugmaatreëls het berou en inkeer ten doel en word, met inagneming van Artikel 59.1, opgehef in die geval van

66.2
Lidmate

66.2.1
Wanneer 'n belydende lidmaat berou betoon nadat hy/sy onder sensuur geplaas is, hef 'n ondersoekliggaam of kerkraad wat oortuig is van die egtheid van die berou, die sensuur op.

66.2.2 
Wanneer belydenis van geloof weerhou is, laat die kerkraad die dooplidmaat toe tot belydenisaflegging wanneer die tugliggaam oortuig is van die egtheid van berou.

66.2.3
Wanneer 'n lidmaat wat van die gemeente afgesny is, berou betoon en verlang om weer in die gemeente opgeneem te word, neem die kerkraad, as hy oortuig is van die egtheid van die berou, die persoon weer in die gemeente op met die gebruik van die betrokke formulier. By dooplidmate kan hierdie stap gepaard gaan met belydenisaflegging.

66.3 
Ouderlinge en diakens


As die ring of sy gevolmagtigde kommissie as ondersoekliggaam oortuig is van die egtheid van berou, kan die sensuur of skorsing van ouderlinge en diakens opgehef word.  Ouderlinge en diakens wat afgesit is, kan dan weer verkies word tot die kerkraad.

66.4 
Evangeliedienaars

66.4.1
As die ring of sy gevolmagtigde kommissie as ondersoekliggaam oortuig is van die egtheid van berou, word die sensuur en skorsing as tugmaatreëls opgehef met verslag aan die Algemene Taakspan Regte.

66.4.2 By ontslag volgens Artikel 64.5.4.2 moet die ring of sy gevolmagtigde kommissie as ondersoekliggaam die sensuur ophef voor die Algemene Taakspan Regte die bevoegdheid kan herstel.
 

66.4.3
Herstel in diens van die gemeente kan alleen deur 'n beroep geskied of na ‘n suksesvolle appél teen die ontslag-tugmaatreëls genoem in Artikel 64.5.4.1 - 64.5.4.3.

66.4.4
Legitimasie na verlies van bevoegdheid van 'n predikant of proponent vind plaas deur die Algemene Taakspan Regte na colloquium doctum op aanbeveling van die sinode/sinodale kommissie na oorweging van die getuienis van die ring wat die aansoek om hertoelating hanteer (vgl Reglement 3 : 7).

66.4.5
In die geval van ontneming van bevoegdheid deur tughandeling as gevolg van ergerlike sondes soos owerspel, onsedelikheid, egskeiding, moord, meineed, diefstal of na afsetting as gevolg van leerdwaling, mag toestemming tot legitimasie alleen by hoë uitsondering, nadat gunstige aanbevelings van alle betrokke instansies ontvang is, deur die ASM op aanbeveling van die ATR verleen word.

HOOFSTUK 6

BETREKKINGE VAN DIE KERK NA BUITE XE "BETREKKINGE VAN DIE KERK NA BUITE" 
6.1
Kerk en staat XE "Kerk en staat" 
Artikel 67

67.1
In die lig van Romeine 13 erken die Kerk die staat as 'n dienaar van God tot ons beswil. Dit is God wat aan die staat die opdrag gegee het om die reg te handhaaf en die kwaaddoeners te straf.

67.2
Die Kerk erken dat die staatsowerheid wat deur sy fisiese swaardmag in beheer van 'n bepaalde staatsgebied is, deur God beskik is en as sodanig eerbiedig moet word.  Die norm vir die Kerk se deelname aan die publieke regsverkeer en uitoefening van burgerlike regte is die Woord van God.

67.3
Christus is die Hoof van die kerk. Daarom beskou die Kerk sy reg op vryheid van godsdiens, wat sy Bybels-profetiese getuienis teenoor die staatsowerheid en die wêreld waarin hy staan, insluit, as onvervreembaar. In die uitoefening hiervan maak hy aanspraak op die regsbepaalde beskerming van die owerheid.

67.4 
Die Kerk nader staatsowerhede op alle vlakke op 'n ordelike wyse. Hierdie skakeling word gedoen deur sy erkende kerkvergaderings of die kommissies wat hulle daarvoor aanwys.  Skakeling oor sake wat die Kerk in sy algemene sinodale verband raak, geskied deur die Algemene Sinode of sy betrokke kommissie. Skakeling sonder 'n opdrag van die Algemene Sinode geskied deur die betrokke kommissie in oorleg met die Algemene Sinodale Kommissie.

6.2
Kerk, maatskappy en vrye vereniging XE "Kerk, maatskappy en vrye vereniging" 
Artikel 68

Waar moontlik, verleen die Kerk steun aan maatskaplike, nie-kerklike organisasies wat op 'n positiewe Christelike basis georganiseer is en daarop gemik is om die koninkryk van God te bevorder. Hierdie steun geskied vanuit 'n kerklike perspektief en op 'n kerklike wyse. Die vraag of 'n bepaalde organisasie kan aanspraak maak op die steun van die Kerk, hang af van sy grondslag en doelstellings en die uitlewing daarvan in die praktyk.

6.3
Kerk en onderwys XE "Kerk en onderwys" 
Artikel 69

69.1
Die Kerk beywer hom daarvoor dat die Woord van God en Protestants-Christelike norme en waardes rigtinggewend sal wees in onderwys‑ en opvoedkundige instellings en ook vir die kultuuridioom waarin die onderwys plaasvind.

69.2
Die Kerk erken die interne bevoegdheid van onderwysinstellings om tipiese onderwysaangeleenthede (standaarde, leerinhoude, ensovoorts) te finaliseer.

69.3
Die Kerk beywer hom vir Christelike opvoeding en onderwys vir sy kinders en jongmense. Hierdie onderwys moet verantwoorde standaarde en leerinhoude insluit.

6.4
Kerk en ekumeniese betrekking XE "Kerk en ekumeniese betrekking" 
Artikel 70

70.1
Die Kerk streef daarna om deur middel van sy vergaderinge op 'n verantwoorde wyse met ander Christelike kerke saam te werk, 'n gemeenskaplike boodskap uit te dra en saam te stry vir die behoud van Christelike lewensbeginsels.

70.2
Die Algemene Sinode bepaal die aard en graad van die betrekkinge met ander kerke of kerkgemeenskappe deur middel van 'n gewone meerderheidstem.

70.3
Die graad en wyse van samewerking word in elke geval bepaal deur die graad van ooreenstemming ten opsigte van belydenis, kerkregering, erediens en die siening van die Christelike lewenswandel van die betrokke kerk.

70.4
Die besluit oor 'n aansoek of beëindiging van lidmaatskap van 'n ekumeniese organisasie word geneem met 'n tweederdemeerderheidstem van die Algemene Sinode 

Besluite by Artikel 70

EKUMENIESE BELEID XE "EKUMENIESE BELEID" 
70b.1
UITGANGSPUNTE VIR DIE NG KERK MET BETREK​KING TOT EKUMENIESE BETREKKINGE

Hierdie uitgangspunte moet saam gelees word met die volgende: (i)  Die Reglement: Die NG Kerk en ander Christelike Kerke en Groepe (Kerkorde 2007, Regle​ment 18);  (ii)  Agenda Algemene Sinode 1994:66, punt 14.2.1-14.2.5;  (iii) Die Ekumeniese Beleid.  Agenda Algemene Sinode 1990:61-64, Handelinge Algemene Sinode, 1990:546-549.

70b.1.1  Die kerk van Christus is wêreldwyd één

70b.1.2  Die kerk van Christus is oor die grense van plek en tyd één

70b.1.3  Eenheid is ‘n gawe aan en ‘n roeping vir die kerk
Hierdie taak word veral ook op plaaslike vlak volvoer – hier word die kragtigste getuienis van eenheid tot stand gebring.  Plaaslike kerke streef daarna om met die ware kerk van Christus (NGB art. 29) saam te aanbid, te getuig en te werk.

70b.1.4  Eenheid en verskeidenheid

Eenheid is nie eendersheid nie.  Die verskeidenheid van volke, tale, gebruike en kulture moet erken word.  Ook die gevolglike ryk verskeidenheid in aan​bidding, konfessionele uitdrukkings, formuliere en kerkstrukture.  Die verskeidenheid mag egter nie tot geskeidenheid lei nie – dit is ‘n verskeidenheid in die eenheid van Christus se kerk.

70b.1.5  Eenheid in waarheid

Kerke streef daarna om saam die waarheid van die Woord van die Here, wat nie ter wille van eenheid prysgegee moet word nie, te soek.

70b.2  DIE NG KERK EN EKUMENIESE BETREK​KINGE, BILATERAAL EN MULTI​    LATERAAL (EKU​ME​NIES)

70b.2.1 Die NG Kerk (Algemene Sinode) wil aktief bilate​rale (een-tot-een) verhoudinge met ander Christe​like kerke (denominasies) aanknoop, handhaaf en bevor​der,  beide op nasionale en internasionale vlak.

70b.2.2 Oor die kerke met wie bilaterale verhoudinge aangegaan word en die aard en graad van elke ver​hou​ding besluit die Algemene Sinode op onder meer aan​be​veling van sy Ekumeniese Kommissie ('n sub​kommissie van die ASK).  

70b.2.3  Die NG Kerk wil ook sy roeping tot die eenheid van die kerk bevorder en handhaaf deur in nasionale en internasionale ekumeniese organisasies en liggame op 'n multilaterale vlak (ekumenies) met ander kerke en organisasies in verhouding te tree.

70b.2.4 Oor die  ekumeniese organisasies  of  liggame  met wie in verbinding getree word,   die aard en graad van die multilaterale betrekkinge besluit die Algemene Sinode op aanbeveling van onder meer sy Ekumeniese Kommissie.

70b.3   
 BILATERALE KERKLIKE VERHOUDINGE

Bilaterale kerklike betrekkinge met ander kerke (nasio​naal of internasionaal) kan bestaan uit:

*  Volle verhoudinge

*  Gedeeltelike verhoudinge

*  Dialoogverhoudinge

*  Insidentele kontakverhoudinge

70b.3.1  Volle verhoudinge

70b.3.1.1  Die omvang van volle verhoudinge

                 'n Volle verhouding met 'n ander kerk behels die volgende:

*1  Dit is 'n verhouding met 'n ander kerk van gerefor​meerde belydenis

*2  Die volle verhouding behels:

*2.1  die stuur van afgevaardigdes na mekaar se sinodes

*2.2  die toelaat van leraars op mekaar se kansels

*2.3  die toelaat van mekaar se lidmate tot die nag​maals​tafel

*2.4  gesamentlike optrede op terreine van gemeen​skaplike verantwoordelikheid

*2.5  kommunikasie met mekaar oor sake van gemeen​skaplike belang en kommer

*2.6  wedersydse opsig oor en sorg vir mekaar as kerke ten einde die eenheid van die kerk te bevorder

*2.7  die pastorale versorging van mekaar se lidmate wanneer hulle binne die grense van mekaar se kerke vestig

*2.8  die wedersydse erkenning van mekaar se teolo​giese opleiding en gevolglike oor-en-weer beroep​baarheid van leraars met inagneming van spesifieke vereistes wat 'n kerk kan stel.

70b.3.1.2   Die Ekumeniese Kommissie sien toe dat die bepalings van 'n volle verhouding met 'n kerk namens die NG Kerk in 'n ooreenkoms neerslag vind en nage​kom word.

70b.3.1.3   Die Ekumeniese Kommissie bly op hoogte van ontwikkelinge in dié kerke met wie die NG Kerk volle verhoudinge het en lig die Algemene Sinode gereeld daaroor in.

70b.3.1.4   Die Ekumeniese Kommissie adviseer die Algemene Sinode oor die kerke met wie volle verhou​dinge aangegaan en volgehou kan word.

70b.3.1.5  Indien alle aspekte van 'n volle kerklike verhou​ding vanweë praktiese omstandighede nie   gerealiseer kan word nie, kan volle betrekkinge ten opsigte van sommige aspekte aangegaan word.  Die doel moet steeds volle betrekkinge ten opsigte van alle fasette wees.

70b.3.2  Gedeeltelike verhoudinge

70b.3.2.1 Die NG Kerk streef daarna om gedeeltelike kerklike verhoudinge na te streef en aan te gaan met kerke van gereformeerde oortuiging met wie die NG Kerk nie in volle verhouding staan nie.

70b.3.2.2  Voorwaardes vir die aangaan van 'n gedeel​telike kerklike verhouding is:

*1 Wedersydse erkenning van 'n gemeenskaplike basis in gereformeerde geloofsoortuiginge soos uitgedruk in reformatoriese belydenisskrifte.

*2    'n Wedersydse begeerte om 'n kerklike verhouding aan te gaan.

70b.3.2.3  'n Gedeeltelike verhouding word aangegaan met die veronderstelling dat dit tot 'n volle kerklike verhouding kan lei.

70b.3.2.4  Samewerkingsooreenkomste, gesamentlike optrede ten opsigte van gemeenskaplike verantwoor​delik​hede, voortgaande kommunikasie oor sake van gemeenskaplike kommer en wedersydse sorg vir mekaar se lidmate indien daartoe versoek, is moontlik met kerke met wie die NG Kerk in 'n gedeeltelike ver​hou​ding staan.

70b.3.2.5 
Die Ekumeniese Kommissie identifiseer met verantwoording aan die Algemene Sinode die kerke met wie die NG Kerk gedeeltelike verhoudinge wil aan​gaan en is, indien nodig, namens die NG Kerk verant​woordelik vir die samewerkingsoor​eenkomste, gesa​ment​like optredes, voortgaande kommunikasie en die implementering van die wedersydse versorging van lidmate indien daartoe versoek.

70b.3.2.6 
 Die Ekumeniese Kommissie adviseer die Algemene Sinode wanneer 'n gedeeltelike verhouding kan oorgaan in 'n volle verhouding.

70b.3.3  Dialoogverhoudinge

70b.3.3.1   Die NG Kerk streef daarna om deur die Ekume​niese Kommissie in gereelde dialoog te tree met 'n wye verskeidenheid kerke wat nie noodwendig dieselfde belydenisgrondslag of standpunte het nie ten einde ingelig te word oor hulle kerklike lewe, verhou​dinge en standpunte.

70b.3.3.2   Die Ekumeniese Kommissie  identifiseer  die kerke  en  voer die gesprekke op 'n gereelde basis met verantwoording aan die Algemene Sinode.

70b.3.3.3  Benewens dat die dialoog kan lei tot gedeeltelike of volle kerklike verhoudinge,   kan die gesprekke ook op kort termyn die moontlikhede van samewerking, gesamentlike optredes en kommunikasie oor sake van gemeenskaplike kommer oorweeg en soos nodig verder voer.

70b.3.4  Kontakverhoudinge

70b.3.4.1   Die NG Kerk wil ook die roeping tot ekumene uitvoer deur na luid van behoeftes, omstandighede en geleenthede, insidentele kontak op te neem met ander kerke.

70b.3.4.2   Die kontakverhoudinge word deur die Ekume​niese Kommissie behartig met verantwoording aan die Algemene Sinode.

70b.4   MULTILATERALE KERKLIKE VERHOUDINGE

70b.4.1      Die NG Kerk wil sy ekumeniese roeping bevorder en uitbou deur:

70b.4.1.1   deel te wees van ekumeniese organisasies waar die Kerk met ander Gereformeerde Kerke kan saamwerk

70b.4.1.2
deel te neem aan ekumeniese organisasies, geselskappe en verenigings wat die kerk sal toelaat om die ekumeniese verantwoordelikhede wyd, effektief en doeltreffend na te kom

70b.4.1.3   verhoudinge met ekumeniese organisasies te ontwikkel.

70b.4.2 
Oor die aard, graad en omvang van deelname aan 'n multilaterale ekumeniese organisasie, geselskap of vereniging, besluit die Algemene Sinode na 'n bestudering van die aard van 'n betrokke ekumeniese organisasie soos dit gevind en gedemonstreer word in die grondwet, basiese uitgangspunte, verklarings, akti​wi​teite en optredes van elke organisasie.  Die Eku​me​niese Kommissie adviseer die Algemene Sinode hierin.

70b.4.3      Grade van betrokkenheid by multilaterale organi​sa​sies kan, wat die NG Kerk betref, die volgende behels:

*1  volle lidmaatskap – dit wil sê volle deelname,  verkiesbaarheid tot ampte, aanvaarding van mede​ver​ant​woordelikheid vir besluite en aksies.

*2  waarnemerlidmaatskap  –  dit wil sê die kerk neem net die  handelinge  en optredes van die betrokke orga​nisasie waar en aanvaar nie verantwoor​delikheid vir besluite en optredes nie;  is ook nie verkiesbaar tot enige ampte nie.

70b.5.   DIE EKUMENIESE KOMMISSIE

70b.5.1    Die Ekumeniese Kommissie word deur die ASK saamgestel en rapporteer aan die Algemene Sinode deur die ASK.

70b.5.2   Ooreenkomstig die uitgangspunte van die NG Kerk vir ekumeniese betrekkinge en ander besluite van die Algemene Sinode, dra die Algemene Sinode dit op aan die Ekumeniese Kommissie om belangstelling in en verhoudinge met die kerk van Christus wêreldwyd (nasio​naal en internasionaal) te handhaaf en te bevor​der.

70b.5.3     Die taak van die Ekumeniese Kommissie in bilaterale verhoudinge

70b.5.3.1  Die taak van die Ekumeniese Kommissie met betrekking tot kerke met wie die NG Kerk in volle verhouding is:

*1    Die Ekumeniese Kommissie identifiseer kerke met wie die Algemene Sinode in volle verhoudinge kan tree en adviseer die Algemene Sinode daaroor.

*2    Die Ekumeniese Kommissie handhaaf noue en voortgesette verhoudinge met dié kerke met wie die Algemene Sinode besluit het om in volle verhouding te tree.

*3   
Die Ekumeniese Kommissie bly ingelig oor ontwik​kelinge in dié kerke met wie die Algemene Sinode volle verhoudinge aangegaan het en lig ook die Algemene Sinode dienooreenkomstig in.

*4    Benewens die normale spektrum van vol verhou​dinge beveel die Ekumeniese Kommissie by die Algemene Sinode aan watter spesifieke soort vol ver​hou​dinge met elke kerk aangegaan moet word.

70b.5.3.2  Die taak van die Ekumeniese Kommissie met betrekking tot gedeeltelike verhoudinge

*1  
Die Ekumeniese Kommissie identifiseer kerke met wie die NG Kerk gedeeltelike verhoudinge wil aangaan en adviseer die Algemene Sinode daaroor.

*2     Die Ekumeniese Kommissie inisieer en/of maak kontak met kerke met wie die NG Kerk gedeeltelike verhoudinge sou kon aangaan.  In hierdie proses kan van die volgende gebruik gemaak word:

*2.1
 uitnodigings dat daar wedersyds afgevaardigdes na mekaar se Algemene Sinodes (of die ekwivalent) gestuur word, waar die afgevaardigdes erken word en geleentheid kry om verteenwoordigers van die kerk te ontmoet.  Die NG Kerk sou ook aan die afgevaardigde van die ander kerk geleentheid kon gee om kortliks groete oor te dra

*2.2 
indien daar nie van wedersydse ekumeniese afgevaardigdes gebruik gemaak word nie, kan daar per skrywe gekommunikeer word – verslag word aan die Algemene Sinode gedoen

*2.3 
daar kan ook wedersyds van persone of instel​linge gebruik gemaak word wat per geleentheid by 'n kerk kan besoek aflê

*2.4 
die gereelde stuur van agendas, handelinge, die kerkorde en ander amptelike dokumente aan die ander kerk

*2.5  
die Ekumeniese Kommissie moet steeds ook weë bedink waarop die NG Kerk tot diens kan wees en dit onder die aandag van die ander kerk(e) bring soos byvoorbeeld geleenthede vir opleiding van leraars en ander werkkragte, beskikbaarheid van onder​rig​mate​riaal, of enige ander vorm van diens wat die NG Kerk sou kon lewer.  Daar moet ook kennis geneem word van die dienste wat ander kerke sou kon lewer.

70b.5.3.3    
Die taak van die Ekumeniese Kommissie met betrekking tot kerke met wie die NG Kerk in dialoog/ kontak is.

In uitvoering van die standpunt van die NG Kerk om betrekkinge met ander kerke te bevorder en te hand​haaf, gee die Ekumeniese Kommissie deur studie en kontak – soos die geleentheid hom voordoen – uit​voering aan die beleidstandpunt van die kerk.  Dit gebeur deur dialoog of ander vorme van kontak met:

*1     kerke wat belangstel om een of ander vorm van betrekking aan te gaan

*2     kerke wat spesifiek met die NG Kerk 'n betrekking wil aangaan

*3    kerke wat hulle bande met die NG Kerk verbreek het of hulle om een of ander rede teruggetrek het uit 'n vorige verhouding

*4    kerke van verskillende historiese of konfessionele agtergronde wat bereid is om sake van gemeenskap​like belang of oor sake wat opklaring verg, te praat of te kommunikeer.

70b.5.3.4   Die taak van die  Ekumeniese Kommissie  met betrekking tot multilaterale verhoudinge

*1   Die Ekumeniese Kommissie dien as kontakliggaam van die NG Kerk met ekumeniese organisasies.

*2   Die Ekumeniese Kommissie dien as die skakel​ligaam tussen die NG Kerk en dié ekumeniese liggame of organisasies met wie die NG Kerk betrek​kinge het.  Ten opsigte van hierdie liggame/organisa​sies moet die Ekumeniese Kommissie:

*2.1 
hulle aktiwiteite bestudeer en die Algemene Sinode met 'n verslag en   aanbevelings dien;

*2.2 
persone identifiseer wat die NG Kerk by die onderskeie organisasies/liggame verteenwoordig.

*3  Die Ekumeniese Kommissie stel ondersoek in na verskillende ekumeniese organisasies, neem dit waar, bestudeer dit en doen daaroor aan die Algemene Sinode verslag.

70b.6.
EKUMENE IN ANDER STAATKUNDIGE BEDELINGS 

*1 Aan samestellende sinodes wat in state buite die Republiek van Suid-Afrika is, (bv Namibië) word die reg verleen om selfstandige ekumeniese verhoudinge aan te gaan en uit te bou binne die raamwerk van die besluite van die Algemene Sinode.

*2 In die aanwysing van afgevaardigdes na ekumeniese liggame moet die Algemene Sinode rekening hou met die feit dat die algemene sinodale verband in verskillende state funksioneer.

70b.7
DIE STAND VAN SAKE VAN DIE NG KERK SE EKUMENIESE BETREKKINGE


Onderstaande is die stand van sake in Junie 2007. Die Algemene Sinode sal gereeld op hoogte gehou word van die toedrag van sake.

70b.7.1 
 Kerke met wie die NG Kerk in vol betrekkinge staan

70b.7.1.1
 Die Familie van NG Kerke in Suid-Afrika.

70b.7.1.2
Die NG Kerk staan in 'n besondere betrekking met die Nederduitsch Hervormde Kerk van Afrika en die Gereformeerde Kerke in Suid-Afrika, wat vir die huidige uitdrukking vind in die Tussenkerklike Raad.

70b.7.1.3
Die NG Kerk staan in 'n besondere betrekking met die lede van die NG Kerkfamilie buite SA wat vir die huidige uitdrukking vind in die Federale Raad.

70b.7.2  Ander kerke met wie die NG Kerk in gedeeltelike betrekking staan

70b.7.2.1     Christian Reformed Church in North America

70b.7.2.2     Christian Reformed Churches of Australia

70b.7.2.3     Reformed Church in Japan

70b.7.3  Kerke met wie die NG Kerk in dialoog is

70b.7.3.1     Evangelische Kirche Deutschland

70b.7.3.2     Apostoliese Geloof Sending van Suid-Afrika

70b.7.3.3     Methodist Church

70b.7.3.4     Uniting Presbyterian Church in Southern Africa

70b.7.3.5     Rooms-Katolieke Kerk van Suid-Afrika 

70b.7.3.6     Afrikaanse Protestantse Kerk

70b.7.3.7     Gereformeerde Kerke van die Nederlande

70b.7.3.8     Church of England in South Africa

70b.7.3.9     Church of the Province of Southern Africa

70b.7.3.10   Federasie van Switserse Protestantse Kerke

70b.7.4  Multilaterale verhouding

70b.7.4.1     Volle lidmaatskap

*1  Gereformeerde Ekumeniese Raad (GER)

*2  Wêreldbond van Gereformeerde Kerke (WBGK)

*3  Suid-Afrikaanse Bond van Gereformeerde Kerke (SABGK)

*4  Federale Raad van die NG Kerkfamilie

*5  Konvent van Reformatoriese Kerke

*6  Tussenkerklike Raad (TKR)

*7 Suid-Afrikaaanse Raad van Kerke (SARK)

*8 Alliance of Reformed Churches in Africa (ARCA)

*9 The Evangelical Alliance (TEASA)

*10. Council of Churches in Namibië.

BESLUITE VAN ALGEMENE AARD

Hieronder volg 'n aantal belangrike besluite van die Algemene Sinode en van die Sinode van Wes‑Transvaal.

1.
ALGEMEEN

1.1
Afkorting van die naam van die kerk

Die Sinode besluit dat wanneer in die Kerkorde, Bepalings en Reglemente die naam van die kerk afgekort word, van N G  Kerk as afkorting gebruik gemaak word.


(Algemene Sinode 1998)

2.
EREDIENS, SAKRAMENTSBEDIENING, SANG EN BIDDAE

2.1
Belydenisaflegging deur verstandelik-gestremdes

Die Algemene Sinode het die volgende eenvoudige belydenis vir die aflê van geloofs​belydenis deur 'n verstandelik‑gestremde kind goedgekeur:

Ek glo dat die Bybel die Woord van God is.

Ek glo dat God, die Vader, alles gemaak het.

Ek glo dat Jesus Christus die Seun van God  is.

Ek glo dat God my liefhet.

Ek glo dat die Here Jesus vir my sonde aan die kruis gesterf het.

Ek glo dat die Here Jesus opgestaan het uit die graf, en opgevaar het na die Hemel.

Ek glo dat Hy eendag weer sal kom om my te kom haal.

Ek glo dat die Heilige Gees gekom het om in my te woon.

Ek het die Here Jesus lief.


(Algemene Sinode 1998)

4.
FUNKSIONERING VAN DIE SINODE VAN WES‑TRANSVAAL.

4.1
Afvaardiging na die Algemene Sinode.

Die Sinode van Wes‑Transvaal het in 2005 die volgende prosedure aanvaar om sy afgevaardigdes na die Algemene Sinode te verkies:

  
Leraars: Nominasies uit die vergadering word op die stembrief gerangskik volgens 18 “kiesafdelings”, nl. die 18 ringe waaruit elke genomineerde kom.  Elke afgevaardigde stem dan met een stem per kiesafdeling.  Die persone met hoogste stemtotale in elke ring dien dan as primarius en die volgende een as secundus.  Die orige afgevaardigdes word deur die Sinodale Bestuurskommissie aangewys uit leierskap van kommissies van die sinode wat nie reeds uit hulle ringe verkies is nie.


Kerkraadslede: 18 Primarii word gekies op dieselfde manier as die leraars en die res word deur SBK aangewys om of kommissies, of kundigheid of kerklike diversiteit te verteenwoordig.

(Wes-Transvaal 2005)

4.2 Insluiting van jonger lidmate

4.2.1 Die Algemene Sinode versoek die sinodes om in die samestelling van sy afvaardiging na die Algemene Sinode jonger lidmate (leraars en kerkraadslede) in te sluit.

4.2.2 Die Algemene Sinode versoek die sinodes om in die samestelling van sy verskillende diensgroepe jonger lidmate in te sluit.

(Algemene Sinode 2007)

5 HOMOSEKSUALITEIT

5.1
 Die Bybel is ons uitgangspunt en in ons nadenke oor homoseksualiteit soek ons eerlik na maniere om die Bybelse waardes betekenisvol binne die konteks te interpreteer.

5.2
Ons aanvaar die liefde van Christus as die enigste geldige grondhouding waarop verhoudinge binne die geloofsgemeenskap gebaseer word. Alle mense is geskep na die beeld van God; die verlossing in Christus is vir alle mense en die Gees is uitgestort op alle gelowiges. Daarom aanvaar ons die menswaardigheid van alle mense.

5.3
Alle mense, ongeag hulle seksuele orientasie, is ingesluit in God se liefde en hulle word op grond van hulle doop en geloof as lidmate van die kerk van Christus aanvaar. Onder lidmaatskap word verstaan toegang tot die sakramente, toegang tot die ampte en onderworpenheid aan die kerklike tug.

5.4
Die Algemene Sinode herbevestig die besluit van 2004 dat, volgens ons verstaan van die Bybel,slegs die verbintenis tussen een man en een vrou as ŉ huwelik beskou kan word.

5.5
Die Algemene Sinode bevestig ook die besluit van 2004 dat sowel heteroseksuele as homoseksuele promiskuiteit ten sterkste veroordeel word.

5.6
Die Algemene Sinode besluit dat, in die lig wat ons tans het, homoseksuele verbintenisse en huwelike nie as ŉ alternatief vir die huwelik aanvaar kan word nie.

5.7
Die verlening van predikantsbevoegdheid is ŉ funksie van die Algemene Sinode. Die sinode besluit dat homoseksuele gelegitimeerdes wat ŉ selibate lewenstyl beoefen tot die predikantsamp toegelaat word.

5.8       Die Algemene Sinode erken die diskresie van Kerkrade om die verskille oor homoseksualiteit in gemeentes in die gees van Christelike liefde te hanteer


(Algemene Sinode 2007)

6 
INTERPRETASIE VAN DIE SINODALE BESLUIT OOR HOMOSEKSUALITEIT 

Die Algemene Sinode verklaar dat die besluit van 8 punte insake homoseksualiteit as 'n eenheid aan die Algemene Sinode gestel is en dat hierdie besluit as 'n eenheid gelees en verstaan moet word.


(Algemene Sinode 2007)

Vorms

DOOPSEEL XE "DOOPSEËL" 
Die Kerkraad van die Nederduitse Gereformeerde Gemeente

............................................................................................................

verklaar hiermee dat

............................................................................................................

............................................................................................................

Gedoop is op: 
........................................................................................

Geboortedatum:
........................................................................................

Ouers:
................................................................................................................................................

..................................................................................................................................................

...................................




.................................

Predikant/Skriba





Datum


ATTESTAAT XE "ATTESTAAT" 
Ons, die ondergetekendes, daartoe gemagtig deur die Kerkraad van

die Nederduitse Gereformeerde Gemeente

........................................................................................................................

verklaar dat die volgende persoon/persone belydende lidmaat/lidmate van hierdie gemeente
 is/was en getuig dat hy/sy/hulle, sover aan ons bekend, gesond in leer en lewenswandel is.

	Volle name
	Geboortedatum

	1.
	

	2.
	

	3.
	

	4.
	


Genoemde lidmaat/lidmate word vergesel van die volgende dooplidmate

	Volle name
	Geboortedatum
	Doopdatum

	1.
	
	

	2.
	
	

	3.
	
	

	4.
	
	


Die Kerkraad van die Nederduitse Gereformeerde Gemeente

........................................................................................................................

word hiermee versoek om genoemde lidmate as sodanig te erken, onder sy opsig te neem en tot die gebruik van die sakramente toe te laat.

Adres van lidmaat/lidmate

……………….................................................................................

................................................................  Kode   ................  Tel .......................

Kommissie van die Kerkraad  
…….........................................................................................

....................................................................................................

....................................................................................................

(Handtekeninge)

Uitgereik op ....................................20 ....................

[Hierdie attestaat moet binne ses maande ingelewer word]
VERKLARING INSAKE LIDMAATSKAP XE "VERKLARING INSAKE LIDMAATSKAP" 

Ondergetekende predikant/skriba van die Nederduitse Gereformeerde Gemeente

..............................................................................................

verklaar hiermee dat

......................................................................................................

......................................................................................................

......................................................................................................

......................................................................................................

tot op
.......................... 20 ..….. lidmaat/lidmate van hierdie gemeente was.

Gegee te
............................................... op ................................... 20 .…...

Geteken 
....................................




Leraar/Skriba


VORM VIR AANSOEK OM INSKRYWING VAN NAAM WAT UIT LIDMATEREGISTER VIR BELYDENDE LIDMATE GEVAL HET XE "VORM VIR AANSOEK OM INSKRYWING VAN NAAM WAT UIT LIDMATEREGISTER VIR BELYDENDE LIDMATE GEVAL HET" 
(Bepaling 26.4.4)

....................................................  (Datum)

Aan die Skriba

N G Kerkraad ...................................................

Geagte .......................................................................,

Hiermee versoek ek dat my naam in u lidmateregister vir belydende lidmate aangeteken word.

Ek verklaar plegtig die volgende:

1.
Gedurende ongeveer  ................... (datum)  het ek by die N G Kerk 

.........................................................................................  belydenis van geloof afgelê.

2. By navraag het dit geblyk dat my naam nie in die lidmateregister vir belydende lidmate aangeteken is nie.

3.
Sedert die genoemde datum het ek aan geen ander kerk/godsdienstige organisasie behoort nie

4.
Ek verklaar dat ek steeds my belofte by belydenisaflegging onderskryf

Hiermee saam gaan die volgende bewysstukke/stawende dokumente (vgl die Handleiding vir die voltooiing van lidmateregisters en registerafskrifte 1.10.2.2 en 1.10.2.3

..................................……..................................................................................

Volle name

..........................................................................................................................

By voorbaat baie dankie

Die uwe

.........................................................................

GELOOFSBRIEF XE "GELOOFSBRIEF" 
Die Kerkraad van die Nederduitse Gereformeerde Gemeente

.......................................................................................................

het by sy vergadering van 
...................................... 20 ....

tot sy afgevaardigdes na die aanstaande vergadering van die

......................................................................................................

wat gehou sal word op 
............................................................. 20 ....

en volgende dae te ......................................................................

aangewys die leraar(s) van hierdie gemeente

Primarius






Sekundus

........................................................
...........................................................

..................................................................................................................

........................................................
...........................................................


(volle name)

en die volgende ouderlinge/diakens

Primarius






Sekundus

........................................................
...........................................................

.......................................................
...........................................................

........................................................
...........................................................


(volle name)

Hierdie afgevaardigdes het opdrag om op die genoemde vergadering die Kerkraad te verteenwoordig en aan die beraadslaginge en besluite oor sake wat wettig ter tafel kom, namens die Kerkraad deel te neem, in onderworpenheid aan die Woord van God en die Belydenis en die Kerkorde van die Nederduitse Gereformeerde Kerk.

Met toebidding van Gods rykste seën op die werksaamhede van die vergadering.

Geteken 
.................................................
................................................

                                Voorsitter                                                      Skriba

Datum 
........................................ 20 …...

STIGTINGSVORM XE "STIGTINGSVORM" 
Ons die ondergetekendes, lidmate van die Nederduitse Gereformeerde Gemeente/s

.......................................................................................................

rig hiermee 'n versoekskrif aan die Ring/e van

.......................................................................................................

vir die stigting van 'n nuwe gemeente vir die wyke

.......................................................................................................

.......................................................................................................

En aangesien volgens die kerklike bepalinge van ons 'n  waarborg vereis word vir die instandhouding van die gemeente en vir die lewensonderhoud en woning van 'n leraar vir  die nuwe gemeente, so getuig ons met hierdie akte dat ons, die ondergetekendes, gedurende ons verblyf in hierdie gemeente ons jaarliks verantwoordelik stel vir die bedrag agter ons naam.

Aldus gedoen en geteken op die datum hieronder vermeld

	DATUM
	HANDTEKENING
	ADRES VAN LIDMAAT

	
	
	


AKTE VAN BEVESTIGING XE "AKTE VAN BEVESTIGING" 
Aan  .................................................................................................

Aangesien u op ........................................ 20 .... in ooreenstemming met al die betrokke bepalinge deur

........................................................................................

met opleggging van hande tot herder en leraar van die gemeente

.......................................................................................

binne die gebied van die Ring van

.......................................................................................

bevestig is, word hiermee verklaar dat u die bevoegdheid van bedienaar van die Woord in die Nederduitse Gereformeerde Kerk beklee en deel in al die voorregte en verantwoordelikhede verbonde aan die amp soos kontraktueel met u ooreengekom.

Die Sinode bid u die rykste seën van God toe in die uitoefening van hierdie heilige en heerlike amp ooreenkomstig die Woord van God, die belydenisskrifte en die Kerkorde en bepalinge van die Nederduitse Gereformeerde Kerk.

Gegee te
....................................................... op .............................................. 20 ....

.....................................................

Aktuarius

BEROEPSBRIEF VIR LERAARS XE "BEROEPSBRIEF VIR LERAARS" 
Vergelyk: Die Kerkorde 2007. Besluit by Art 7 (7b.1),

Voorbeeld 1
KONSEP BEROEPSBRIEF VIR ’N BEDIENAAR VAN DIE WOORD

Beroep uitgebring deur die _______________________ (naam en adres van gemeente) 

en gerig aan _____________________________ (naam en adres van beroepene).

AANHEF:

Genade, barmhartigheid en vrede vir u van God die Vader en van die Here Jesus Christus!  Die Kerkraad van die Nederduitse Gereformeerde Gemeente _____________ het die genoeë om u in kennis te stel dat u tot herder en leraar van hierdie gemeente beroep is, sodat u hier alles kan kom doen wat van ’n herder en leraar volgens die Woord van God, die Kerkorde en ander bepalinge van die Nederduitse Gereformeerde Kerk verwag kan word.

DIENSAANBOD:

Dit is vir die kerkraad van ___________________ (naam van gemeente) ’n voorreg en ’n vreugde om met vrymoedigheid die pos van predikant van die gemeente vir u aan te bied, terwyl ons terselfdertyd ook biddend die vertroue uitspreek dat u hierdie diensaanbod (beroep) gunstig sal oorweeg.  Die kerkraad onderneem namens die gemeente dat aan u die nodige agting en liefde bewys sal word en lojale samewerking en ondersteuning verleen sal word sodat u in die vervulling van u taak aangemoedig kan word en ook daarin vreugde kan ervaar.

POSBESKRYWING:

U sal die verantwoordelikheid aanvaar om binne die gemeente die ampspligte soos omskryf in artikel 9 van die Kerkorde uit te voer.  Die volgende spesifieke pligte sal deur u nagekom word:

(’n Posbeskrywing wat die verpligtinge asook die verwagte resultate van die pos uitstip, kan as ’n bylaag aangeheg word of volledig hier ingevoeg word).

LEWENSONDERHOUD:

Die kerkraad onderneem om met betrekking tot u lewensonderhoud uitvoering te gee aan die bepaling van artikel 13 van die Kerkorde.  Die volgende is in hierdie opsig van belang:

(a)
U totale vergoedingspakket beloop R____________ per jaar.  Hierdie pakket sal jaarlikse met inagneming van die aanbevole skale van die Algemene Kommissie vir Fondse aangepas word.  Die pakket kan na u behoefte binne die raamwerk van en onderworpe aan tersaaklike wetgewing en sinodale besluite, gestruktureer word.

(b)
U verlof word gereël volgens die Reglement vir Verlof van predikante en sinodale amptenare en met inagneming van die gemeente se personeelbeleid (waar van toepassing).

(c)
Die staande besluite van die Sinode van _____________ is van toepassing met betrekking tot u deelname aan die pensioenfonds, mediese skema of enige ander versekeringskema.

(d)
Huisvesting:  ’n Vry woning word u aangebied.  U kan ook ’n keuse uitoefen om u eie huisvesting te bekom in welke geval die kerkraad ’n spesifieke ooreenkoms met u sal aangaan.

(Indien die kerkraad dit so verkies, kan ‘n besondere en spesifieke besluit met betrekking tot lewensonderhoud hierdie paragraaf geheel-en-al of gedeeltelik vervang.)

DIENSBEËINDIGING:

Diensbeëindiging anders as deur aanvaarding van ’n beroep, word gereël deur Artikels 11, 12 en 14 van die Kerkorde en met in agneming van die spesifieke besluite van die Algemene Sinode oor 65 jaar as verpligte aftree-ouderdom.

FINALISERING VAN OOREENKOMS:

Indien u hierdie aanbod positief oorweeg, is die kerkraad bereid om deur middel van onderhandeling ’n diensooreenkoms ingevolge hierdie aanbod met u te finaliseer, voordat u die beroep/benoeming aanvaar.  Finale reëlings oor die datum van bevestiging/diensaanvaarding sal getref word tydens hierdie onderhandelinge.

(Ooreengekome voorwaardes kan vervat word in ’n nuwe, finale dokument of as bylaag hiertoe gevoeg word.)

WYSIGINGS:

Enige wysiging of verandering aan enige diensooreenkoms sal alleen geldig wees as beide partye na onderhandeling skriftelik daartoe instem en sodanige wysiging of verandering deur beide partye geteken is.

VERBINTENIS TOT ONDERWERPING AAN DIE GESAG VAN DIE KERKVERBAND:

Met die ondertekening van hierdie aanbod of ander ooreenkoms wat hieruit voortvloei verklaar ons die ______________ (naam van gemeente) as werkgewer en __________ (naam van beroepene) as werknemer dat ons ons neerlê by bepalings van die Kerkorde en besluit van die Algemene Sinode van _____________________ soos van tyd tot tyd gewysig, asook toepaslike wetgewing en personeelbeleid van die betrokke kerkvergadering.

VERKLARING DEUR BEROEPENE/BENOEMDE:

Ek ______________________________ (volle name) verklaar hiermee dat daar geen hangende of dreigende tughandeling teen my is nie en bevestig by hernuwing dat ek getrou sal bly aan die legitimasieverklaring wat ek onderteken het en wat ek aanvaar as kode vir optrede deur ’n predikant van die Nederduitse Gereformeerde Kerk.

Geteken te __________________ op hierdie ______ dag van _______________ 20.....

Getuies:

1.  ________________________

2.  ________________________

______________________






VOORSITTER KERKRAAD






NAMENS WERKGEWER

I
Ek __________________ (volle naam van beroepene) neem kennis van die diensaanbod van die ___________________ (naam van die gemeente) en versoek hiermee dat verdere onderhandelinge gevoer sal word met die oog op die finalisering van ’n diensooreenkoms.

Geteken te ______________ op hierdie ______ dag van _______________ 20.....

Getuies:

1.  ________________________

2.  ________________________


______________________







BEROEPENE

OF

II
Ek __________________ (volle naam van beroepene) aanvaar hiermee die diensaanbod soos in hierdie beroepsbrief en meegaande bylaes uiteengesit.

Ek ____________________ (volle naam) verbind my ook tot getroue nakoming van al my verpligtinge soos met die _______________ (naam van die gemeente) ooreengekom.

Geteken te ______________ op hierdie ______ dag van _______________ 20.....

Getuies:

1.  ________________________

2.  ________________________

___________________________






PREDIKANT/WERKNEMER

(Ondertekening van een van bogenoemde twee alternatiewe deur die predikant sal afhang daarvan of daar nog verdere onderhandelings met die kerkraad gaan plaasvind of nie.)
Voorbeeld 2

VOORBEELD DIENSOOREENKOMS VIR PREDIKANTE

Memorandum van ’n ooreenkoms aangegaan deur en tussen:

DIE NG-GEMEENTE VAN _______________________(naam en adres van gemeente)
(hierna genoem die gemeente in sy hoedanigheid as werkgewer) aan die een kant

en

_________________________(volle naam en ID nommer)

(hierna genoem predikant) aan die ander kant.

1.
INLEIDING

1.1
Die NG-Gemeente van ________________________________ is gesetel in _________________ binne die Ring van _____________________.  Die gemeente onderskryf die Bybel as die heilige en onfeilbare Woord van God, die Belydenisskrifte wat die NG-Kerk bely, die Kerkorde Bepalinge en Reglemente, asook besluite van die Algemene Sinode en betrokke streeksinode.

1.2
________________(volle naam) is ‘n gelegitimeerde predikant van die NG-Kerk, wat die legitmasieverklaring onderteken het en wat nie deur enige ander ooreenkomste, teenstrydige oortuigings of beperkings daarvan weerhou word om sy voltydse diens as predikant in die gemeente te lewer nie.

2.
PLIGTE VAN DIE PREDIKANT

Die pligte van die predikant word in ‘n afsonderlike posbeskrywing vervat wat hierby aangeheg is en wat van tyd tot tyd op ‘n redelike wyse tussen die partye ooreengekom kan word om aan die vereistes van die gemeente te voldoen.  Die posbeskrywing sluit die primêre funksies van ‘n predikant in soos omskryf in Artikel 9 van die Kerkorde.

3.
PLIGTE VAN GEMEENTE

Die kerkraad onderneem om binne die vermoë van die gemeente dit vir die predikant moontlik te maak om sy pligte te verrig en om aan hom die liefde en medewerking van die Here te bied sodat hy tot vervulling van sy taak ondersteun word.

4.
DIENSVOORDELE EN VOORWAARDES

Die aanstelling is onderworpe aan die bepalings van die Kerkorde, Bepalinge en Reglemente, die toepaslike wetgewing en personeelbeleid van die gemeente.  Die volgende spesifieke bepalings ten opsigte van die predikant word vervolgens omskryf:

4.1
DATUM VAN DIENSAANVAARDING

Die predikant word vanaf _______________ 20__ in ’n permanente hoedanigheid in diens gestel.

4.2
VERGOEDINGSPAKKET

Die predikant ontvang ‘n bruto maandelikse vergoedingspakket van R__________ wat voorsiening vir alle netto voordele insluit.  Die vergoedingspakket word baseer op die riglyne wat die Algemene Sinode voorsien.  Die kerkraad sal jaarliks die pakket evalueer en volgens die riglyne van die Sinode en die omstandighede van die gemeente aanpas.

4.3
BONUS

‘n Bonus word volgens die diskresie van die kerkraad toegeken en sal nie noodwendig elke jaar toegeken word nie.  Jaarlikse bonusse sal bepaal word volgens die riglyn van die Algemene Sinode.

4.4
VERLOF

Die predikant is geregtig op verlof soos bepaal in die Kerkorde (2007) Reglement 19

4.5
WERKSURE

Vanweë die aard van die predikant se beroep is vaste diensure nie moontlik nie.  Daar word egter van die predikant verwag om te alle tye beskikbaar te wees vir die uitvoering van sy verantwoordelikhede teenoor die gemeente.

4.6
AF-DAE EN AF-NAWEKE

Die predikant is daarop geregtig om sy tyd so te reël dat hy een af-dag per week en een af-naweek per kwartaal van sy normale pligte verskoon word.

4.7
PENSIOENFONDS

Lidmaatskap van die Predikante Pensioenfonds van die NG-Kerk is verpligtend.  Die volle maandelikse bydrae word uit die predikant se pakket gefinansier.

4.8
MEDIESE FONDS

Lidmaatskap van die fonds(e) waarmee die NG-Kerk ‘n ooreenkoms het is verpligtend.  Die volle maandelikse premie word uit die predikant se pakket gefinansier.

4.9
PRIVAATWERK

Terwyl die predikant in diens van die kerkraad is, mag die predikant geen privaat en/of ander werk verrig of addisionele inkomste verdien van enige aard, sonder vooraf goedkeuring van die kerkraad nie.

4.10
DISSIPLINE

Die predikant sal onderworpe wees aan die dissiplinêre en griewe prosedure soos vervat in die Kerkorde, Bepalinge en Reglemente, asook die personeelbeleid van die gemeente.

4.11
MOTORVOORDELE

Daar word van die predikant verwag om voorsiening te maak vir geskikte vervoer.  ‘n Motortoelaag van R__________ vir vaste koste word aan hom betaal.  Hy ontvang ook ‘n koste vergoeding vir loopkoste van sy voertuig teen R__________ per kilometer gebaseer op _________ km per jaar.  Die vervoertoelaag is in die predikant se pakket voorsien.

4.12
BEHUISING

4.12.1
Die kerkraad voorsien gratis behuising aan die predikant en is verantwoordelik vir alle redelike instandhoudingskoste wat die geboue, dienste en tuin insluit.  Die behuising voordeel word addisioneel tot die pakket geag.

of

4.12.2
Die kerkraad voorsien ’n huistoelaag wat soos volg saamgestel word:  _________________________________________

4.13
WYSIGING VAN VOORDELE

Die aanpassing van bogenoemde voordele sal jaarliks oorweeg word en met die predikant ooreengekom word.

5.
BEËINDIGING VAN DIE OOREENKOMS

Een maand wedersydse kennis word vereis vir die beëindiging van die ooreenkoms onderworpe aan betrokke kerkordelike bepalinge en ander besluite.

Geteken te _______________________ op hierdie _______ dag van ___________ 20__.

Getuies:

1.
________________________

2.
_______________________
______________________________

 (names KERKRAAD)
Getuies:

1.
________________________

2.
________________________
________________________






DS _______________________

AKTE VAN DEMISSIE XE "AKTE VAN DEMISSIE" 
Die Kerkraad van die Nederduitse Gereformeerde Gemeente ..................................................................
het die stukke in verband met die beroep van……….................................................................................

na die gemeente ............................................................................ gesien.

Die Kerkraad getuig hiermee dat sy/haar gedrag in ons midde in leer en lewe 'n evangelie​dienaar waardig was. Die Kerkraad maak hom/haar hiermee op 'n vererende wyse los van alle betrekkinge tot die Kerkraad en die gemeente alhier en oorhandig hierdie Akte van Demissie, wat ook as attestaat dien, met die opregte bede dat die arbeid in die nuwe werkkring met groot vrug onder die seënende hand van die Here mag geskied

Hy/sy word vergesel deur sy/haar eggenoot(-note)........................................... en die volgende belydende lidmate 

......................................................................................................................................................

en die volgende dooplidmate

......................................................................................................................................................

Gegee te ................................................................... deur die Kerkraad van die Nederduitse Gereformeerde Gemeente............................................................... en is geldig vanaf ............................... 20 ....

………………………





………………………

Voorsitter






Skriba

[Indien die leraar na demissie in 'n ander gemeente gaan woon, reik die kerkraad ook 'n attestaat uit.]

AKTE VAN DEMISSIE BY EMERITAAT XE "AKTE VAN DEMISSIE BY EMERITAAT" 
Aan  ......................................................................................................

Die Kerkraad van die Nederduitse Gereformeerde Gemeente

........................................................................................................

het die stukke in verband met u emeritaat aan die Ring/Ringskommissie van

........................................................................................................

voorgelê vir goedkeuring. Die Kerkraad getuig hiermee dat u gedrag in ons midde in leer en lewe 'n Evangeliedienaar waardig was en maak u hiermee op 'n vererende wyse los van diens in hierdie gemeente. Die gemeente wens u van harte toe dat die rus van u dienswerk vir u nuttig en genoeglik mag wees en dat u steeds Gods rykste seëninge mag geniet.

Gegee op .........................................................

en is geldig vanaf ............................................... 20 ....

………………………





………………………

Voorsitter






Skriba

[Indien die leraar na demissie in 'n ander gemeente gaan woon, 
reik die kerkraad ook 'n attestaat uit.]

 SEQ CHAPTER \h \r 1REGLEMENTE VIR ARGIEF EN BESTUURS-INLIGTINGSDIENSTE VAN DIE NG KERK XE "REGLEMENTE VIR ARGIEF EN BESTUURS-INLIGTINGSDIENSTE VAN DIE NG KERK" \b 
1. XE "Algemene Taakspan vir Argief- en Bestuursinligtingsdienste: Reglement, naam, samestelling, opdrag" 1
REGLEMENT VIR DIE ALGEMENE TAAKSPAN VIR ARGIEF- EN BESTUURSINLIGTINGSDIENSTE (ATABID)

1.
NAAM

1.1
Algemene Taakspan vir Argief- en Bestuursinligtingsdienste van die Algemene Sinode (ATABID).

2.
SAMESTELLING

2.1
Die Taakspan word soos volg saamgestel (13 lede): 

2.1.1
Sinodale Kommissie vir die Argief van die NG Kerk in Suid-Afrika (SKA): 4 verteenwoordigers met sekundi [1 per deelnemende sinode] – begroot deur Algemene Sinode. 

2.1.2
Gesamentlike Kommissie vir Argief- en Bestuursinligtingsdienste van die NG Kerk van Transvaal (GKABID): 4 verteenwoordigers met sekundi [1 per deelnemende sinode] – begroot deur Algemene Sinode.

2.1.3
OVS, Natal en Namibië: een verteenwoordiger elk met sekundi – begroot deur Algemene Sinode. 

2.1.4
Direkteur van die Argief- en Bestuursinligtingsdienste van die NG Kerk – begroot deur die Algemene Sinode.

2.1.5
Een Kerkgeskiedenisdosent – begroot deur die Algemene Sinode.

2.1.6
Die Taakspan het die reg tot koöptering van ’n addisionele lid indien nodig – begroot deur die Algemene Sinode

2.2
Die Dagbestuur van die Taakspan word soos volg saamgestel (3 lede) – begroot deur die Algemene Sinode: XE "Algemene Taakspan vir Argief- en Bestuursinligtingsdienste:Dagbestuur" 
2.2.1
Voorsitter van Taakspan-ABID;

2.2.2
Ondervoorsitter van Taakspan-ABID; en

2.2.3
die Direkteur van die Argief- en Bestuursinligtingsdienste as skriba.

2.3
Vergaderings:
2.3.1
Een gesamentlike Taakspan-vergadering word jaarliks so ver moontlik in Maart van elke jaar gehou.

2.3.2
Die jaarlikse SKA- en GKABID-vergaderings vind nie meer afsonderlik plaas nie, maar val saam met die Taakspan se vergadering, met eie byeenkomste soos self gereël wanneer nodig.

2.3.3
Een Dagbestuursvergadering word jaarliks so ver moontlik in November gehou met die oog op die jaarlikse begroting. Indien noodsaaklik word ’n tweede Dagbestuursvergadering en/of telefoonvergaderings gehou.

3.
KONSTITUERING

3.1 
Die Taakspan konstitueer ná ’n gewone vergadering van die Algemene Sinode en kies ’n voorsitter en ondervoorsitter uit die lede. Die Direkteur van die Argief- en Bestuursinligtingsdienste is ampshalwe skriba van die Taakspan.

3.2 
By die konstituering word ’n dagbestuur saamgestel (Sien 2.2 hierbo).

3.3 
Die Taakspan betrek kundiges op ’n ad hoc- of permanente basis in sy werksaamhede en benoem subkommissies volgens behoefte.

4.
VERGADERINGS

4.1 
Taakspan

4.1.1
Een vergadering word jaarliks gehou (verkieslik in Maart). Bykomende vergaderings kan elektronies of telefonies gehou word.

4.2 
Dagbestuur

4.2.1
Een vergadering word jaarliks (verkieslik in November) gehou met die oog op die jaarlikse begroting. Indien noodsaaklik, word ’n tweede dagbestuursvergadering gehou. Bykomende vergaderings kan elektronies of telefonies gehou word. 

5.
OPDRAG

5.1
Die Taakspan adviseer die Algemene Sinode

5.1.1
in verband met die bestuur van die Argief- en Bestuursinligtingsdienste van die NG Kerk in Stellenbosch;

5.1.2
in verband met die argiefreglemente en handleidings – ook vir gebruik deur sinodes;

5.1.3
in verband met relevante wetgewing van toepassing op die bewaring van en toegang tot argief- en museummateriaal;

5.1.4
in verband met rekordbeheer en

5.1.5
met betrekking tot die publisering van belangrike historiese bronne en ander kerkhistoriese publikasies.

5.2 
Die Taakspan adviseer die sinodes oor die voorsiening van doelmatige fasiliteite vir ’n argiefbewaarplek en verwante dienste; asook oor die versameling, versorging, bewaring en gebruik van argief- en museummateriaal.

5.3 
Die Taakspan bestuur die Argief- en Bestuursinligtingsdienste van die NG Kerk in Stellenbosch en tref die nodige reëlings XE "Algemene Taakspan vir Argief- en Bestuursinligtingsdienste:Argivalia" 

 XE "Argivalia" \t "Sien Algemene Taakspan Argief- en Bestuursinligtingsdienste" 
5.3.1
om argief- en museummateriaal van kerkrade, ringe, sinodes, kerklike kommissies en inrigtings vir bewaring in die argiefbewaarplek te versamel, te bewaar, te ontsluit en

5.3.2
om belangrike teologiese (veral kerkhistoriese) geskrifte/publikasies vir die argiefbewaarplek te verkry, indien nodig by wyse van afskrifte/afdrukke/kopieë daarvan.

5.4 
Die Taakspan beslis finaal oor die moontlike vernietiging van wegdoenbare stukke.

5.5 
Die Taakspan oorweeg en publiseer belangrike kerkhistoriese en ander materiaal.

5.6 
Die Taakspan sien toe dat inligting vir in memoriam verslae volgens die prosedure in die Argief- en Museumbeleid tussen sinodes uitgeruil word.

 SEQ CHAPTER \h \r 15.7 
Die Taakspan bestuur die personeel van die Argief- en Bestuursinligtingsdienste van die NG Kerk:  XE "Algemene Taakspan vir Argief- en Bestuursinligtingsdienste:Personeel" 
5.7.1 
bepaal behoeftes ten opsigte van personeel met posbeskrywings en –evaluering, personeelregulasies, verlofreëlings, salarisskale, aanpassings en keuring;

5.7.2 
stel personeel aan in bestaande poste en sien toe dat die nodige dienskontrakte op datum is en

5.7.3 
bepaal die werksaamhede van die Direkteur van die Argief- en Bestuursinligtingsdienste en ander personeel en hou toesig oor hulle funksionering.

5.8 
Die Taakspan lê jaarliks ’n begroting XE "Algemene Taakspan vir Argief- en Bestuursinligtingsdienste:Begroting"  vir sy werksaamhede voor aan

5.8.1
die Sinodale Kommissie vir Fondse van die NG Kerk in Suid-Afrika (SKA);

5.8.2
die Gesamentlike Kommissie vir Fondse van die NG Kerk van Transvaal (GKABID) en

5.8.3
die Taakspan Fondse van die Algemene Sinode van die NG Kerk (ATF).

5.9 
Die Taakspan lê minstens een keer in twee jaar ’n verslag aangaande sy werksaamhede aan die sinodes voor XE "Algemene Taakspan vir Argief- en Bestuursinligtingsdienste:Verslag" .

2. 
REGLEMENT VIR DIE HANTERING VAN ARGIEF- EN MUSEUMMATERIAAL XE "Algemene Taakspan vir Argief- en Bestuursinligtingsdienste:Reglement vir die hantering van Argief- en Museummateriaal" 
1. 
BEGINSELS

1.1
In ooreenstemming met die karakter van die kerk, het sy argief- en museumarbeid primêr ’n Skriftuurlik-teologiese grondslag. Eerstens is dit dus op teologies-wetenskaplike en daarna op sekulêr-wetenskaplike diens ingestel.

1.2
Hierdie arbeid bou die geheue van die kerk uit en stel die kerk in staat om sy funksies op ’n logiese, verantwoordelike en konsekwente wyse voort te sit. Die kerk se argief huisves gevolglik ook die skriftelike en ander getuienisse wat die kerk teen ongeregverdigde aansprake en duur eise beskerm.

1.3
Die versameling, bewaring en gebruik van argief- en museummateriaal beteken die hantering van getuienisse oor die handelinge van God Drie-enig in en deur Sy kerk in ’n bepaalde gebied.

1.4
As dienaar van die kerk, het die argief die taak om hierdie getuienisse deur die dienste van versameling, bewaring, ontsluiting, navorsing en publikasie te verwerk.

1.5 
Die argiefbewaarplek en museum is ’n gesistematiseerde inligtingsbron in diens van die kerk en sy verskillende kennisvelde, met besondere klem op die teologie en meer bepaald die ekklesiologie. 

1.6
Dit dien vanweë sy ryke inligting, ook ander wetenskappe, beantwoord as akademiese instansie akademiese navrae en gee aan navorsers voorligting in die metodiek van navorsing en geskiedskrywing.

2. 
TERMINOLOGIE EN VERANTWOORDELIKHEDE

2.1
Argief- en museummateriaal XE "Algemene Taakspan vir Argief- en Bestuursinligtingsdienste:Argivalia"  beteken die dokumente of alle ander materiaal wat inligting oor gemeentes, ringe, sinodes en hulle kommissies, sowel as moontlike kerklike inrigtings binne hulle grense, bevat. Dit behels alle inligting deur alle middele oor die kerklike lewe in sy nouste en breedste verband binne ’n bepaalde gebied.

2.2
Vir doelmatige argief- en museumdienste het kerkrade, ringe, sinodes en ander argief- en museumlewerende instansies die volgende verantwoordelikhede ten opsigte van kopieë vir bewaring:

2.2.1
die voorsiening van verstaanbare, noukeurige en taalkundig goed versorgde en gedokumenteerde inligting, sowel as die gevraagde museummateriaal;

2.2.2
duidelike rekenaaruitdrukke met hoë letterkwaliteit (verkieslik laserdrukwerk) of goeie tikwerk met ’n helder swart tiklint waar tikmasjiene nog gebruik word;

2.2.3
netjiese en leesbare skrif in ’n ink wat nie maklik verbleik of uitgewis kan word nie;

2.2.4
korrigeerlak (Tipp-Ex) mag onder geen omstandighede gebruik word nie;

2.2.5
die gebruik van duursame argiefpapier van A4-formaat van 100 gram per vierkante meter (dun en/of aaneenlopende rekenaarpapier mag onder geen omstandighede gebruik word nie);

2.2.6
tik- of skryfwerk of druk- of kopieerwerk verkieslik op albei kante van die papier met ’n oop ruimte van minstens 2,5 cm aan die binnekant van die teks met die oog op inbinding en 1,5 cm aan die oop kant;

2.2.7
die volledige datering, ondertekening en/of parafering en stempel van alle dokumente soos wanneer en waar wetenskaplike en gemeenregtelike argiefbeginsels dit vereis;

2.2.8
die inagneming van die noodsaaklikheid van ruimtebesparing in die argief deur die stelselmatige vernietiging van wegdoenbare materiaal soos deur die Algemene Sinode in sy beleid vir rekordbeheer beskryf en

2.2.9
die inlewering van argief- en museummateriaal by die betrokke sinodale bewaarplek onder die dekking van ’n behoorlike inventaris.

3.
DIE KERKRAAD XE "Algemene Taakspan vir Argief- en Bestuursinligtingsdienste:Kerkraad se Argiefkommissie" 
3.1
Elke kerkraad benoem ’n argiefkommissie waarvan die saakgelastigde of administratiewe beampte lid is. 

3.2
Hierdie kommissie sien toe dat:

3.2.1 
die gemeente oor ’n doeltreffende en wetenskaplike argiefstelsel beskik, waarby ingesluit is ’n doeltreffende lêersisteem, asook die nodige geriewe daarvoor in ’n brandbestande kluis of -vertrek;

3.2.2 
die kerkraad aan al die kerklike, juridiese, argivaliese en museumkundige vereistes vir die betrokke materiaal en dienste voldoen:

3.2.2.1 
deur ’n inventaris wat voldoen aan die vereistes van die Wet op die Bevordering van Toegang tot Inligting [Wet 2 van 2000] op te stel en jaarliks by te hou vir deursending aan die Argief- en Bestuursinligtingsdienste van die NG Kerk in Stellenbosch;

3.2.2.2 
deur te voldoen aan die vereistes gestel in die Nasionale Erfeniswet [Wet 25 van 1999 en aangevul in Goewermentskennisgewing Nr 1313 van 25.10.2002]

3.2.2.2.1
wat alle strukture – of gedeelte daarvan – wat ouer is as 60 jaar, beheer en

3.2.2.2.2
wat bepaal dat geen “erfenis objek” [boeke, manuskripte, dokumente, argivalia, kaarte, afdrukke, foto’s, films, klankmateriaal en enige materiaal wat uniek is en wat die mondelinge geskiedenis van Suid-Afrika aanvul] sonder toestemming of ’n permit vervreem, vernietig, beskadig, bekrap, verander, gerestoureer of herstel mag word nie;

3.2.2.3 
deur in samewerking met die Direkteur van die Argief- en Bestuursinligtingsdienste van die NG Kerk aan die kerkraad leiding te gee met betrekking tot die ordening, instandhouding, bewaring en uitbouing van die gemeente-argief, die vernietiging van wegdoenbare stukke, die inlewering van gemeentelike argivalia by die sinodale argiefbewaarplek en alle ander verpligtinge ten einde te voldoen aan die vereistes gestel in die Kerk se beleid ten opsigte van rekordbeheer soos van tyd tot tyd aangepas en by die Argief- en Bestuursinligtingsdienste van die NG Kerk in Stellenbosch beskikbaar is;

3.2.3 
die getekende en geparafeerde handelinge van die kerkraad, sy kommissies, diensaksies en ander gemeentelike vergaderings in ’n behoorlike, goed versorgde en argivalies aanvaarbare notuleboek of notulelêer aangeteken en die betrokke bylaes daarby gevoeg word;

3.2.4 
lidmateregisters vir doop- en belydende lidmate op datum gehou en versorg word;

3.2.5 
regstellings, wysigings of versuimde inskrywings in die registers korrek aangebring word nadat die aansoeke, met die nodige bewysstukke, deur die kerkraad en die argivaris goedgekeur is;

3.2.6 
alle ander belangrike argivalia soos konsistorieboeke, afkondigingboeke, duplikate van uitgaande briewe en die oorspronklike inkomende briewe, behoorlik versorg word;

3.2.7 
gemeentelike verslae volgens die kerklike bepalings opgestel en op die bestemde tyd aan die ring besorg word.

3.2.8 
jaarliks sorgvuldig gekontroleerde, gekorrigeerde, geparafeerde en ondertekende afskrifte van die lidmateregisters vir doop- en belydende lidmate op voorgeskrewe wyse aangebring en na die sinodale argiefbewaarplek gestuur word;

3.2.9 
alle stukke wat deur die sinodale argiefbewaarplek vir verbetering/aanvulling/vervanging na gemeentes terugverwys is, binne vier weke na die vergadering in die verlangde toestand aan die sinodale argiefbewaarplek besorg word; 

3.2.10 
alle argief- en museummateriaal waartoe ooreengekom is, vir veilige bewaring, versorging en oordeelkundige gebruik deur navorsers aan die sinodale argiefbewaarplek toevertrou word volgens besluit van die sinode;

3.2.11 
skriftelike en mondelinge oorkondes wat ’n bydrae kan lewer tot die getuienis van die handelinge van God in Sy kerk, bewaar en aan die sinodale argiefbewaarplek besorg word;

3.2.12 
museummateriaal versamel en versorg word en

3.2.13 
die nodige besonderhede oor die gemeente jaarliks aan die Sinodale Kerkkantoor deurgegee word vir versending aan die hoofredakteur van die Jaarboek van die Ned Geref Kerke.

4.
DIE RING

4.1
Die ring benoem ’n argiefkommissie XE "Algemene Taakspan vir Argief- en Bestuursinligtingsdienste:Ring se Argiefkommssie" 

 XE "Ring:Argiefkommissie" .

4.1.1 
Die argiefkommissie sien toe dat die ring oor ’n doeltreffende en wetenskaplike argiefstelsel beskik waarby ingesluit is afskrifte van die ring se behoorlik ondertekende notules, stukke in verband met die ring se administrasiefonds, ringskommissienotules en ’n doelmatige lêersisteem, asook die nodige geriewe daarvoor in ’n brandbestande kluis of –vertrek.

4.1.2 
Die argiefkommissie sien toe dat die ring aan al die kerklike, juridiese en argivaliese vereistes vir dokumentêre materiaal en dienste voldoen (sien 3.2 hierbo).

4.1.3 
Die argiefkommissie sien toe dat die ringskriba behoorlik ingelig is oor sy/haar verpligtinge soos beliggaam in die Argief- en Museumreglement, naamlik: 

4.1.3.1
Agenda 

4.1.3.1.1
alle verslae word voorsien van duidelike en volledige opskrifte met vermelding van die naam van die betrokke sinodale gebied, ring, gemeente, kommissie, diensaksie en dergelike meer en datum van vergadering en/of verslag;

4.1.3.1.2
oorspronklike verslae word behoorlik onderteken en in volgorde gebind;

4.1.3.1.3
volledige verduidelikings word verstrek waar verslae en ander dokumente nie volledig onderteken kon word nie;

4.1.3.1.4
alle oorspronklike verslae en bylaes by die ringskriba ingelewer, word vir bewaring na die argiefbewaarplek gestuur;

4.1.3.2
Ringsnotules 

4.1.3.2.1
word korrek en deurlopend genumereer;

4.1.3.2.2
elke bladsy van notules word geparafeer, die laaste bladsy behoorlik onderteken deur die voorsitter en skriba en in volgorde gebind;

4.1.3.2.3
alle notules word voorsien van duidelike en volledige opskrifte met vermelding van die naam van die betrokke sinodale gebied, ring en datum van vergadering.

4.1.4 
Die argiefkommissie sien toe dat die ring die volgende argief- en museummateriaal van die gasheergemeente by ringsittings nagaan:

4.1.4.1 
notules (kerkraad, kerkraadkommissies en gemeentelike aksies);

4.1.4.2 
verslae van kerkraadskommissies;

4.1.4.3 
dooplidmate- en lidmateregisters;

4.1.4.4 
attestate en lidmaatbewyse;

4.1.4.5 
teenblaaie of rekenaarinskrywings van attestate/lidmaatbewyse en doopseels uitgereik;

4.1.4.6 
doopaansoekvorms;

4.1.4.7 
huweliksregisters;

4.1.4.8 
konsistorieboeke en kerkraadsregisters;

4.1.4.9 
aankondigingsboeke of -blaaie;

4.1.4.10 
personeellêers: dienskontrakte en verlofregisters;

4.1.4.11 
korrespondensie, liassering en liasseerstelsel;

4.1.4.12 
foto’s, foto-albums en plakboeke;

4.1.4.13 
museumuitstallings.

4.1.5 
Die argiefkommissie sien toe dat die ring argivalia by die argiefbewaarplek inlewer.

4.1.5.1 
Inlewer van ringstukke: die volgorde van die inventaris word gebruik.

4.1.5.2 
Binne twee maande na elke ringsitting word die oorspronklike handelinge van die vergadering, asook alle bylaes en alle verslae en gemeentelike stukke wat voor die ring gedien het, onder dekking van die voorgeskrewe inventarisvorm aan die betrokke sinodale argiefbewaarplek gestuur.

4.1.5.3 
Die notule en korrespondensie van alle ringskommissies, wat nie meer vir onmiddellike naslaan benodig word nie, moet aan die sinodale argiefbewaarplek gestuur word.

4.1.5.4 
Alle argiefmateriaal, insluitend korrespondensie, moet van tyd tot tyd aan die sinodale argiefbewaarplek gestuur word.

4.1.5.5 
Alle stukke wat vir verbetering/aanvulling/vervanging terugverwys is, moet so gou moontlik na ontvangs en noukeurige kontrole deur die ringskommissie, aan die betrokke argiefbewaarplek gestuur word.

4.1.6 
Die argiefkommissie verleen hulp aan gemeentes. In samewerking met die Direkteur van die Argief- en Bestuursinligtingsdienste van die NG Kerk word kerkrade begelei met die ordening, instandhouding, bewaring en uitbouing van die gemeente-argief; die vernietiging van wegdoenbare stukke; die inlewering van gemeentelike argivalia by die sinodale argiefbewaarplek; en alle ander verpligtinge ten einde te voldoen aan die vereistes gestel in die Kerk se beleid ten opsigte van rekordbeheer (Sien 6.2.7 hier onder).

4.1.7 
Die argiefkommissie sien toe dat die nodige besonderhede oor die ring jaarliks aan die Sinodale Kerkkantoor deurgegee word vir versending aan die hoofredakteur van die Jaarboek van die Ned Geref Kerke.

4.1.8 
Die argiefkommissie sien toe dat ’n besluiteregister tydens die ringsvergadering opgestel word en dat ’n indeks van ringsbesluite, waar moontlik, bygehou word.

5.
DIE SINODE

5.1 
Die Algemene Sinode benoem ’n Algemene Taakspan vir Argief- en Bestuursinligtingsdienste (ATABID) in ooreenstemming met die Reglement vir die Algemene Sinodale Taakspan vir Argief- en Bestuursinligtingsdienste (Reglement 2.1) om die NG Kerk in ooreenstemming met die Reglement vir Argief- en Bestuursinligtingsdienste van die NG Kerk tot diens te wees.

5.2 
Elke sinode wys sy eie kommissie/taakspan vir die argief aan om, in ooreenstemming met die Reglement vir Argief- en Bestuursinligtingsdienste van die NG Kerk,  XE "Algemene Taakspan vir Argief- en Bestuursinligtingsdienste:Sinode se Argiefkommissie/taakspan" 

 XE "Sinode:Argiefkommissie/taakspan" 
5.2.1
die nodige advies aan die sinode vir die voorsiening van ’n doelmatige sinodale argief en moontlike museumdiens en toereikende personeel te gee;

5.2.2
die nodige leiding aan die sinode in sake die versameling, versorging, bewaring en gebruik van argief- en museummateriaal en implementering en benutting van die rekenaar in die verband, te gee;

5.2.3
reëlings te tref vir die versameling van argief- en museummateriaal van kerkrade, ringe, sinodes, kerklike kommissies en -inrigtings met die oog op die bewaring daarvan in die sinodale argief;

5.2.4
belangrike teologiese (veral kerkhistoriese) geskrifte of publikasies vir die sinodale argief, ook by wyse van afskrifte, afdrukke of kopieë daarvan, te verkry;

5.2.5
toesig te hou oor die werk van die argivaris (as uitvoerende beampte) en die argiefpersoneel;

5.2.6
’n verslag oor die werk in die sinodale argief, saam met ’n begroting van inkomstes en uitgawes, aan elke vergadering van die sinode op te stel;

5.2.7
finaal te beslis oor die moontlike vernietiging van efemere stukke;

5.2.8
belangrike kerkhistoriese en ander materiaal te oorweeg en te publiseer en

5.2.9
’n in memoriam-verslag op te stel indien die sinode dit verlang.

6. 
INLEWERING VAN ARGIVALE BRONNE XE "Algemene Taakspan vir Argief- en Bestuursinligtingsdienste:Inlewering van Argivalia" 
6.1 
Moderature, sinodale kommissies, ringskommissies, kerkrade en ander kerklike instansies
6.1.1 
Moderatuurslede, skribas van alle sinodale kommissies, sinodale amptenare wat verantwoordelikheid beklee by diensaksies, verenigings, inrigtings, institute, byeenkomste, maatskappye, trusts, pensioenfondse, skemas, kerkkantore, rade, ensovoorts – en alle ander kerklike ampsdraers – moet van tyd tot tyd ingevolge beskikkingsmagtiging, en met eerbiediging van alle argiefvereistes soos in hierdie reglement gestel, alle argivalia en gevraagde museummateriaal by die Argief- en Bestuursinligtingsdienste van die NG Kerk te Stellenbosch [of die betrokke sinodale kerkargief] inlewer of daarmee handel soos skriftelik met die Direkteur van die Argief- en Bestuursinligtingsdienste van die NG Kerk ooreengekom. Dit behels behoorlik ondertekende, geparafeerde, gedateerde en genumereerde agendas, notules en bylaes, stelselmatig en argivalies korrek geliasseerde korrespondensie, aktes, registers, finansiële stukke, alle stukke wat betrekking het op die interne funksionering en kronologie van werksaamhede, statistiek en gegewens, manuskripte, aantekeninge, ensovoorts.

6.1.2 
Die skriba van ’n sinode en die aktuarius het die verantwoordelikheid om so gou moontlik na elke sinodale vergadering die gepubliseerde (of gefotokopieerde) agenda, notule en Kerkorde aan die betrokke sinodale kerkargiefbewaarplek binne die NG Kerkverband vir bewaring en navorsing te besorg. Waar sinodale kerkargiefbewaarplekke ontbrekende stukke aanvra, moet die skriba/aktuarius in die aanvraag voorsien.

6.2
Rekordbeheer XE "Algemene Taakspan vir Argief- en Bestuursinligtingsdienste:Rekordbeheer" 
6.2.1
Gemeentes beskik oor hulle eie argivalia en lewer dit by die betrokke argief in vir bewaring, volgens die riglyne in die Agenda van die Algemene Sinode 1998, p 142vv.

6.2.2
Kommissies van die kerk in breër verband lewer gereeld hulle argivalia (alle stukke ouer as tien jaar) by die betrokke argief in vir bewaring.

6.2.3
Waar ’n gemeente met ’n ander gemeente verenig XE "Algemene Taakspan vir Argief- en Bestuursinligtingsdienste:Gemeentes wat verenig" 

 XE "Gemeente:Argivalia by vereniging" , word alle gemeentestukke van die gemeente wat sluit, behalwe dokumente van die laaste 5 jaar en die gemeenteregisters, by die argief ingehandig vir bewaring voor datum van eenwording.

6.2.4
Gemeentes wat ophou bestaan, lewer voor datum van ontbinding alle argivalia by die betrokke argief in. 

6.2.5
Argiefskeppende instansies en amptenare moet by die inlewering van argivalia, die argief adviseer met betrekking tot stukke wat gesluit behoort te word. Sulke stukke is vir navorsers gesluit en word alleen beskikbaar gestel met goedkeuring van die argiefskeppende instansie of indien die argief deur ’n hof daartoe gelas word.

6.2.6
Argiefskeppende instansies moet behulpsaam wees met die versameling en bewaring van ongepubliseerde verhandelinge (teologiese/historiese navorsing), gemeenteblaaie, fotomateriaal en akoestiese materiaal.

6.2.7 Vir doeltreffende rekordbeheer word die Riglyne vir die Bewaring van Kerklike Dokumente (Agenda van die Algemene Sinode 1998, p 142vv) aanvaar as beleid wat van tyd tot tyd aangepas word in ooreenstemming met wetgewing. Inligting hieroor is by die Argief- en Bestuursinligtingsdienste van die NG Kerk te Stellenbosch beskikbaar.

3
REGLEMENT VIR DIE HANTERING VAN REGISTERS XE "Algemene Taakspan vir Argief- en Bestuursinligtingsdienste:Reglement vir die hantering van registers" 
1. 
ALGEMEEN XE "Algemene Taakspan vir Argief- en Bestuursinligtingsdienste:Registervoorskrifte" 
1.1
Noodsaak van ’n lidmateregister XE "Algemene Taakspan vir Argief- en Bestuursinligtingsdienste:Lidmateregister" 
1.1.1
Elke gemeente moet ’n lidmateregister vir Doop- en Belydende lidmate hê – óf ’n hand​geskrewe (of getikte) register óf ’n gerekenariseerde register óf albei.

1.2 
Kontrolering
1.2.1
Kontroleer gegewens deeglik voor elke inskrywing in ’n register om te verseker dat name, vanne, gemeentename en datums korrek is. Die voorletters en vanne van leraars; die name en vanne van alle ander persone; die name van gemeentes; en alle datums moet volledig en korrek verstrek word.

1.2.2
Ten einde die juiste geboortedatum en die spelling van name vir inskrywing in die register te verseker, moet die ouer(s) by die aanmelding vir die doop die dokument toon wat by die registrasie van die kind se geboorte uitgereik is. Ongeregistreerde dooplidmate moet vóór belydenisaflegging ’n doopseel inlewer.

1.3
Afkortings XE "Algemene Taakspan vir Argief- en Bestuursinligtingsdienste:Afkortings" 
1.3.1
Die name en vanne van persone en die name van gemeentes moet volledig en korrek verstrek word. Afkortings soos BFN vir Bloemfontein en PE vir Port Elizabeth, en populêr-gebruikte maar nie-amptelike name soos “Groote Kerk” vir Kaapstad en “Bosmanstraat-kerk” vir Pretoria is ontoelaatbaar. Die korrekte name verskyn in die Jaarboek van die NG Kerke. (Vergelyk Standaard Afkortings. Sien Handelinge van die Algemene Sinode 1998, p 443.)

1.4
Skryfwyse van datums XE "Algemene Taakspan vir Argief- en Bestuursinligtingsdienste:Datums" 
1.4.1
Datums word volgens die agtsyferstelsel, in die orde van dag, maand, jaar geskryf en met punte verdeel. [Voorbeeld: 3 April 1992 word as 03.04.1992 geskryf]

1.5
Geen herhalingstekens XE "Algemene Taakspan vir Argief- en Bestuursinligtingsdienste:Herhalingstekens" 
1.5.1
Geen herhalingstekens of woorde soos “do” of “ditto” is toelaatbaar nie.

1.6
Alfabetiese inskrywings XE "Algemene Taakspan vir Argief- en Bestuursinligtingsdienste:Alfabetiese inskrywings" 
1.6.1
Inskrywings geskied in alfabetiese orde. Vanne soos Van der Merwe en Van Rensburg kom onder die letter V. ’n Van soos Janse(n) van Rensburg, waar die Janse(n) ’n deel van die van uitmaak en die betrokke persoon dit self so gebruik, kom onder J.

1.7
Ooplaat van reëls XE "Algemene Taakspan vir Argief- en Bestuursinligtingsdienste:Ooplaat van reëls" 
1.7.1
Ter wille van ruimtebesparing word daar normaalweg geen reël tussen twee inskrywings in die lidmateregisters vir doop- en belydende lidmate oopgelaat nie. Om dieselfde rede begin die inskrywings van elke volgende nuwe jaar of termyn nie telkens op ’n nuwe bladsy nie. Waar dit nodig geag word om ’n nuwe jaar of termyn aan te dui, kan ’n reël oopgelaat word, met toevoeging van die jaartal.

1.8
Opmerkingskolom XE "Algemene Taakspan vir Argief- en Bestuursinligtingsdienste:Opmerkingskolom" 
1.8.1 
As algemene reël geld dat niks vermeld mag word wat lasterlik is of ’n stigma dra nie. Opmerkings soos “buite-egtelik”, “vader onbekend” of “enkelouer” is heeltemal ontoelaatbaar.

1.8.2
Inligting wat in die opmerkingskolom van die dooplidmateregister verstrek word, moet verklarend wees ten opsigte van buitengewone omstandighede wat die kerkregtelike posisie van die doopouers, dopeling of bedienaar van die doop raak, of wat op die wese en implikasie van die sakrament betrekking het. 

1.8.2.1
Waar die vader of moeder byvoorbeeld nie ’n belydende lidmaat van ’n gemeente is nie, of om ’n ander rede nie by die doop teenwoordig is nie, moet die dooplidmateregister aandui dat die betrokke ouer nie die doopbelofte afgelê het nie. In so ’n geval word met die opmerking “Vader/Moeder lê belofte alleen af” volstaan. Waar by ’n registerinskrywing addisionele inligting van nut kan wees, mag dit – met eerbiediging van die gestelde riglyn – in die opmerkingskolom aangeteken word, selfs al maak die Reglement nie spesifiek daarvoor voorsiening nie.

1.8.2.2 
In die geval waar iemand na belydenis gedoop, deur doopouers aangeneem, óf na ouderdom van 7 jaar gedoop word, word dit in die opmerkingskolom aangeteken met verwysing na die datum van die kerkraadsbesluit. [Voorbeelde: “Na oud 7 gedoop. KR 10.02.2006” of “Gedoop na belydenis. KR 10.02.2006”]

1.8.2.3
Waar die kerkraad tevrede is dat ’n lidmaatbewys onopspoorbaar is en die lidmaat ’n verklaring ingedien het, word dit in die opmerkingskolom aangeteken met verwysing na die datum van die kerkraadsbesluit. [Voorbeeld: Verklaring ingl. KR 10.02.2006]

2. 
WYSIGINGS EN/OF AANVULLINGS XE "Algemene Taakspan vir Argief- en Bestuursinligtingsdienste:Wysigings en/of aanvullings aan registers" 
2.1 
Begripsomskrywing
2.1.1
Rektifikasie [regstelling] beteken om ’n fout in die register, byvoorbeeld “Johannis” tot “Johannes” of 20.04.1967 tot 21.04.1967, reg te stel.

2.1.2
Naamsverandering beteken om ’n bepaalde voornaam of van, byvoorbeeld “Petrus” deur “Hermanus” of “Conradie” deur “Nienaber”, soos dikwels by aanneming gebeur, te vervang.

2.1.3
Versuimde registrasie is die aanvulling van inligting in die register vir doop- of belydende lidmate wat deur versuim direk na die gebeurtenis agterweë gebly het.

2.2
Vorms en adres
2.2.1 
Aansoeke vir wysiging/aanvulling word in tweevoud op die voorgeskrewe vorm of in die voorgeskrewe formaat en met die nodige bewysstukke/stawende dokumente ingedien 

2.2.1.1
by die kerkraad van die gemeente waar die doop plaasgevind het, 

2.2.1.2
of in die geval van ’n belydende lidmaat, by die kerkraad van die gemeente waar die inskrywing versuim of foutief is 

2.2.1.3
of, wanneer die oorspronklike inskrywing nie opgespoor kan word nie, waar die belydende lidmaat tans aangeteken is.

2.3 
Bewysstukke
2.3.1
Ten opsigte van ’n rektifikasie en naamsverandering is die vereiste bewysstukke/stawende dokumente as volg:

2.3.1.1 
In die lidmateregister: ’n identiteitsdokument of ’n geboortesertifikaat.

2.3.1.2 
In die dooplidmateregister: ’n identiteitsdokument of ’n geboortesertifikaat.

2.3.1.3 
In die dooplidmateregister vir ’n wettige aanneming: die aannemingsorder en ’n identiteitsdokument of ’n geboortesertifikaat. Die nommer en datum van die aannemingsorder moet agter die name van die aanneemouers geskryf word. Aangesien die moeder se nooiensvan nie op dié order verskyn nie, moet dit verkry en duidelik op die aansoekvorm ingevul word.

2.3.2 
Vereiste bewysstukke/stawende dokumente vir ’n versuimde inskrywing van ’n doop:

2.3.2.1 
Skriftelike verklarings van twee betroubare en ongesensureerde lidmate, doopouers uitgesluit, dat die betrokke persoon wel gedoop is

2.3.2.2 
of ’n skriftelike verklaring deur die leraar wat die doop waargeneem het, vergesel van ’n afdruk van die betrokke bladsy in die doopkladboek en, indien beskikbaar, ’n doop- of lidmaatskapkaart/-boekie of ’n foto van die gebeurtenis.

2.3.3 
Vereiste bewysstukke/stawende dokumente vir ’n versuimde inskrywing van ’n belydenisaflegging:

2.3.3.1 
skriftelike verklarings verkry van twee betroubare en ongesensureerde lidmate dat die betrokke persoon wel belydenis van geloof afgelê het

2.3.3.2 
of ’n verklaring deur die betrokke leraar vergesel van ’n afdruk van die betrokke bladsy in die lidmaatskapkaart/-boekie.

2.4 
Prosedure
2.4.1 
Tydens ’n kerkraadsvergadering gaan die kerkraad die aansoek na en keur dit goed. 

2.4.2 
Hierna word albei die voltooide aansoekvorms saam met die bewysstukke by die argivaris ingedien.

2.4.3 
Die argivaris kontroleer of die aansoek aan al die vereistes voldoen, teken die wysiging/aanvulling in die betrokke registerafskrif aan en stel die kerkraad daarvan in kennis.

2.4.4 
Die saakgelastigde van die kerkraad bring nou die goedgekeurde wysiging in die oorspronklike register aan.

2.5
Aantekening in registers
2.5.1
Geen skrapings in die registers is toelaatbaar nie. Die korrekte besonderhede word met rooi ink bo die foutiewe gegewens, wat in alle gevalle met rooi ink onderstreep word, ingeskryf. In die opmerkingskolom word daar, ook met rooi ink, aangeteken dat die argivaris dit goedgekeur het, met verwysing na die datum. Die amptenaar wat die wysiging aanbring, parafeer dit met vermelding van sy/haar amp. [Voorbeeld: Arg 10.02.2006 KM Saakgelastigde]

2.5.2
By versuimde registrasie word die inskrywing in rooi ink gedoen in die register van die jaar waarin en so naby moontlik aan die plek waar dit versuim is, met, indien nodig, ’n verwysingsnota.

2.5.2.1
In die opmerkingskolom word daar, ook in rooi ink, die nodige aantekening gemaak. Die amptenaar wat die wysiging aanbring, parafeer dit met vermelding van sy/haar amp. [Voorbeeld: Vers reg. Arg. 11.09.2006. ARB Saakgelastigde].

2.5.2.2
Indien die inskrywing nie by die spesifieke jaar waar dit versuim is, gedoen kon word nie, moet ’n verwysingsnota by die jaar waar die inskrywing moes plaasgevind het (byvoorbeeld 1983), aangebring word. [Voorbeeld: Jooste, Pieter N — sien 2006].

2.5.3
’n Skryffout wat in die lopende jaar begaan is, moet dadelik (sonder aansoek om rektifikasie) reggestel word deur die fout met rooi ink te onderstreep en die regstelling in rooi ink daarbo in te skryf. Die saakgelastigde parafeer dit. 

2.5.3.1
In die registerafskrifte word die korrekte besonderhede dan sonder meer oorgeskryf. 

2.5.3.2
’n Skryffout word gemaak wanneer die saakgelastigde wel die korrekte besonderhede ontvang het, maar ’n fout maak met die inskryf daarvan in die register en dit dadelik opmerk.

2.5.4
’n Naamsverandering in die lopende jaar word hanteer soos in 2.5.1 hier bo. 

2.5.5
Waar die persoon se van verander is, moet ’n verwysing in rooi ink gemaak word by die relevante plek. [Byvoorbeeld: “Van der Merwe, Pieter N — Sien by Jooste, Pieter N” moet by die V’s ingevoeg word as die persoon se van van “Jooste” na “Van der Merwe” verander is]

3.
DOOPLIDMATEREGISTER XE "Algemene Taakspan vir Argief- en Bestuursinligtingsdienste:Dooplidmateregister" 
3.1
Van en voornaam
3.1.1
Die dopeling

3.1.1.1
Die dopeling word geregistreer onder die van soos dit op sy/haar identiteitsdokument verskyn met die name van die biologiese ouers voluit geskryf.

3.1.2
Die ouers

3.1.2.1
Slegs die nooiensvan van die moeder word saam met haar volle voorname ingeskryf en nie haar getroude van nie, maar as haar nooiensvan en haar getroude van dieselfde is, word “geb.” duidelikheidshalwe voor haar nooiensvan geskryf. [Byvoorbeeld: Louise geb. Dippenaar]

3.1.2.2
Alle voorname van ouers en dopelinge word voluit geskrywe.

3.1.2.3
Waar die vader of moeder nie ’n belydende lidmaat van ’n gemeente is nie, of om ’n ander rede nie by die doop teenwoordig is nie, moet die lidmateregister vir dooplidmate dit aandui dat die betrokke ouer nie die doopbelofte afgelê het nie (Sien 1.8.2.1 hierbo). 

3.2
Buite-egtelike kind
3.2.1
Die dopeling word langs die gewone weg geregistreer.

3.2.2
Slegs die nooiensvan en voornaam van die moeder word ingeskryf. Indien dit ’n weduwee of geskeide vrou is, word haar getroude van in hakies langsaan aangebring [Byvoorbeeld: “Susan Spies (nou Nel)”]. Die reël vir die vader se naam word oopgelaat. In die opmerkingskolom word aangebring: “Moeder lê belofte alleen af” (Sien ook 1.8.2.1 hierbo).

3.3
Aangenome kind XE "Algemene Taakspan vir Argief- en Bestuursinligtingsdienste:Kind aangeneem" 
3.3.1
Waar ’n dopeling voor die doopbediening aangeneem is, word die dopeling onder die van van die aannemende ouers ingeskryf en word die name van die aannemende ouers voluit in die ouerkolom ingeskryf. 

3.3.2
Indien die kind na die doopbediening aangeneem word en hy/sy ’n ander van kry, word die voorgeskrewe weg vir naamsverandering gevolg (Sien 2 hier bo). Onder geen omstandighede mag die naam van die oorspronklike ouers geskrap word nie. Ter wille van die alfabetiese orde moet ’n verwysing in rooi ink van die nuwe van na die ou van in die betrokke register gemaak word (Sien 2.5.5 hier bo).

3.3.3
Indien slegs die van van die kind verander is, sonder dat die kind wettiglik aangeneem is, kan die name van die ouers nie verander word nie.

3.3.4
By die uitreiking van ’n doopseel of ’n dooplidmaatskapsertifikaat word die volle name van die aannemende ouers sonder meer ingevul.

3.4 
Kind in pleegsorg [Sien Funksionele Besluite 12.1]  XE "Algemene Taakspan vir Argief- en Bestuursinligtingsdienste:Kind in pleegsorg" 
3.4.1 
Waar die dopeling voor die doopbediening in pleegsorg geneem is, word die dopeling onder sy/haar eie van ingeskryf, terwyl die naam van die pleegsorgouers voluit in die ouerkolom verskyn. In die opmerkingskolom word die datum van die kerkraadsbesluit aangeteken. [Voorbeeld: KR 26.02.2006]

3.4.2
Indien die kind na die doopbediening aangeneem word en hy/sy ’n ander van kry, word die voorgeskrewe weg vir naamsverandering gevolg (Sien 2 en veral 2.5.5 hier bo). Onder geen omstandighede mag die naam van die oorspronklike ouers geskrap word nie.

3.5 
Doop van kinders ouer as sewe jaar [Sien Besluite by Artikel 49: 49.1b.3]  XE "Algemene Taakspan vir Argief- en Bestuursinligtingsdienste:Kind ouer as sewe jaar" 
3.5.1
In die opmerkingskolom moet van die doop van ’n kind van sewe jaar en ouer rekenskap gegee word met vermelding van die datum van die kerkraadsbesluit. [Voorbeeld: KR 26.02.2006]

3.6 
Doop van kinderhuiskinders ouer as 7 jaar [Sien Funksionele Besluite 12.2]  XE "Algemene Taakspan vir Argief- en Bestuursinligtingsdienste:Kind in kinderhuis" 
3.6.1
’n Ongedoopte kinderhuiskind van 7 jaar en ouer wie se kinderhuisplasing min of meer ’n permanente vorm aangeneem het, en wat dit begeer, kan gedoop word. Die implikasie is dat ’n persoon of persone naas die eie, pleeg- of aanneemouer by die doop op die formulier kan antwoord en vir die geestelike opvoeding van ’n kinderhuiskind verantwoordelikheid kan neem. 

3.6.2
Die kinderhuis of gemeente kan nie korporatief as pleegouer optree vir doeleindes van die aflê van en die uitvoering van die doopbelofte nie. Kerkrade kan wel, nadat die biologiese ouers, waar moontlik, daaroor geraadpleeg is, lidmate van die gemeente wat bereid is om verantwoordelikheid te neem vir die verbondsopvoeding, aanwys om as doopgetuies of geestelike voogde op die formulier te antwoord by die bediening van die doop aan ’n kinderhuiskind van 7 jaar of ouer. 

3.6.3.
Die dopeling word in die Dooplidmateregister geregistreer onder die van soos dit op sy/haar identiteitsdokument/geboortesertifikaat verskyn met die name van die biologiese ouers voluit geskryf. 

3.6.3.1
Indien die naam van een of albei van die biologiese ouers nie bekend is nie, word daar in die betrokke ouerkolom aangeteken: “Naam nie beskikbaar nie”. 

3.6.3.2
Indien die kinderhuiskind ’n buite-egtelike kind is, word slegs die voornaam en nooiensvan van die moeder ingeskryf. Indien die moeder ’n weduwee of geskeide vrou is, word haar getroude van in hakies langsaan aangebring [Byvoorbeeld: “Susan Spies (nou Nel)”]. Die reël vir die vader se naam word in hierdie geval dus oopgelaat (Sien ook 1.7 en 3.2.2 hier bo).

3.6.4
Die volle voorname en van van die doopgetuies wat as doopouers optree, kom voluit in die volgende twee reëls in die kolom vir die ouers. Die nooiensvan van ’n vrou word ingeskryf met haar getroude van in hakies.

3.6.5
In die opmerkingskolom moet van die doop van ’n kinderhuiskind ouer as sewe jaar rekenskap gegee word met vermelding van die datum van die kerkraadsbesluit. [Voorbeeld: KR 26.02.2006]

3.8
Doop in ’n ander gemeente XE "Algemene Taakspan vir Argief- en Bestuursinligtingsdienste:Kind uit ander gemeente" 
3.8.1
In die geval waar met toestemming van die plaaslike kerkraad die doop in ’n ander gemeente bedien word, registreer die saakgelastigde van die gemeente waar die doop bedien is, die doop in die dooplidmateregister, maar reik gelyktydig ’n bewys van dooplidmaatskap uit wat aan die gemeente waar die dopeling woonagtig is, gestuur word vir registrasie in dié gemeente se dooplidmateregister. 

3.8.2
Die saakgelastigde wat die dooplidmaatskap oorplaas, teken in die opmerkingskolom aan van watter gemeente toestemming vir die doop ontvang is. [Voorbeeld: Toest. Maitland]

3.9
Doop van kinders uit ander kerke XE "Algemene Taakspan vir Argief- en Bestuursinligtingsdienste:Kind uit ander kerk" 
3.9.1
In die opmerkingskolom moet van die doop van kinders uit ander erkende kerke rekenskap gegee word deur die kerk te vermeld in die opmerkingskolom. [Voorbeeld: Van RKK Kaapstad]

3.10
Doop van kinders uit buiteland XE "Algemene Taakspan vir Argief- en Bestuursinligtingsdienste:Kind uit buiteland" 
3.10.1
As lidmate wat net tydelik in die buiteland woon, hulle kind in ’n ander gemeente as hulle tuisgemeente in Suid-Afrika wil laat doop, moet hulle die skriftelike toestemming van hulle tuisgemeente verkry. Sien verder 3.8 hier bo.

3.10.2
Waar lidmate wat permanent in die buiteland woon en daar by ’n gemeente inskakel, hulle kind in Suid-Afrika wil laat doop, moet hulle die skriftelike toestemming van hulle gemeente in die buiteland verkry. Die doopgesprek word deur die leraar waar die kind gedoop gaan word, gevoer en na die doop registreer die saakgelastigde die doop in die dooplidmateregister, maar reik gelyktydig ’n bewys van dooplidmaatskap uit wat aan die gemeente waar die dopeling woonagtig is, gestuur word vir registrasie. Die opmerkingskolom word voltooi soos in 3.8.2 of 3.9.1.

3.10.3
Waar lidmate wat permanent in die buiteland woon en nie daar by ’n gemeente kan inskakel nie, hulle kind in Suid-Afrika wil laat doop, vra die kerkraad van die gemeente waar hulle wil laat doop, hulle attestate aan vanaf die gemeente waar hulle lidmate was voordat hulle geëmigreer het. Die doopgesprek word deur die leraar waar die kind gedoop gaan word, gevoer en na die doop registreer die saakgelastigde die doop in die dooplidmateregister. 

3.11 
Volwasse doop XE "Algemene Taakspan vir Argief- en Bestuursinligtingsdienste:Doop van volwassene" 
3.11.1
Waar ’n volwassene na belydenis gedoop word, word die inskrywing in beide die dooplidmateregister en die belydende lidmateregister gedoen en word dit in die opmerkingskolom aangeteken met ’n verwysing na die datum van kerkraadsbesluit. [Voorbeeld: Gedoop na belydenis. KR 12.03.2006] 

3.11.2
Die name van die ouers word steeds voluit in die dooplidmateregister geskryf. Indien die name van die ouers onbekend is, word in die ouerkolom aangeteken: “Name nie beskikbaar nie”. Sien ook 1.8.1 hier bo.

3.11.3
Die doopinskrywing van ’n getroude vrou geskied onder haar nooiensvan met die huidige van tussen hakies. [Voorbeeld: Rossouw (nou Nel)]

3.12
Doop na moeder se hertroue XE "Algemene Taakspan vir Argief- en Bestuursinligtingsdienste:Doop na moeder se hertroue" 
3.12.1
In die geval waar ’n weduwee of ’n geskeide vrou weer trou en die kinders uit die vorige huwelik nog gedoop moet word, word die kinders geregistreer onder die van van die natuurlike (biologiese) vader. Albei die natuurlike ouers se name moet steeds in die ouerkolom aangeteken word. In die opmerkingskolom word aangeteken dat die moeder die belofte alleen afgelê het en dat die vader oorlede is of dat die egpaar geskei is. [Voorbeelde: Vader oorlede op 12.12.1981. Moeder lê belofte alleen af / Geskei op 12.12.1981. Moeder lê belofte alleen af]

3.12.2 
Alleen indien die kind se van langs geregtelike weë verander is, kan die kind by die doop onder die nuwe van geregistreer word en slegs indien bogenoemde ouer se nuwe man of vrou die kind wettiglik aangeneem het, kan sy /haar naam, in plaas van die biologiese ouer s’n, in die ouerkolom aangeteken word. In so ’n geval moet die dokumentêre bewys (aannemingsorder in geval van wettige aanneming) aan die betrokke kerkraad voorgelê word. Verder word presies gehandel soos in 3.3.1 uiteengesit.

3.12.3
Indien so ’n aanneming eers na die doop plaasvind, moet langs die voorgeskrewe weg aansoek om naamsverandering in die dooplidmateregister gedoen word (Sien 2.3.1.3, asook 2.4 en 2.5).

3.13 
Doopgetuies XE "Algemene Taakspan vir Argief- en Bestuursinligtingsdienste:Doopgetuies" 
3.13.1 
Die inskrywing van die name van doopgetuies by ’n “normale doop” word ontmoedig omdat dit eintlik geen kerklike doel dien nie.

3.13.2
Die name van getuies wat as doopouers optree kom in die ouerkolom en wel onder die ruimte vir die ouers se name. Dit gebeur egter slegs wanneer die ouers nie self die dopeling ten doop kan bring nie. Sulke gevalle moet hoogs uitsonderlik wees en deur die kerkraad goedgekeur word en so in die opmerkingskolom aangeteken word [Voorbeeld: Doopgetuies lê belofte af. KR 26.02.2006]. Die naam van die wettige ouers word normaalweg in die ouerkolom geskryf. 

3.13.3 
Die voorname en van van die doopgetuies word voluit geskryf. Die nooiensvan van die vrou word ingeskryf met haar getroude van in hakies.

3.14 
Oorgekom van en vertrek na ’n ander gemeente
3.14.1
Wanneer ’n dooplidmaat met of sonder sy/haar ouers na ’n ander gemeente vertrek, reik die saakgelastigde ’n bewys van dooplidmaatskap uit wat in die nuwe gemeente ontvang, afgelees en in die dooplidmateregister ingeskryf word. Die geboortedatum en datum van doop en die naam van die leraar wat die doop bedien het, moet ook op die uitgereikte bewys van dooplidmaatskap verskyn.

3.14.2
Die dooplidmateregister word verder net soos die lidmateregister voltooi. Sien 4.2.1 tot 4.2.5 hier onder.

3.15 
Lidmaatskap oor gemeentegrense heen 

3.15.1
Sien 4.5.1 hier onder.

4.
DIE BELYDENDE LIDMATEREGISTER XE "Algemene Taakspan vir Argief- en Bestuursinligtingsdienste:Belydende lidmateregister" 
4.1
Aflegging van geloofsbelydenis
4.1.1
Die datum van belydenisaflegging en die geboortedatum van die belydende lidmaat word in die betrokke kolom ingeskryf. Wanneer die belydende lidmaat na ’n ander gemeente vertrek, moet die geboortedatum op die uitgereikte attestaat/bewys van lidmaatskap verskyn.

4.1.2 
Wanneer ’n vrou belydenis aflê, word dit onder haar nooiensvan in die register aangeteken en die van behou sy deurgaans in lidmateregisters vir belydende lidmate aan hoeveel gemeentes sy daarna ook al mag behoort en hoeveel male sy ook al mag trou. Dit kan alleen verander word as sy haar nooiensvan wettig laat verander en dan ook aansoek doen om naamsverandering in die lidmateregister vir belydende lidmate. Waar ’n vrou uit ’n ander gemeente of kerk kom en haar getroude van verskyn op die attestaat/bewys van lidmaatskap/verklaring, moet sy nogtans onder haar nooiensvan aangeteken word. Telkens word haar geldende getroude van in hakies bygevoeg. [Voorbeeld: Dippenaar (nou Odendaal)]. 

4.1.3 
Sien 3.11.1 hier bo vir iemand wat na belydenis gedoop is.

4.2
Oorgekom van en vertrek na ’n ander gemeente
4.2.1 
In die geval van ’n lidmaat wat by wyse van attestaat of bewys van lidmaatskap uit ’n ander gemeente kom, word die naam van die betrokke gemeente in die regte kolom ingeskryf. Die datum van inskrywing in die register geld as datum van aankoms in die gemeente.

4.2.2 
In die geval van ’n vertrekkende lidmaat word die datum wanneer en die gemeente waarheen hy/sy vertrek, in die betrokke kolom ingeskryf op die plek waar die naam oorspronklik in die register ingeskryf is.

4.2.3 
Waar ’n getroude vrou by wyse van attestaat of bewys van lidmaatskap van ’n ander gemeente (Sien 4.2.1) oorkom, word haar naam en nooiensvan soos dit op die attestaat of bewys van lidmaatskap voorkom, in die register ingeskryf. Die huidige van word tussen hakies geskryf (Sien ook 4.1.2).

4.2.4
Aangesien ’n predikant se akte van demissie ook sy/haar attestaat is, word sy/haar bevestigingsdatum as die datum van sy/haar oorkoms aangeteken.

4.2.5
Wanneer ’n persoon te sterwe kom, moet dit teen sy/haar naam in die opmerkingskolom aangeteken word. [Byvoorbeeld: Oorl 10.02.2006]

4.3
Oorkoms van ’n ander kerk of christelike groep
4.3.1
Waar ’n persoon uit ’n ander kerk wil oorkom, doen hy/sy self die nodige om te bedank/bewys van lidmaatskap van die vorige kerk te verkry. 

4.3.2
Waar ’n persoon uit ’n ander kerk wil oorkom en – na die voorgeskrewe prosedure – lidmaat van die gemeente word (sien Reglement 18), word die korrekte naam van die vorige kerk in die kolom “VAN WAAR” geskryf en in die opmerkingskolom die datum van die kerkraadsbesluit aangeteken.

4.3.2.1
Lidmate uit kerke wat die Drie Formuliere van Enigheid onderskryf:

4.3.2.1.1
Die kerkraad besluit oor die aansoek om lidmaatskap. 

4.3.2.1.2
In die opmerkingskolom van die register word verwys na die datum van die kerkraadsbesluit. [Voorbeeld: KR 10.06.2003].

4.3.2.2
Lidmate uit ander kerke:

4.3.2.2.1
Die aansoeker voltooi Vorm 6 (Verklaring vir ondertekening deur lidmate van ander kerkgenootskappe). Nadat daar aan die vereistes voldoen is wat vir die betrokke persoon geld of bepaal is, besluit die kerkraad oor die aansoek om lidmaatskap. In die opmerkingskolom van die register word verwys na die betrokke vorm en datum van die kerkraadsbesluit. [Voorbeeld: Vorm 6; KR 10.06.2003]

4.4
Vertrek na ’n ander kerk
4.4.1
Waar ’n persoon na ’n ander kerk wil oorgaan, bedank hy/sy self en beteken dit die beëindiging van lidmaatskap van die Ned Geref Kerk. Die prosedure van 4.6 hier onder word gevolg.

4.5 
Lidmaatskap oor gemeentegrense heen [Funksionele Besluit 16.3]
4.5.1
In alle gevalle waar van die “kerkraad” sprake is in die Riglyne vir Praktiese Hantering van Lidmaatskap, moet die datum van die kerkraadsbesluit in die opmerkingskolom aangeteken word. [Voorbeeld: KR 10.02.2006]

4.6 
Verlies van lidmaatskap en herregistrasie
4.6.1
Aangesien die NG Kerk geen interkerklike attestaat of bewys van lidmaatskap het nie en die oorgaan van lidmate by wyse van ’n “Verklaring insake lidmaatskap” (Vorm XX) moet geskied, moet verlies van lidmaatskap (byvoorbeeld: oorgaan na ’n nie-erkende kerk of afsnyding) en oorgaan na ’n erkende kerk (byvoorbeeld: om huweliksredes na ’n kerk met ’n gereformeerde belydenis) op presies dieselfde wyse hanteer word deur die uitreiking van ’n Vorm XX ná besluit deur die Kerkraad.

4.6.1.1
Indien verlies van lidmaatskap gedurende die jaar van oorspronklike registrasie geskied, word dit in die opmerkingskolom aangeteken dat die lidmaatskap verval het. Die datum van die kerkraadsbesluit word ook vermeld. [Voorbeeld: Lm verval. KR 10.02.2006.]

4.6.1.2
Indien verlies van lidmaatskap buite die jaar van oorspronklike registrasie geskied, word dit by die oorspronklike inskrywing in die opmerkingskolom, met verwysing na die datum van die kerkraadsbesluit, aangeteken. Met vermelding van die naam, jaar van inskrywing en datum van die kerkraadsbesluit, word die saak per brief aan die argivaris oorgedra vir aantekening in die betrokke registerafskrif.

4.6.1.3
Indien die naam van die kerk waarheen die persoon oorgegaan het, bekend is, moet dit ook in die opmerkingskolom aangeteken word. [Voorbeeld: Lm verval. Oor na RKK. KR 10.02.2006.]

4.6.1.4
Wanneer ’n persoon by wyse van belydenisaflegging of oorkoms weer lidmaat word, word dit so in die register aangeteken met verwysing na die kerk en die datum van die kerkraadsbesluit in die opmerkings​kolom.

4.6.1.5
Waar ’n persoon ’n gemeente verlaat sonder om by ’n ander kerk aan te sluit en dan weer na berou na die kerk terugkeer, moet hy/sy weer belydenis van geloof aflê en dit moet so in die register aangeteken word. By verlating word in die opmerkingskolom aangeteken dat die lidmaatskap verval het.

4.7
Onopspoorbare bewys van lidmaatskap
4.7.1 Waar geen lidmaatinskrywing opgespoor kan word nie, maar die lidmaat ’n verklaring ingedien het dat hy of sy wel belydenis van geloof afgelê het in ’n Ned Geref gemeente en die kerkraad daarmee tevrede is, word die persoon in die lidmateregister ingeskryf. In die opmerkingskolom word aangeteken dat ’n verklaring ingelewer is asook die datum van die kerkraadsbesluit. [Voorbeeld: Verklaring ingel. KR 10.06.2003]

5. 
HUWELIKSREGISTER (OPSIONEEL)  XE "Algemene Taakspan vir Argief- en Bestuursinligtingsdienste:Huweliksregister" 
5.1
In elke gemeente word die huwelike wat daar bevestig word in ’n huweliksregister aangeteken (gebruik die “Kerklike Huweliksaantekeningboek”, uitgegee deur Lux Verbi-BM).

5.2
Hierdie registers word sover moontlik ook deur die kerkraad se argiefkommissie gekontroleer en kom, net soos in die geval van ander registers, na die sinodale argief wanneer dit nie meer deur die gemeente benodig word nie.

6.
REGISTERAFSKRIFTE XE "Algemene Taakspan vir Argief- en Bestuursinligtingsdienste:Registerafskrifte" 
6.1
Alle afskrifte moet ’n korrekte en getroue weergawe van die oorspronklike registerinskrywings wees. Vertrekkende lidmate word nie aangeteken nie, behalwe as hulle vertrek het in dieselfde kerkjaar as wat hulle aangekom het.

6.1.1
As ’n register egter gebrekkig aangelê is, beteken dit nie dat die gebreke in die afskrifte herhaal moet word nie. Die gegewens in die register moet met ander woorde in hul korrekte vorm oorgeskryf of-getik word. Die kerkraad moet die afskrifte nagaan:

6.1.1.1
deur al die besonderhede in die lidmateregister vir dooplidmate met dié in die doopkladboek te vergelyk;

6.1.1.2
deur die name in die lidmateregister vir belydende lidmate met die attestate/bewyse van lidmaatskap en die lys van name van persone wat belydenis afgelê het, te vergelyk;

6.1.1.3
deur die teenblaaie van die lidmaatsertifikaat- en attestaatboek met die lidmateregisters vir belydende lidmate te vergelyk en

6.1.1.4
deur die besonderhede in die afskrifte noukeurig met dié in die lidmateregisters vir doop- en belydende lidmate te vergelyk.

6.1.2 
Die parafering en handtekening van die kommissie/persone deur die kerkraad aangewys, beteken dat die afskrifte nagegaan, waar nodig gekorrigeer en uiteindelik as korrek gesertifiseer is. Alle wysigings moet ook geparafeer word.

6.2 
Voltooiing van die registerafskrifte
6.2.1
Op die voorblad verskyn slegs die naam van die gemeente en die tydperk waaroor die afskrifte strek. Die naam van die gemeente en die jaartal word verder op elke bladsy aangedui.

6.2.2
Lê die binneblaaie soos ’n boek oop. Begin met die inskrywings op die agterkant van die eerste blad en gaan dan voort soos dit in die register voorkom. Nommer die bladsy so dat wanneer die “boek” oop lê, die registrasieruimte op elkeen van die twee velle dieselfde nommer kry.

6.2.3
Daar mag geen bladsye tussenin oopgelaat word nie. Moet dus nie elke letter van die alfabet op ’n nuwe bladsy begin nie. Hoogstens mag daar tussen die name wat met verskillende letters van die alfabet begin, ’n reël oopgelaat word.

6.2.4
Geen gewone regstelling mag bo-oor ’n skryffout van die registerhouer aangebring word nie. Die fout moet met rooi ink onderstreep en die regstelling in rooi ink daarbo ingeskryf word. Alle regstellings word geparafeer. Let wel: ’n gewone regstelling of korreksie is geen wysiging of rektifikasie nie.

6.2.5
Op die laaste bladsy van die afskrifte en net onder die laaste inskrywing sertifiseer die kerkraad dat die afskrifte ’n korrekte en getroue weergawe van die oorspronklike register is. Elke binnebladsy word ook regs onder klein en netjies geparafeer.

6.2.6
Voltooide afskrifte moet nie opgerol of gevou word nie.

6.3 
Gebrekkige registerafskrifte
6.3.1
Die kerkraad moet toesien dat alle stukke wat deur die argief vir verbetering, aanvulling of vervanging na hulle kerkraad terugverwys is, binne vier weke aan die Argivaris terugbesorg word. (Sien ook Reglement 2.2: 3.2.9 hierbo).

6.4
Registersrekenaar XE "Algemene Taakspan vir Argief- en Bestuursinligtingsdienste:Rekenaar" 
6.4.1
Waar gemeentes hulle registers en/of registerafskrifte op rekenaar doen, geld al die voorskrifte soos reeds genoem. Sien veral 1.2 tot 1.6 hierbo. 

6.4.2
Let ook op die volgende vereistes (Sien Reglement 2.2: 2.2.2 – 2.2.5):

6.4.2.1
Die papier wat gebruik word, moet duursame A4-papier wees wat 100 gram per vierkante meter weeg (ligter en/of aaneenlopende rekenaarpapier mag onder geen omstandighede gebruik word nie). Die huidige papier is in ongelinieerde formaat beskikbaar by Lux Verbi-BM. 

6.4.2.2
Drukwerk moet met netjiese en leesbare lettertipes gedoen word met ink wat nie maklik verbleik of uitgewis kan word nie (gebruik verkieslik ’n laserdrukker). Ligte of vinnige druk (“draft” of “economy”) is nie aanvaarbaar nie. 

6.4.2.3
Die spasiëring tussen lyne mag nie kleiner as die huidige spasiëring wees nie. Indien ongelinieerde papier gebruik word, moet lyne daarop aangebring word. Inskrywings moet steeds genommer word.

6.4.2.4
Daar moet voorsiening gemaak word vir presies dieselfde kolomme in dieselfde volgorde as in die huidige registers (dit hoef nie noodwendig dieselfde wydte te wees nie). Indien ongelinieerde papier gebruik word, moet kolomlyne daarop aangebring word.

6.4.2.5
Drukwerk moet op beide kante van die papier wees, met genoeg spasie vir inbinding (lê die binneblaaie soos ’n boek oop — die regterkantlyn van die linkerbladsy en die linkerkantlyn van die regterbladsy moet ten minste twee sentimeter wees).

6.4.2.6
Sommige van die rekenaar sagteware programme wat gebruik word om afskrifte van lidmateregisters te druk, kan nie al die vereistes van 6.4.2 hier bo nakom nie. Dit word egter wel onder bepaalde omstandighede deur die Argief aanvaar. Skakel asseblief vooraf met die Argief om te verneem of ’n bepaalde pakket se drukstukke vir die Argief aanvaarbaar is.

�      In die Kerkorde verwys “leraar”, “evangeliedienaar” en “predikant” na “bedienaar van die Woord” en het die begrippe ooreenstemmende betekenisse.


�      Bona  fide redes is wanneer ‘n leraar bedank uit sy werkkring sonder dat daar enigsins sprake is van dissiplinêre en/of tug optredes teen die predikant. Redes kan inhou dat die leraar vir die huidige nie sy weg oopsien om voort te gaan met die bediening nie.


�       Met die toekenning van proponentsbevoegdheid, kan die volgende ook oorweeg word, naamlik  “dra die ander betrekking ‘n geestelike karakter wat regstreeks met die verkondiging van die Woord in verband staan en ten bate van die Nederduitse Gereformeerde Kerk geag word?” 


�	  Voorbeelde is: voortgesette diens teen verminderde diensvoordele en -verpligtinge, tentmakerbediening, aanstelling in 'n ander pos, standplaasruiling en kombinasie.


�	Kerkrade moet hulle voor die beeïndiging van diens weens mediese ongeskiktheid vergewis van die bepalinge van die betrokke reglement.


�	Indien 'n kerkvergadering van 'n appèlkommissie gebruik maak, wys hy die kommissie aan na goeddunke.


� Verskillende Sinodes het verskillende name (bv. Moderamen, Diensraad, Sinodale Dienskommissie) vir ’n liggaam wat die funksies van die Sinodale Kommissie verrig.


�	Onder 'n bevoegde bedienaar van die Woord wat eredienste kan lei, word verstaan 'n persoon met ampsbevoegdheid in die NG Kerk of 'n ander kerk van gereformeerde belydenis. Wanneer 'n kerkraad aan 'n persoon wat nie sodanig bevoeg geag word nie 'n uitnodiging rig om 'n erediens te lei, word daar strydig met die Kerkorde gehandel (Vgl Handelinge Algemene Sinode 1998, bl 409, 1.19.2.2).


�	Ergelike wangedrag kan onder meer die volgende behels: owerspel, onsedelikheid, egskeiding, moord, meineed, diefstal en leerdwaling.


�	Hoewel die maatreëls in hierdie Artikel vervat opeenvolgend toegepas kan word, sal dit nie in alle gevalle die aangewese weg wees nie.


�	Lidmaatsregte wat deur hierdie tugmaatreël geraak kan word, behels onder meer die reg om verkies te word as kerkraadslid, die reg om as doopgetuie te staan, die reg om ‘n attestaat te ontvang, die reg om belydenis van geloof af te lê, die reg om onderrig te gee in die gemeente, die reg om deel te neem aan ‘n gemeentevergadering, in die geval van ampsdraers die reg om hulle ampspligte uit te oefen, in die geval van leraars ook die reg om beroep te word of om ‘n ongekwalifiseerde akte van demissie te ontvang.  Die reg op herderlike versorging van lidmate word nie deur hierdie tugmaatreël geraak nie.


�	Ter wille van die bediening in die gemeente moet die skorsing nie onbepaald voortduur nie. Ringe moet toesien dat die gemeentebediening nie skade ly nie.


�	Vir die reëlings in verband met appèlle vergelyk Artikel 23 en toepaslike besluite.


�	Al hierdie maatreëls hoef nie almal of gelyktydig opgehef te word nie.


�	Al hierdie maatreëls hoef nie almal of gelyktydig opgehef te word nie.

